
IXTASCUJUTCAN APOSTOLES

1 Talipau quiamigo Teofilo:

Xlahuan libro nima ctzokli y cmalakachanin,
clitachihuindan lata tu tlahualh y masilh Jesus lata
timalacatzuquilh ixtascujut caquilhtamacu 2 hasta
acxni alh nac akapun. Huix catziya la maknica,
pero xla lacastacuanalh calinin y tipuxum chich-
ini catasinilh ixdiscipulos caquilhtamacu xlacata
natacxila y natamaluloka la ixlama xastacndn.
3 Como ixcalacsacnit ixapdstoles antes nadn nac
akapun tlan calacspitnilh la ixama lacatzucu ix-
tapaksit Dios y calimacxcatzinilh Espiritu Santo tu
ixlitlahuatcan astan.

Jesus malacnu ama malakachda Espiritu Santo
4Maktum acxni catasinipd, cahudnilh:

—Ni cataxtutit jaé cachiquin xla Jerusalén; juu
catamakxtaktit; cakalhitit nacamaxquicanatit
ixlitlihueke Espiritu Santo la camalacnunin
Quinticu. 5 Pues huixin catziyatit xlacata Juan
Bautista ixliakmunundan chuchut pero huixin pat
caliakmunucanatit ixlitlihueke Espiritu Santo yaj
makas chichini.

6 Maktum tunu quilhtamacu acxni catasinipa
ixdiscipulos, xlacan takalasquinilh:

—Quimpuchinacan Jesus, ¢hua jaé quilhtamacu
pat lakmaxtuya quimpulatamancan Israel la
takchipanit romanos?

7Jesus cakalhtilh:

—Huixin ni camininiydn nacatziydtit ta ya
quilhtamacu o tu ya chichini ama makantaxti
Quinticu Dios tu x1a laclhcanit ama tlahua astan
caquilhtamacu. 8 Pero acxni namaklhtinanatit
ixlitlihueke Espiritu Santo huixin pat kalhiyatit
licamama naquilalichihuinandu juu nac
Jerusalén, nac pulataman Judea, nac Samaria
y na chuna huak lactzu y laclanca pulataman
nima tahuilana ixlitilanca caquilhtamacu.

Jesus an nac akapun y chatuy dngeles
talichihuindn

9 Maktum ixdiscipulos Jesus huak ixtatamak-
stoknit, y jana tuncan Jesus aktlapakolh la puclhni
y tzuculh tacxtu nac akapun caj la cakosli!
10 Huak acs ixtalacanit la ixtacxtuma Jesus
y lakasut tzuculh talakatzanka; hasta ni para
tacxilhli la calakatayachi chatuy lacchixcuhuin
makstarankan ixtalhakananit, 11 y chuné
tachihuinalh:

—Lacchixcuhuin xalac  Galilea, huixin
acxilhnitantit la anit Jesus nac akapun, pero
nita capuhuéntit porque la acxilhtit tacxtulh
nac akapun, chund namimpara y tactapara
ixlimaktuy caquilhtamacu.

. Putzacan ti natanu ixlakapuxoko Judas Iscari-
ote

12 And jaé ni ixtatamakstoknit cristianos
ixuanican Monte de los Olivos. Astan taalh nac
cachiquin xla Jerusalén ni ixtatamakxtaka,
tatldhualh como aktum Kkildmetro. 13 Astan
tatacxtulh nac ixliquilhmactuy chiqui nima
ixtapuhuilana. Juu ixtatamakxtaka Pedro, Juan,

Santiago, Andrés, Felipe, Tomads, Bartolomé,
Mateo, Santiago ixkahuasa Alfeo, Simon el
cananista y Judas ixtacam Jacobo. 14 Xlacan
siempre ixtatamakstoka xlacata acxtum
natakalhtahuakaniDios con ixlitalakapasni Jesus,
ixnana na chuna y makapitzi lacchajdn nima na
ixtamin.

15 Maklhuhua chund jaé ixtakalhtahuaka y
maktum ixtatamakstoknit max como ciento
veinte cristianos, Pedro tdyalh y chuné
catachihuinalh:

16 —Litacaman, ixtamaclacasquini naquitaxtu
tu ixlaclhcanit Dios, caksantit 1a malacpuhuanilh
Espiritu Santo rey David catzokli nac ixlibro
tu ixama akspuld ama chixca ti cacpuxculh
cristianos natachipd y natalin Jesus nac pulachin.
17 Makachakxitittd xlacata ccalitachihuinamdn
Judas Iscariote ama ti na ixlacsaccanit
naquincatascujan. 18 Pero como liakskahuinalh
Quimpuchinacdn maxquica tumin y hua
litamdahualh aktum caquihuin. Pero, ¢tucu
limacudnilh? Ixacstu takpixchilh y acxni patastalh
huak ixpaluhua takahuanikolh catiyatni. 19 Tu
paxtokli Judas tuncan tacatzikolh cristianos ti
talamana nac Jerusalén y talimapacuhuilh jaé
caquihuin Campo de Sangre. 20 Nac ixlibro xla
Salmos rey David na tzokli ixlacatacdn nama
cristianos tu capaxtoka acxni tachipa jaé tijia,
pues lacatum tzokli:

Akxtakmakalh ixchic, yaj ti capulatamalh.
Alacatunu huan:

Tunu ti cachipalh ixtascujut.

21 "Hua ccalihuaniydn, calacputzau ti
nalilhcaydu natanda ixlakapuxoko Judas.
22 Jua tahuilana makapitzi lacchixcuhuin ti
tatalatapulinit Jesus lata tiakmunulh Juan hasta
acxni alh nac akapun cquilacatincan. Calacsacui
ti mas macchani talacapastacni xlacata
naquincatalatapuliydn y naquincatamalulokan
Jesus lacastacudnalh calinin y lama xastacnan.

23 Am4 cristianos tamapacuhuilh chatuy lac-
chixcuhuin mas xalactalipau: chatum ixuanican
José ixlilakapascan Barsabas y xachatum ixu-
anican Matias. 24 Astdn putum tzuculh takalh-
tahuakani Dios, ixtahudn:

—Quimpuchinacan, huix huak calakapasa ix-
tapuhuan quinacujcdn. 25 Aquin ccalacsacui
jaé chatuy lacchixcuhuin, quilamacxcatziniu ticu
lilhcanita natanu ixpuxoko Judas, pues xla lak-
tzankalh y alh akxtakajnan ni ixminini.

26 La takalhtahuakakolh calimacanca suerte ix-
chatuycdan y tocarlilh Matias natanu ixlakapuxoko
Judas, y lata ama quilhtamacu catamapaksinalh
chacahuitu apostoles.

2

Ti talipahudn Jesus tamaklhtindn Espiritu Santo
1 Ni Tlhuhua quilhtamaca alh acxni
lakchampad tunu ixtacuhuinican judios ixuanican
Pentecostés y huak ama ti ixtalipahuanit
Jesus ixtatamakstoknit nac aktum akxtaka.
2 Anad ixtatanumana acxni takdxmatli nac
akapun la cajililh y jsuannc calaktanulh Ia
aktum akxtulun, ixtasi la aktum maclanca

lhctyat! 3 Ya para ixtamakachakxi tu
ixquitaxtuma acxni tzuculh tapitzi catzuntin
ama lhcuyat la capiricxli, y cactdnulh chatum
chatim nac ixtalacapastacnicdn.  jChund jaé
ixcaliakmunucanit ixlitlihueke Espiritu Santo!
4 La tamaklhtinakolh ixlitlihueke Espiritu Santo
tlan tachihuinalh tipakatzi tachihuin nima nicxni
ixtakaxmatnit.

5 Nac Jerusalén ixtaminit talakachixcuhuinan
lhuhua judios nima ixtalamana Kkatunu
cachiquin y pulataman ama quilhtamacu.
6 Acxni takdxmatli macacsanalh nac akapun
ama la akxtulun lacapala taalh nac akxtaka
ni ixtatanumana apoOstoles. Acxni tachalh, ni
ixtacanajlaputun tu ixquitaxtuma, pues chatunu
apostoles ixchihuindn nac ixtachihuincdn nima
ixchihuinancan nac ixpulatamancan. 7 Ahuata
acs tatayalh, ixtahuan:

—Jaé lacchixcuhuin xalac Galilea, ¢tucu
ixkasatcan? 8 ¢Huanchi tlan tachihuinan
quintachihuincan nima aquin chihuinandu nac
quimpulatamancan? 9 ¢Nicu talimakachakxi
ixtachihuincan ti taminit juu? Pues juu
talayana cristianos xalac Partia, Media, Elam,
Mesopotamia, Judea, Capadocia, Ponto, 10 Asia,
Frigia, Panfilia, Egipto, Africa ama pulataman
nima huilachd pakanachd nac Cirene. 11 Na
taminit cristianos xalac Creta y Arabia, y hasta
cristianos romanos na talayana juu, makapitzi
juu talakahuanit y tunu caj tapaktanunit judios
natalipahuan Dios nima talakachixcuhui xlacan.
iNi para licanajlaputu la talichihuindn nama
cristianos ixtascujut Dios nac quintachihuincan!

12Lhyhua ni ixtacatzi ti natalacpuhudn y huata
ixtarakalasquini:

—¢Chanicu ama quitaya jaé ta kaxmatmanau?

13 —iNi caso catlahuatit, takachi nama lacchix-
cuhuin! —ixtakalhtinan makapitzi.

Pedro calacspitni cristianos tu quitaxtuma
14Entonces huak apostoles tatayalh ixlacatincan
y Pedro chuné catachihuinalh cristianos:
—Huixin cristianos xalac Jerusalén y huixin

ti tanitantit xala makat y quilakaxmatmanau,

15 camakachakxitit tu cama cahuaniyan:

Makapitzi huixin huanatit xlacata aquin

ckachiyau. iNicu lipuhuanatit ckachiyau si

apenas las nueve de la mafiana! 16 Huixin ni

makachakxininantit xlacata nac milacatincan

kantaxtunit ama tu timacxcatzinilh Dios profeta

Joel makan quilhtamacu. Xl& chund tzokli

ixtapuhuan Dios:

17 Ama chan quilhtamacu acxni huak cristianos
cama maxqui quintalacapastacni.

Lacchixcuhuin y lacchajan ama tacxcatzi y
talichihuinan quintapuhudn,

lakkahuasan y lactzumajan cama
calimalacahuani quintascujut,

y lakkolun lhuhua ti cama calimamanixni.

18 Huak lacchixcuhuin y lacchajan ti quinta-
macuani

ama cakchipani ixtalacapastacnican Quiespiritu
xlacata naquintalichihuinan.

19 Nac akapun pat acxilatit ti nicxni ixtasinit,

y nac caquilhtamacu cama limalacahuanindn la
kalhni, la Ihcuyat y 1a jin.

20 Chichini ama talakapaklhtutd y papa ama tasila
cakalhilh kalhni;

y hud jaé quilhtamacd acxni ama min
Mimpuchinacdn xlacata nacamasiniyan
la kalhi ixlitlihueke ixlimapaksin.

21 Amd cristianos ti tamaksquin Dios
cacalakalhamalh ama talakmaxtu
ixlistacnican.

22 Pedro lata ixmatituminit ixtalacapastacni,
cahuanipa:

—iTlan camakachakxitit ti caman cahuaniyan
huixin lacchixcuhuin xalac Israel! Huixin
catziyatit la latdmalh nama chixcu Jesus xalac
Nazaret, Dios ixlacsacnit y maxquilh huak
ixlitlihueke xlacata nacatlahudlaclanca ixtascujut
y chund calimalacahuanin la kalhi ixlitlihueke.
23 Dios makan ixlaclhcanit ti ixama quitaxta hua
limdakxtakli camalacaputit nac ixpumapaksincan
romanos y chund tlan maknitit nac culus.
24 Pero nicxni lacpuhuantit xlacata ixpuchina
calinin ni 14 makatlajalh pues ixliaktutu chichini
astan lacastacuanalh porque Dios ixmaxquinit
ixlitlihueke. 25 Calacapastactit la rey David tzokli
xlacata Ixpuchind Cristo, chuné tachihuinalh
Dios:

Cacxila la quintatlahuan Quimpuchina,

cacxcatzi la quimaktaya xlacata nitu
naquimalaktzanké.

26 Hua xlacata snun lipaxahud quinacu,

y quisimdkat clihudn laclan tachihuin xlacata na-
clakachixcuhui.

Pues ccatzi masqui quimacni ama ni cama lacas-
tacuanampara.

27 Porque ni pat akxtakmakana quilistacni nac
calinin,
ni para pat limakxtaka napuchin ixmacni
Minkahuasa ti macuaninitan.
28 Huix quimasininita tijia nima tancs naclichan
nac akapun,
xlacatanaclipaxahuayan acxninaclakchanannac
mimpaxtun huix Quimpuchina.
29’Litacaman, ¢ticu ixlichihuinama rey David?
Xla latamalh, nilh y mujuca la catihua chixcu y
huak aquin catziydu ni tajuma. 30 Litacaman,
rey David ixlichihuinama chatum ixlitalakapasni
nima ixama lakahudn, ixama tanu ixlakapuxoko
ixpumapaksin, pues xla na profeta ixuanit
y Dios chu tancs malacnunilh. 31 Rey David
makan tililacahuanalh xlacata Cristo ti ixama
calakmaxtuyan ixama lacastacuanan calinin, ni
ixama tamakxtaka ixlistacni nac calinin, ni para
ixmacni ixama puchin nac tiyat.

32 ’Aquin cacxilhnitdu Jesus xastacnan y tlan
cmalulokau xlacata Dios malacastacuanilh
calinin. 33 Acxni alh nac akapun ni ixama
tamapaksinan  Ixticu, maklhtinalh  huak
ixlitlihueke y  quincamalacnunin  ixama
quincamalakachaniyan Espiritu Santo. Chi
huixin acxilhnitantit y kaxpatnitantit la
quincamalakachaninitan ixlitlihueke Espiritu
Santo. 34 Ah, xacaktzonksuama ccahuaniyan,
Dios ni malacnunilh rey David natamapaksinan
pues x1a na hua:

Quintica Dios huanilh Quimpuchind ti ixama
quilakmaxtu:
“Catahuila nac quimpaxtun,

35 hasta xni naccamaktzuhui huak mienemigos
xlacata natalakachixcuhuiyan.”

36 "Huak huixin cristianos xalac Israel ti
quilakaxmatmandau, aquit tancs cmaluloka
xlacata jaé chixcu Jesus ti huixin maknitit nac
culus Dios lilhcanit Quimpuchinacan nahuan ti
naquincalakmaxtuyan.

37La takaxmatkolh ixtachihuin Pedro ama cris-
tianos tzuculh talipuhuéan ixnacujcan tu ixtat-
lahuanit y takalasquinilh Pedro y xamakapitzi
apostoles:

—Litacamadn, ¢tucu quilitlahuatcan?

38 Pedro cakalhtilh:

—~Cakalhapalanitit Jesucristo td ni tlan
tlahuanitantit ixlacatin Dios y chatunu
catakmunulh nac ixtacuhuini Jesucristo xlacata
namatzankenani ixtalakalhin y Dios namaxqui
ixlitlihueke Espiritu Santo. 39 Pues Jesus maldcnulh
Dios ama camaxquiyan ixlitlihueke Espiritu Santo
huak huixin y mincamancan y na chuna huak
cristianos xala canihud caquilhtamacu ti catasani
Dios natalipahuan.

40 Pedro lhuhua mas la calitachihuinalh Jesus,
na calacspitnilh la ixlilatamatcan. Cahudnilh
ni catamakslihuékelh ixkasatcan ama ni lactlan
cristianos xala caquilhtamacu, para xlicana ix-
tachamputun ixpaxtun Dios nac akapun.

Ixlatamatcan ti xlahudan talipdhualh Jesus

41 La chihuinankolh Pedro, ama chichini
talipdhualh Jestus como chatutu milh cristianos
y chatunu cristianos tatakmunulh. 42 Ama
cristianos ti ixtalipahuanit Jesus ixtalakati

tamakantaxti td ixtamasi apOstoles, acxtum
ixtalacchihuinan tu ixtatlahud, macxtum
ixtakalhtahuakani Dios, ixtamakpitzi
ixtahuajcan.

43 Dios camatldhuilh apostoles Thuhua laclanca
tascujut y huak cristianos ixtacacni tu ixtacxila.
44 Jaé cristianos ti ixtalipahuanit Jesus ni
ixtalactlancan, quilhpaxtum ixtaralakalhaman,
ixtaramaktaya acxni tu  ixmaclacasquin
chatum cristiano. 45 Ni caj chatum stalh
lata tu ixkalhi, ixXmacamasta xatumin
xlacata namakpitzicAn y nacamaxquican ti
ixcatzankani ixtamaclacasquin. 46 Chali chali
ixtatamakstoka nac lanca pusiculan xalac
Jerusalén ixtalakachixcuhui Dios. Astan
ixtatamakstoka nac aktum akxtaka y ana
lipaxdu lakxtum ixtahuayan la litacaman;
ixtapaxcatcatzini Dios tu ixtlahuanit ixlacatacan.
47 Huak cristianos xala amd cachiquin ixtalakati
la titum ixtayahuanit ixtalacapastacnicdn y
calitlan ixtalamana, y Dios na chuna chali chali
ixcalakxtapali ixkasatcan cristianos, ixtapaktanu
ama cristianos ti ixtalipahudn Jesus.

3

Aksandn chatum chixcu ti ni la ixtlahuan

1 Maktum Pedro y Juan ixtamana
talakachixcuhuindn nac lanca ixpusiculancan
judios xalac Jerusalén como a las tres de la tarde
pues huak cristianos ti ixtalipahuanit Jesus chu
ixtalismaninit talakachixcuhuindn. 2 Chali chali
ixtahuild nac lacapuhuilhta chatum chixcu ti ni
la ixtlahuan lata tilakahualh. Hui ti ixmin huili

nac puhuilhta pusiculan huanicdn la Hermosa
xlacata nacamaksquin limosna judios ti ixtatanu.
3 Acxni cdcxilhli Pedro y Juan ixama tatanu nac
pusiculan cahudnilh:

—~Quilamaxquiu actzu limosna.

4Xlacén acs talacdnilh y Pedro kalhtilh:

—Pula tlan quilalacacxilhui.

5X14 ixpuhudn amaca maxquican tumin. 6 Pero
Pedro tuncan huanipa:

—Aquit ni climin tumin pero caman maxquiyan
tu mas ama macuaniydn. jixlitlihueke Jesucristo
xalac Nazaret camaktayan y catldhuanti tuncan!

7-8 Ama chixcu scayaj catzankolh y maklhcatzilh
la tzUculh tatlihueklha ixtujun ixchaxpan.
Tzdaksalh taya; Pedro makachipalh, jchixx yahualhy
stucaj tayacha lata kdosnalh. Astan tzuculh tlahuén.
Pedro y Juan tatanulh nac lanca pusiculan; xla
catakokelh hasta ixkosnantilhd lata ixpaxahuama,
ixpaxcatcatzinitilhd Dios la ixmaksaninit. 9 Huak
cristianos ti ixtatanumana nac pusiculan acxni
tacxilhli ama chixcu talakdpasli xlacata hua
amd ti itsquihuaydn. 10 Xlacdn tajicuankolh
porque ni ixtacatzi td ixquitaxtuninit ama chixcu
ti ixtahuila chali chali nac lacapuhuilhta la
Hermosa.

Pedro lacspita tt maksdnilh amd chixcu
11 Am4 chixcu ti ixaksananit ixcapakchipalin
Pedro y Juan y ni ixcamakxtakputun. Xlacén
tachalh lacatum ni huanican Portal de Salomoén y
huak cristianos tdalh ana porque ixtacatziputun tu
ixquitaxtunit. 12 Pedro ni makatzankalh quilhta-
macu y chuné tzuculh catachihuinan cristianos:

—Huixin lacchixcuhuin xalac Israel, ¢huanchi
camakaklhayan ta quitaxtunit? Huixin
quilacacniydulampara aquin ckalhiyau litlihueke
tu climaksaniu jaé chixca ti ni 14 ixtlahudn.
13 Milicatzitcdn xlacata ama Dios ti talipahuanit
Abraham, Isaac, Jacob y huak xalakmakan
quilitlakapasnican, maxquinit Ixkahuasa
ixputdhuilh nac ixpaxtun. Ama chixcu ti huixin
malacaputit nac pumapaksin y acxni Pilato
ixmakxtakputin huixin ni matlanitit. 14 jCacatzi
tucu xlacata huixin ni matlanitit camakxtakca
ama tlan chixcu ti tancs ixlama y cha matlanitit
camakxtakca chatum maknina! 15 Chund jaé
maknitit amda chixcu ti ixmacamaxquicanit
huak quilistacnican. Pero Dios malacastacudnilh
calinin y aquin tlan cmalulokau lama xastacnan
Jesus. 16 Aquin clipahuanitdu Jesus ixlihuak
quintapuhuancan y jaé chixcd nima lakapasatit
ni 14 ixtlahuan aksananit porque cliquilhanitau
ixlitlihueke Jesus y chi huixin acxilhnitantit la
maksanilh.

17 ’Huixin y xanapuxcun judios maknitit Jesus
pero ccatzi xlacata nicxni makachakxitit tu xla-
cata chu litlahudtit. 18 Dios camaclacasquin huixin
pues chuna makantaxtilh la camacxcatzinilh
profetas ixama akxtakajnan Cristo ti ixama
malakacha nacalakmaxtu -cristianos. 19 Chi
tamaclacasquini calakxtapalitit milatamatcan
ixlacatin Diosy calipahudntit ixlihuak minacujcéan
xlacata nacaxapaniyan mintalakalhincan
y  nacamakapaxahuaydn. 20 Pues
nacalakachaniyan Cristo ti nacalakmaxtuyan
la ixlaclhcanit milacatacdn makan quilhtamacu.

21 Pero chi amajcu latamapara Jesus nac akapun
makas quilhtamacu hasta nalaccaxtlahuaké Dios
tu laclhcanit pues xalakmakan profetas chu
talichihuinanit. 22 Aquit ni chuta cchihuinama,
caksantit ta cahudnilh Moisés xalakmakan
quilitalakapasnican: “Quimpuchinacadn Dios
quilacsacli naccacpuxcundn, pero ama chan
quilhtamacu juu nac quimpulatamancan ama
lactaxti tunu mas talipau ti ama maxqui
ixlimapaksin. Cakaxpattit ta nacahuaniydn
23 porque ti ni tlahud tu limapaksindn ni ama
lipaxahud td nacamaxqui Dios ixcaman y hasta
amaca malaksputucan.”

24 °Hua ccalihuaniyan, ¢chuanchi  ni
makachakxiyatit tu quitaxtuma jaé quilhtamacu?
Samuel 'y xamakapitzi profetas huak
talichihuinanit tu acxilhmanau. 25 Dios
malakachalh profetas xlacata nacamalacnuniyan
ixama camalakachaniyan chatum ti
nacalakmaxtuyan. Huixin nama judios ti
Dios calichihuinalh acxni hudnilh Abraham:
“Huak cristianos xala caquilhtamacu cama
camaxqui quintalakalhaman caj ixlacatacan
militalakapasni xala astan.” 26 Dios
camalakachanin Jesus Ixkahuasa pula
huixin xalac Israel xlacata nacaxapaniyan
mintalakalhincdn y nacamaxquiyan lipaxau
latamat.

4

Pedroy Juan camanucdan nac pulachin
1-2 Lata istzamacdn, Pedro y Juan taldcspitli la
ama talacastacuandn nin nac calinin; ixtahudn



HECHOS 4:3 Xiv HECHOS 4:11

xlacata Jesus ixtaxtuninit calinin ixlama xas-
tacnan. Pero xanapuxcun curas y saduceos
talisitzilh la ixtachihuinan; ixlipuntzu tatachilh
xapuxcu policia ti ixmaktakalhnan nac pusiculan,
cachipaca ixchatuycan, 3 calinca nac pulachin,
y como smalankand ixuanit ana talakaxkakalh
ama tzisni. 4 Pero lhuhua cristianos ti takaxmatli
ixtachihuincan Pedro y Juan tacanajlalh y ama
chichini talipdhualh Jesus chaquitzis milh cris-
tianos huata lacchixcuhuin.

5 Ixlichali nac Jerusalén tatamadkstokli
nac ixpumapaksincdn huak xanapuxcun
mapaksinanin, xalactalipau ixlitalakapasnican
xXanapuxcun curas, xalactalipau lakkorutzin,

ixmakalhtahuakenacan judios. 6 Ana
ixtatanumana Anas, lihua xakorutzin
cura Caifas, Juan y Alejandro. 7 Xlacan

talimapaksinalh cacaliminca Pedro y Juan
xlacata nacamakalhapalicdn. Acxni calichinca
cakalasquinica:

—¢Tucu calimapaksinitan, y ticu camaxquinitan
litlihueke namaksaniyatit jaé chixcu?

8 Pedro ni para tzind ixjicuan porque Espiritu
Santo huak ixmalacpuhuani y cakalhtilh:

—Lactalipau mapaksinanin y lakkolun ti
quilamakalhapalimandu, 9 ¢huixin catziputunatit
nicu liaksdnalh nama chixcu ti ni 14 ixtlahudn?
10 Pues tlan ni cjicuandu ccahuaniyan
nacmilacatincan y canihua pulataman xlacata
jaé chixcd maksanilh ixlitlihueke Jesucristo
namad chixcu xalac Nazaret nima huixin maknitit
nac culus. Pero Dios malacastacudnilh y lama
xastacndn, jhua maksanilh jaé chixcu! 11 Nac

Escrituras Dios huan xlacata Jesus hud nama
chihuix nima ixlilhcanit natayd nac ixchastun
chiqui la chaya xlacata and natzincasnankd
dkxtaka, pero huixin lakmakdntit. 12 Huata Jesus
tlan lakmaxtundn; Dios ni malakachanit tunu
chixcu ti natalipahudn y nacalakmaxtu cristianos
caquilhtamacu.

13 Ama lacchixcuhuin ixtacacni la
ixtachihuindn Pedro y Juan porque xlacan
ni ixtakalhtahuakanit, ni para ixtaskalalanit
pero titum ixtayahud ixtalacapastacnican acxni
ixtachihuinan. Talacpuhualh xlacata Jesus ni
chuta ixminit, pues xlacan tlan ixtamakachakxinit
tu ixcamasininit. 14 Como ana ixya ama chixcu
ti ixaksananit, yaj tacatzilh ta natakalhtinan.
15 Mejor talimapaksinalh cacatamacxtuca Pedro
y Juan y tztuculh tarakalasquini entre xlacan:

16 —sTucu catlahuaniydu jaé lacchixcuhuin?
Juu nac Jerusalén lacapala takahuaninit tachi-
huin la tamaksanilh namda chixcu y aquin ni
14 akskahuinandu y huandu xlacata ni cana tu
tatldhualh pues jnachu yd namd chixcu! 17 Max
tu quilitldhuatcan, cacamakaklhahui xlacata yaj
catalichihuinalh nama chixcu Jesus, porque para
ni takaxmata tapalaxld ama caquitaxtuni.

18 Ixlipuntzu calimimparaca Pedro y Juan ixla-
catincan y tahuanilh ta ixtalacpuhuanit y la ixta-
lacchihuinanit. 19 Pero Pedro cakadlhtilh:

—Quilahuaniy, iticu  ckaxmatniyau ta
quincalimapaksiydn nactlahuayau, Dios o huixin?
20 Aquin ni 14 climakxtakdu clichihuinandu tu
cacxilhui y ckaxmatui acxni xactalapulayau Jesus
caquilhtamacu.

21 Ama4 lacchixcuhuin takalhtinalh:

—Pues para ni tlahuayatit tu ccalimapaksiyan
huixin mincuentajcan td caquitaxtuniyan astan.

Pero camakxtakca porque ni lanca tu
ixtatlahuanit y xahud tajicualh porque canihua
lhuhua cristianos ixtapaxcatcatzinimana Dios la
ixmaksaninit 22 amd chixcu ti ixkalhiyd tipuxum
cata lata ni la ixtlahuan.

Huak cristianos tamaksquin Dios licamama
23Latataxtulh nacpulachin Pedro y Juan taldkalh
xamakapitzi discipulos y talimakalhchihuinilh
la  ixcakastacyahuanit ama xanapuxcun
mapaksinanin; 24 y and tuncdn chuné tzuculh
takalhtahuakani Dios:

—Lanca Quimpuchinacan Dios ti tlahuanita
akapun, tiyat, pupunu y lata tu andn,
jquilakaxmatui! 25 Huix malakacha Espiritu Santo
camalacpuhudnilh rey David catzokli ixkasatcan
cristianos y xla hua:
¢Huanchi ti ni talipahudn Dios tataralacataqui

Quimpuchinacan?
iPero nitu calimacuani!
26 Nac caquilhtamacu reyes tamalakxtumilh ixta-
lacpuhuancan
xlacata natataralacataqui Ixpuchinacan
y tatardnicli Cristo ti x1a malakachalh.
27’Quimpuchinacan Dios, xlicana chu quitaxtulh
jud nac Jerusalén pues tatalakxtumilh rey
Herodes, Poncio Pilato, lactalipau mapaksinanin
xala makat y cristianos xalac Israel y acxtum
tataralacataquilh Minkahuasa Jesus ti huix
ixlacsacnita namacuaniyan canicxnihua

quilhtamacu. 28 Xlacdn ni tatatudhuajli
tamakantaxtilh ta ixlaclhcanita ixama quitaxtu.
29 Chi acxilhparanita la quincamakaklhacanitan.
Ccamaksquindn cacamaxqui licamama chatunu
ti talichihuinan mintachihuin xlacata nicxni
catatachdkolh, 30 y cacamaxqui litldn catatldhualh
laclanca tascujut natamaksaninan xlacata catihua
nacatzi, ti lipahudn Minkahuasa Jesus maxqui
ixlitlihueke y chund natalakachixcuhui.

31 La takalhtahuakakolh, amda chiqui ni
ixtatanumana tatlanalh y tacxcatzilh la Dios
ixcamalakachaninit Espiritu Santo. Astan tatiyalh
licamama y ni ixtaquilhpuhudn talichihuinan
Dios ni tzamacan.

Huak cristianos taralimaktaya tu takalhi

32 Huak cristianos ti ixtalipahuan Jesus aktum
ixtahuilinit ixtalacapastacnicdn, lata ta ixtakalhi
ixtaramakpitzini ixlihuakcan, ixcamaxquican ti
mas ixcatzankani ta natalihuaydn. 33 Apostoles
na chund tancs ixtamaluloka, ixtalacspita la
ixlacastacuananit Jesus ixlama xastacnan y
lhuhua ixtalipahudn Jesus acxni ixtachihuindn.
34 Dios ixcamaktakalha porque acxtum la
litacaman ixtaralicxila, ni chatum ti ixlactlancan
mas kalhi. Cha ti ixtakalhi ixcaquihuincdn,
ixchiccdn, ixtastd, 35 y xatumin ixtamacamaxqui
apostoles xlacata xlacdn natamakpitzi vy
natamaxqui tu ixcatzankani chatum chatum;
36 y na chund tldhualh chatum chixcu ti levita
xuanit y pula xlama nac Chipre ixuanican José,
xlacan ixtalimapacuhui Bernabé (jaé tacuhuini
huamputun “ti camacamaja cristianos”). 37 Xla

ixkalhi aktum caquihuin, pero stalh y xatumin
camacamaxquilh  apostoles xlacata xlacan
natamakpitzi.

S

Chatum chixcu sta ixcaquihuiny acmaxtu tumin

1 Chatum chixci huanican Ananias ixtachat
ixuanicdn Safira na tastalh ixcaquihuincdan. 2 Pero
acxtum talacchihuinalh y tacmaxtulh actzu
tumin, y nima kalhtaxtulh tamacamaxquilh
apostoles y tahuanilh xlacata chu ixtalistanit.
3 Pedro acxcatzilh tu ixtatlahuanit y hudanilh
Ananias:

—Ananias, ¢huanchi limdkxtakti camakatlajan
ixtapuhuan tlajana nac minacu? Huix licxilhnita
para tlan akskahuiya Espiritu Santo porque ni
katzi jaé tumin la lista mincaquihuin. 4 Ananias,
¢tucu lani?  ¢A poco ni mild ixuanit nama
caquihuin?  Huix tlan ixquintilamaxquiu la
lacasquina porque huix ixmapaksiya mintumin.
Max tilacptuhuanti aquin ama quilakskahuiydu,
pero ni chund quitaxtunit, jhuix akskahuinita
Dios!

5 La kaxmatkolh ixtachihuin Pedro, Ananias
tamacha catiyatni, juyu tuncan nilh! Huak
cristianos ti tacxilhli y tacatzilh tu ixpaxtoknit

tajicuankolh. 6 Makapitzi lakkahuasan
talimadksuitli aktum sabana xanin Ananias xlacata
nataan tamuju.

7 Pasarlalh max aktutu hora acxni chilh
ixtachat, x1a ni ixcatzi tu ixquitaxtunit. & Hua
likalasquinilh Pedro:

—¢Hud jaé ixtapalh listatit mincaquihuincan la
quimaxquilh mintakolu?

—TJe, chuna clistdu —kalhtinalh Safira.

9 Pedro kalhtilh:

—¢Huanchi licxilhtit para tlan naakskahuiyatit
Espiritu Santo? Xla ni 1a ti akskahui, huak acx-
catzi. jCacxilhti, nachu tamin nama lakkahuasan
ti taquimujulh mintakolu y na pihua ama talinan
huix caj xlacata mintakskahuin!

10 Ama puscat na jpumm! tamacha catiyatni
xanin y ama lakkahuasan tésacli y taalh tamuju
lacatzu ni ixtamujunit ixtakolu. 1! Huak cris-
tianos ti ixtalipahuanit Jesus acxni tacatzilh tu
ixtapaxtoknit Ananias y Safira camakaklhalh tu
ixtakspulanit.

Ixapostoles Jesus tamaksani lhuhua tatatlanin

12 Apostoles ni ixtalimakxtaka tatamakstoka
nac Portal de Salomén ni ixtalichihuinan
Dios y lhuhua ti ixtamaksani ama cachiquin.
13 Ixtalamana tunu cristianos ti tzek ixtalipahuan
Jesus y ni ixtatamakstoka xamakapitzi masqui
ixtalakati tu ixtatlahud y la ixtalamana. 14 Chali
chali ixtalitahuaca lacchixcuhuin y lacchajan ti
ixtalipahudn Jesus. 15 Ni caj maktum ixcamapican
tatatlanin nac tijia ni ixama lacpasarla Pedro
xlacata nacachipd ixmaspilek y nataksanan. 16 Na
ixtalimin lhuhua tatatlanin y ti ixcamakatlajanit
tlajana ama cristianos ti ixtalamana lacatzu nac
Jerusalén y huak ixcamaksanican.

Pedro y Juan camanucan nac pulachin y Dios
calakmaxtu

17 Xapuxcu mapaksina cura y saduceos
camakasitzilh tu ixtatlahua apodstoles, 18 y como ni
ixtamatlani talimapaksinalh cacamanuparaca
nac pulachin Pedro y Juan. 19 Pero catzisni
Dios malakachalh chatum d&ngel, xl& maliquilh
puhuilhta y cahudnilh catatadxtulh; chuné
calimapaksilh:

20 —Capitit nac pusiculan, ni cajicuantit
calichihuinantit nama tlan latdmat nima
camaxquinitan Jesus.

21 Xlacan takaxmatli td cahudnilh ama angel y
chuta tzisa taalh nac pusiculan tamakalhchihuini
cristianos. Na pihua ama chichini xalacatzisa,
lihua xapuxcu cura camamakstokkolh huak
lakkolun ti ixtatamapaksinan. Acxni putum
tatahuilakglh  talimapaksinalh  cacaliminca
Pedro y Juan xlacata nacamakalhapalican.
22 Makapitzi policias tdalh nac pulachin y como
nitl ixtatanumana tachinin lacapala tdalh
tahuani ama lactalipau mapaksinanin:

23 —Cchau nac pulachin, nac lacaquilhtin ix-
tahuilana ama soldados tiixtamaktakalhnamana,
pero acxni cmaliquiu puhuilhta ni chatum ti ix-
tanuma. jTuchi talanilh!

24 Amd lactalipau lacchixcuhuin y xapuxcu
policias ahuata acs ixtaralacacxila. jHuitiya ix-
tarakalasquini nicu ixama quitaya ama ta ixquil-
htzucunit! 25 Chu ixtachihuinamanajcu acxni
chilh chatum chixcu y cahudnilh:

—Nama lacchixcuhuin nima camanutit nac
pulachin, tamakalhchihuinamana cristianos nac
pusiculan.

26 Ama comandante lacapala catdalh ixpolicias
ni ixtalayana Pedro y Juan y calitldn cachipalh
porque ixtajicudn para natasitzi cristianos
y nacactahuacacan. 27 Acxni calichanca
ixlacatincdn ama mapaksinanin, lihua xapuxcu
cura cahudnilh:

28 —Huixin kaxmatmakdntit la ccalihuanin yaj
calichihuinantit namda chixcu Jesus. ¢Huanchi
latiya lichihuinampandntit jui nac Jerusalén?
jLampara caj lacasquinatit caquincaliyahuacan
aquin crmakniu!

29 Pedro kalhtilh (masqui xamakapitzi apodstoles
na ixtakalhpaktanu):

—Aquin mas ckaxmatniyau ta
quincalimapaksiydn  Dios, ni hua tua
quincalimapaksiyan lacchixcuhuin. 30 Nama
talipau Dios ti talipahuanit xalakmakan
quilitalakapasnican, malacastacuanilh Jesus
nac calinin masqui huixin maknitit nac culus.
31 Pihua namd Dios mdxquilh huak ixlitlihueke
Jesus xlacata natamapaksinan la chatum rey
ti tlan calakmaxtd huak cristianos xalac Israel
para talakmakan ta ni tlan tatlahuanit pues
xla nacamatzankenani huak ixtalakalhincan.
32 Aquin tlan cmalulokdu xlicana chu quitaxtu,
xahua Espiritu Santo ti camaxqui Dios ama
cristianos ti tatlahua ixtapaksit na tlan maluloka
quintachihuincan.

Korutzin Gamaliel camaklhtindn apOstoles

33 Ama lacchixcuhuin licudnit tasitzilh y
taldclhcalh mejor cacamaknica apostoles. 34 Pero
chatum skalala korutzin fariseo ixuanican

Gamaliel limapaksinalh cacamaxtuca puntzu
ama apostoles. Jaé koluixmacchanitalacapastacni
tancs ixchihuinan, catihua ixkaxmata tu ixuan.
35X14 cahudnilh ixcompafieros:

—Lactalipau lacchixcuhuin, tlan
calacpuhuantit ta pat catlahuaniyatit jaé
lacchixcuhuin. 36 Caksdntit la liminitdu nac
quimpulatamancan ni lhuhua cata kalhi acxni

tilactaxtulh ama chixcd ixuanican Teudas. Xla
ixlitanu lanca y skalala chixcu, tatakdkelh max

chacutati ciento cristianos. Pero acxni maknica
tatakahuanikolh ti ixtatakoké y ana laksputli tu
ixtalaclhcanit. 37 Ni ixlimakas acxni catzokca
cristianos ti natalakaxokondn, lactaxtupa chatum
chixcu xalac Galilea ixuanican Judas. Lhuhua
tatatayalh, pero ni alh quilhtamacu maknica y
and quitayalh ixtascujut. 38 Chi talactaxtunit jaé
lacchixcuhuin, pero ¢huanchi acchichijuanau
aquin? Para caj xlacan talaclhcanit tu
talichihuinédn, ixacstu ama laksputa. 39 Tlan
calacpuhuantit, jqué tal para Dios malacatzuquinit
jaé tascujut, huixin ni 1a pat camachokoyatit! jNi
tilipuhuanatit astan caj xlacata taralacataquiyatit
Dios!

40 XJacdn tamatldnilh td cahudnilh Gamaliel;
catasaniparaca apoOstoles; camakaklhaparaca
yacxni catalichihuinalh Jesus; astan
castimusnokca pero catamacxtuca. 41 La
tataxtukolh nac pulachin xlacdn ni ixtalaka-
putzatilhd, mas cha ixtapaxahuatilha porque caj
xlacata ixtalipahuan Jesus ixcamakxtakajnicanit.
42 Masqui ixcalihuanicanit catalakmdkalh ama
tu ixtalactanunit, xlacan latiya ixtalichihuinan

Dios nac pusiculan y nac ixakxtakacan cristianos;
ixtahuan xlacata Jesus huad ti ixmalakachanit Dios
nacalakmaxtu cristianos.

6

Judios tarasitzini caj xlacata ixtachatcan

1 Como cristianos ti ixtalipahudn Jesus chali
chali ixtalitahuacamana quilhtzaculh aktum
tasitzi, judios ti ixtachihuindn griego tzuculh
tatalacapu xlacata ixviudascdn ni acxtum
ixcamaxquican tahua chaliyan la ixcamaxquican
viudas ti ixtachihuindn hebreo. 2 Ama chacutuy
apostoles tamamakstokkolh cristianos y tahuanilh:

—Aquin ni 14 climakxtakdu clichihuinanau
ixtachihuin Dios caj xlacata nacmakpitziydu
tahud chali chali. 3 Pero hui tu tlan tlahuayatit,
caputzatit chatujun lakskalala lacchixcuhuin
ti tancs talamana y taputza cacamaktdyalh
Espiritu Santo, xlacata xlacdn natacpuxcun
tamakpitzi tahud, 4 y chund aquin tlan titum
nactayayau clichihuinandu ixtapaksit Dios y
ccalikalhtahuakaydu cristianos.

> Huak tamatlanilh tu tamaldcnulh y taldcsacli
jaé lacchixcuhuin: xlahuan Esteban (jaé chixcu
tancs ixlama ixputza camaktayalh Espiritu Santo
nac ixlatdmat), Felipe, Prdcoro, Nicanor, Timon,
Parmenas y Nicolas xalac Antioquia (jaé chixcu
ni judio ixuanit pero ixlipahuanit Dios y Jesus).
6 Huak tatalacatzuhuilh ixlacatincan apostoles;
xlacan talikalhtahudkalh ama lacchixcuhuin y
taliaclhitli ixmacancan.

7Ixtachihuin Dios mas y mas ixcalakchdn cris-
tianos nac Jerusalén hasta makapitzi curas na
talipdhualh Jesus.

Esteban liakskahuinancan y manucan nac
pulachin

8 Como Dios ixmaxquinit Esteban ixlitlihueke
Espiritu Santo tlan ixcatlahud laclanca tascujut
y lhuhua cristianos ixcamaksani. 9 Maktum
catatanokli makapitzi cristianos ti ixtadn
nac aktum sinagoga ixlitapacuhua “Esclavos
Libertados”. Xlacan tzuculh tatarahuani Esteban;
na tapaktanulh makapitzi judios xalac Cirene,
Alejandria, Cilica y Asia. 10 Pero ni chatum ti
akstililh ixtalacapastacni porque huak Espiritu
Santo ixmaxqui ixliskalala la nacakalhti.
11 Xlacdn ni tamatldnilh la camakatlajalh
Esteban y taxokdnilh makapitzi lacchixcuhuin
cataliakskahuinalh y xlacan tzuculh taktasa:

—Nama chixcu likalhkamanan tad masilh
Moisés y lichiyama Dios.

12 Huak cristianos tacandjlalh la ixliak-
skahuinancan Esteban; ixmakalhtahuakenacan
judios 'y xanapuxcun lakkolun tachipalh
y talin nac ixlacatincdn mapaksinanin.
13 Amda lacchixcuhuin ti ixcaxokonicanit
natakskahuinan tzucupd taliyahua xlacata
Esteban ixlikalhkamanan ixley Moisés vy
ixpusiculan Dios; ixtahuan:

14 —Namd chixcu huan xlacata Jesus xalac
Nazaret ama lactlahuako jaé pusiculan; na huan
xlacata ama makenu tu limapaksinalh Moisés.

15 Amd lactalipau lacchixcuhuin  ti
ixtamakalhapalimana Esteban acs talacanilh
y caj la catalakachiydnalh tacxilhli la ixlacan
Esteban ixlakaskoy la xla chatum angel.

7

Esteban lacspita la camalacatzuquinit Dios
1Xapuxcu cura kalasquinilh Esteban:
—cXlicana tu taliyahuaman jaé lacchixcuhuin?
2 Esteban chuné tzuculh catachihuindn:
—Quilitacaman y lakkolun ti

quilakaxmatmandau, tlan camakachakxitit tu
cama cahuaniyan. Quilitalakapasnican Abraham
ixlama nac Mesopotamia, ixpulatamancan
ama cristianos ti calimapacuhuican -caldeos,
acxni lanca Quimpuchinacan Dios tasinilh,
3y hudanilh caakxtakmadkalh lata tu kalhi hasta
ixlitalakapasni, porque ixama masini aktum sasti
pulataman. 4 Abraham taxtulh nac Mesopotamia
y Dios limilh nac cachiquin Hardan, ixlitapaksi
pulataman Siria. Juu latdmalh hasta acxni nilh
ixticu. Astan Dios lilh pakan nac Canaan juud ni
lamandu aquin. 5 Pero amd quilhtamacu Dios ni
limakxtakli cakalhilh cana actzu ixcaquihuin tu
namapaksi, huata malacnunilh xlacata ixcaman
ixama tamapaksi jaé pulataman acxni xla
nani, y Abraham ni naj ixkalhi ni para chatum
ixkahuasa. 6 Dios na hudnilh Abraham xlacata
ixcaman ixama calincan la tachin nac aktum
makat pulataman y and ixama camakxtakajnican
aktati ciento cata. 7 Pero hudanilh xlacata ixama
camaxokoni ama cristianos tu ixama tatlahuag,
y tancs malacnunilh xlacata ama judios ti

ixcalacsacnit ixama tataspitpara nac Canaan ana
ni natalakachixcuhui canicxnihua. 8 Como Dios
ni ixlacasquin ti naaktzonksud tu ixmalacnunit,
limapaksinalh cacacircuncidartlahuaca huak
lactzu camdan judios ti natalakahuan astan.
Chunad jaé acxni lakdhualh ixkahuasa Abraham
Isaac circuncidartlahualh; xla astan na chuna
tldhualh ixkahuasa ti ixuanican Jacob, y Jacob
na chuna catldhualh chacutuy ixlakkahuasan.
Jaé lacchixcuhuin tamalacatzuquilh pucutuy
cristianos ti talamana nac Israel.

José lilhcacan mapaksind nac Egipto

9 ’Xapakstan ixtacamancan ixuanican
José.  Snun akskalala ixuanit y como huak
ixtalakcatzani  ixliskalala, mejor  tastalh
ixnatacaman la chatum tachin y lincan nac
Egipto. Pero Dios siempre maktakalhli José,
10hasta Faradnrey xalac Egiptolakatilh ixliskalala
y limapacuhuilh mapaksind xalac Egipto, na
macamaxquilh cacuentdjnilh lata tu ixkalhi nac
ixchic.

11°Hud jaé quilhtamacu acxni milh tatzincsnit
jud nac Canaan y nac Egipto; quilitalakapasnican
yaj ixtacatzi tu natahud. 12Y como ixlama-
jeu korutzin Jacob, acxni litachihuinanca ixui
trigo nac Egipto, camalakachalh ixlakkahuasan
natadn tasquin trigo. 13 Xlacdn ni ixtacatzi
para mapaksina ixtacamcdn ixuanit ti ixtastanit,
pero xla calakapasli y acxni tdalh ixlimaktuy
cahuanilh ta ixquitaxtunit y Faradn rey xalac
Egipto catzilh la ixliminitanchad José. 14 José
matiyinalh ixticu Jacob y huak ixlitalakapasni

y chuna jaé tachalh nac Egipto setenta y cinco
cristianos ixlihuakcdn. 15 Tdalh quilhtamacu y
juu nac Egipto nilh Jacob. Ixlakkahuasan o sea
quilitalakapasnican, na tzuculh tanitilhd. 16 Pero
ixcalincan nac Siquem xlacata nacamujucan nac
caquihuin nima ixcamaktamahuanit Abraham
ixlakkahuasan Hamor.

Lakahudn Moisés ti cacpuxctinjudios catatzdlalh

17°Dios ixamaja makantaxti la timalacnunilh
Abraham ama camaxtu amad pulataman ni chuta
ixcamascujucadn ixcaman, porque lata ixtalianit
quilhtamacu snun ixtalhuhuanit judios nac
Egipto. 18 Entonces tzuculh mapaksindn chatum
rey nac Egipto ti ni xXcatzinit la ixcamaktayanit
José. 19X14 ni ixcacxilhputun quilitalakapasnicdn
y lata ixcasitzini limapaksinalh catakxtakmakalh
itskatacan canihua xlacata ni catastacli.

20 °Chund jaé ixquitaxtuma nac Egipto acxni
lakahualh chatum actzu skata ixuanican Moisés.
Ixnaticin tamdtzekli aktutu papd, 2! pero como
ixtajicuan para nacacatzinican na takxtakmakalh
itskatacan. Pero Dios ixmaktakalhnit jaé skata
porque takasli istzumat rey xalac Egipto y
makastacli la lihua ixkahuasa. 22 Hua xlacata
Moisés skaldlalh y catzinikolh tu ixtacatzi egipcios;
lhuhua tu tlan ixtlahud, ixlipahuancdn acxni
ixchihuindn. 23 Acxni masputulh Moisés cuarenta
aflos calakpaxidlhnalh ixlitalakapasni judios ti
ixtalakahuanit nac Egipto. 24 And A4cxilhli la
chatum chixcu xalac Egipto ixmakxtakajnima
chatum judio; xla ni 14 tdlalh y maknjlh ama
egipcio. 25 Moisés ixpuhudn: “Tlan la cmdknilh

porque quilitalakapasni ama tamakachakxi
xlacata Dios quililhcanit naccatamacxtu jaé
pulataman.” Pero xlacdn nitu tamakachdkxilh,
26 porque ixlichali acxni cacxilhpd taranicmana
chatuy judios, xl& calamamakxtakaputulh
y cahuanilh: “Huixin litacamdan, ¢huanchi
lanicatit? iNj tlan tu tlahuapandntit!” 27 Pero
ti mas xatlihueke ixmakatlajanit xachatum
kalhtilh: 28 “4Ticu tasaninitdn naquilahuaniyau
tu quilitlahuatcdn? ¢Huix juez o mapaksina?
O ¢puhuana na pat quimakniya la makni kotan
chatum egipcio?” 29 Moisés jicualh y tzdlalh nac
aktum pulataman huanican Madian; juu latamalh
la ti caj makchanit; pero tamakaxtokli y cakalhilh
chatuy ixcaman.

Moisés catataxtu judios nac Egipto
30 "Moisés ixkalhi ochenta afios acxni ixlapula

nac desierto lacatzu nac Monte de Sinai. Ana
acxilhli katum quihui lhcutayama y nac ixitat

lhcuyat tasilh chatum angel. 31 X1a malacatzuhuilh
xlacata tlan nacacni tu ixtasima; pero acxni
tuncdn kdxmatli jaé tachihuin: 32 “Aquit Dios ti
talipahuanit militalakapasni Abraham, Isaac
y Jacob.” Moisés jicuankolh acxni kaxmatli
ama tachihuin, ahuata quilhputaj tayalh.
33 Pero Dios huanipa: “Camaxtu mintatunu
porque jaé tiyat nima lacyat aquit cmatunujnit
quilacata. 34 Chi cminit calakmaxtu quincaman
tl ccalacsacnit y huix caman malakachaydn nac
Egipto nacatamacxtuya, porque ccacxilhnit la
talakaputza y ccakaxmatnit la tahuantlija acxni
takxtakajnan.”

35 "Moisés tdspitli nac Egipto porque Dios
limapdksilh  cacacpuxculh 'y cacatamdacxtulh
ixcaman ti ixcalincanit nac Egipto masqui
xlacan ixtalakmakanit pues ixtahuaninit: “¢Ticu
tasaninitdn naquilahuaniyau tu quilitlahuatcan?
¢Huix juez o mapaksind?” Dios malakachalh ama
angel ti tachihuinalh Moisés. 3¢ Camaktdyalh
xlacata nacacpuxcun judios catatzdlalh nac
Egipto, y chund tlan tapuntzalalh ama pupunu
Mar Rojo, tipuxum cata catalatapulilh ana
ni niti ixtalamana nac desierto xalakmakan
quilitalakapasnican, y lhuhua laclanca tascujut
catlahualh tu calimalacahuanilh xlacata natacatzi
huak Dios ixlimapaksinit tu ixtlahua. 37 Pihua
jaé Moisés cahuanilh judios ti ixtatakokenit:
“Dios ama camalakachaniydn chatum profeta la
aquit. X1a ama calakmaxtu militalakapasnican ti
natalakahudan astdn y and nac mimpulatamancan
ama lactaxta. Cakaxpattit tu nacahuaniyan.”
38 Acxni ixcatalapuld quilitalakapasnican nac
desierto, ama dangel ti tachihuinalh Moisés nac
Monte de Sinai na macamdaxquilh huak ixtapaksit
Dios la ixlilatamatcan judios ti ixcatamacxtunit
nac Egipto.

Xalakmakan Judios talakachixcuhut
pulaktumin

39 "Pero ni huak judios takdxmatli vy
tamatldnilh ta4 camalacnunilh Moisés, 'y
lhuhua ixtaspitputumpara nac Egipto ni
ixtataxtunit. 40 Hud talihudnilh Aarén: “Aquin
ctaspitputumparaydu nac Egipto. Quilatlahuaniu
aktum pulaktumin ti naquincamaktakalhan



HECHOS 7:41 XXX HECHOS 7:45

y naquincapulaniyan porque namda Moiseés

ti quincatamacxtun nac Egipto aktzankanit.”

41 Aar6n matldnilh y huak tamaktldhualh

tantum pulaktumin becerro. Astan tamaknilh

quitzistancanin xlacata natalilakachixcuhui.

jHuak ixtalipaxahud tu ixtatlahuanit! 42 Dios

ni lakatilh y cakxtakmakalh; calimdakxtakli

catalakachixcuhuilh tu ixtalacasquin, chichini,

papa y makapitzi stacu. Profeta Amos tzokli nac

ixlibro la calichihuinalh Dios jaé cristianos:

Tipuxum cata latapulitit nac desierto.

¢Nicu maklit maknitit quitzistancanin xlacata
naquilalilakachixcuhuiydu?

43 iNicxni! Pero huixin catlahudtit pulaktumin ti
nacacucayatit.

Calakachixcuhuitit pulaktumin nima catlahuatit
y ni tastacnan cacucatit:

Dios Moloc, itstacu Renfan y lhuhua mas.

Hua xlacata cama camacamastayan la tachin nac
aktum pulataman huanican Babilonia.

Salomon tlahuani ixpusiculan Dios

44°Amad xalakmakan quilitalakapasnicdn acxni
ixtalapuld canihud nac desierto, chatum angel
lacspitnilh Moisés la ixlacasquin catldhualh
aktum ixpulakachixcuhuin Dios huanican
tabernaculo; amda la pusiculan nima lacapala
tlan ixmalakxtucdn, ixlincan canihua. Ana
jaé ixcamaquicdn chihuix ni ixcatzokcanit
ixtapaksit Dios nima ixmaxquinit Moisés. 45 Chalh
quilhtamacu acxni judios tatardnicli cristianos
xala alacatunu pulataman, y lata ni ixtatlaja
chu ixtalin amda tabernaculo. [xcacpuxcun

Josué y chuna jaé ama pulakachixcuhuin
tamaklhtinantilhaln la  herencia  putunu
talacstacni xalakmakan quilitalakapasnican
hasta acxni David cacpuxculh judios. 46 Dios
matlanilh ixlatamat David y xl& maksquilh litlan
para ixlacasquin catlahudnilh aktum pusiculan ni
lacatum nalakachixcuhuican Dios ti ixlipahuanit
ixlitalakapasnican Jacob. 47 Rey David laclhcalh
jaé talacapastacni pero hud ixkahuasa Salomoén
xlicana ti tlahudnilh ixpusiculan Dios. 48 Masqui
lanca Quimpuchinacan Dios ni lacatum tanuma
nac aktum pusiculan porque chatum profeta
malacpuhudnilh cacahudnilh cristianos la
ixlacpuhudn ixlacatacan:

49 s Tucu ya chiqui ama quilatlahuaniyau?

(A poco ni aquit ctlahuanit lata ta anan
caquilhtamacu?

50 4Ni catziyatit xlacata akapun quimputdhuilh y
nac tiyat caquilhtamacu ccayahuanit quin-
tujun?

¢Tucu ya quimpujaxni ama quilatlahuaniyau
huixin lacchixcuhuin?

La chihuinankolh Esteban limaknicdn chihuix

51 Esteban ni caliquilhpthualh amd ti
ixtamakalhapalimana, y cahuanilh:

—¢Tucu  calimacuaniydan mintakencan vy
minacujcan laktakalhin lacchixcuhuin? Huixin
litamakxtakatitla nama cristianos tini talakapasa
Dios porque ni kaxpatatit. Pues siempre
taralacataquiyatit ixlitlihueke Espiritu Santo ti
malakacha Dios nalichihuindn ixtalakalhaman.
Huixin tantum lhkamanitantit ixkasatcan

minticucan. 52 Xlacan taputlakalh huak profetas
ti camalakachalh Dios natalichihuinan Cristo ti
ixama calakmaxtuyan. Y huixin, ¢tucu tlahuanitit
Jesus ti ixlacsacnit Dios?  jLiakskahuindntit y
maknitit! 33 Dios camalakachanin dngeles xlacata
nacahuaniyan huak ixtapaksit, pero huixin
kaxpatmakanatit ixtachihuin.

54 —jAcs cataya, chixcu! —takalhpaktanulh ama
lacchixcuhuin acxni takaxmatli ti ixcaliyahuama
Esteban, hasta ixtatatlana lata tasitzi.

>5 Pero Espiritu Santo ixakchipaninit ixtala-
capastacni Esteban. Talacaydhualh talhman y
acxilhli ixlilanca Dios nac akapun y Jesus ixuil
nac ixpaxtun. 56 Esteban cahudnilh amé lacchix-
cuhuin:

—iChi cacxilhma la lacqui akapun vy
Jesus Xatalacsacni Chixcu hui nac ixpaxtun
Quimpuchinacan Dios!

57 And quitdyalh chihuinadn Esteban porque
ama lacchixcuhuin putum tactahudacalh la
catachiyalh xlacata natamaquilhacsli y yaj
natakxmata. 38 Ama mapaksinanin talilh Esteban
nac quilhapan cachiquin; and tatalakxtulh
xala ixkalhni ixlhakatcan y camaktakalhnilh
chatum kahuasa ixuanicadn Saulo. Astan jaé
lacchixcuhuin ti ixtapuhudn ixkalhchiyananit
Esteban tzuculh tasaca chihuix y talimaxqui

xlacata natamakni. 39 Ixmacni Esteban huata
ixtalimacahudn ama chihuix pero xlad chuné

kalhtahuakanilh Dios:
—Quimpuchina Jesus, lakamachdn quilistacni.
iCamaklhtinanti!

60 Acxni tuncdn tzokostaj tamachd catiyatni y
aktasalh:

—iQuimpuchina Dios, cacamatzankenani tu
quintatlahudnilh jaé lacchixcuhuin!

Acxni tuncan nikolh Esteban.

8

Caputlakacan ti talipahudn Jesus

1-2 Am4a kahuasa Saulo ixlakati la ixmaknicanit
Esteban. Astan makapitzi judios ti tlan ixtacatzi,
tasacli Esteban y tamujulh la ixminini. Snun ix-
talilakaputzd, ixtalaktasa la ixmakxtakajnicanit.
Lata ama quilhtamacu tzucuca caputlakacan ti ix-
talipahuan Jesus. Huak tzuculh tatzalad alacatunu
pulataman; makapitzi tdalh nac Judea y nac
Samaria y ahuata apoOstoles tatamdakxtakli nac
Jerusalén. 3 Ti lihua ixcaputlaka ama ti ix-
talipahudn Jesus hua ama kahuasa Saulo; ini
ixcacxilhputun! Ni caj maktum tanulh nac ixakx-
takacan, ixcaxuataxtu lacchixcuhuin y lacchajan,
ixcamanu nac pulachin.

4 Pero ama cristianos ti tatzalalh alacatunu
pulataman lata ni ixtachdn ixtalichihuinan
la Jesus ixmatzankendn talakalhin. 5 Chuna
jaé amd chixcu Felipe chalh nac aktum
actzu cachiquin nima ixlitapaksi Samaria
y ana tzuculh lichihuindn Jesus. 6 Lhuhua
cristianos ixtatamakstoka, ixtalakati takaxmata
la ixchihuindn, pero ni caj maktum
calimalacahudnilh laclanca ixtascujut Dios.
7 Porque ixcamaksani ti ixcactanuma tlajana
y acxni ixtataxta jaé tlajananin ixtaktasd la
catachiyalh. Na ixcamaksani ti ni 14 ixtatlahuan

o ixtalaclunchunit. & Amda nac cachiquin ni ixui
chatum cristiano ti ni ixlipaxahua lata tu ixtlahua
Felipe.

Chatum brujo tamahuaputun ixlitlihueke
Espiritu Santo

9 Amda nac cachiquin ixlama chatum brujo
ixuanican Simon. Xla ixcakskahuinit lhuhua
cristianos nac Samaria y xahua ixlitanu lanca
chixca ti tlan ixcatlahua laclanca tascujut.
10 Hud xlacata huak cristianos ixtalipahuén
hasta ixtahuan xlacata ama chixci max Dios
ixmalakachanit. 11 Makas quilhtamaci ama
cristianos xalac Samaria ixtakaxmatnit tu
ixcahuani Simén. 12 Pero acxni tziculh takaxmata
Felipe la ixlichihuinan Dios ixmalakachanit
Ixkahuasa Jesucristo, talipahualh y lhuhua
tatakmunulh la lacchixcuhuin y la lacchajan.
13 Hasta Sim6n na candjlalh y takmunulh, y lata
ama quilhtamacu tzuculh takoké Felipe xlacata
naacxila la ixcatlahud ixtascujut pues xla lhuhua
ti ixcamaksani.

14 Nac Jerusalén ni ixtatamakxtaknit chacutuy
apostoles, acxni tacatzilh xlacata cristianos xalac
Samaria na ixtalipahuanit Jesus, tamalakachalh
Pedro y Juan xlacata mas natalacspita ixtachi-
huin Dios. 15 Acxni tachalh nac Samaria tzuculh
talikalhtahuaka ixlacatin Dios ama cristianos ti
ixtalipahuanit Jesus nac Samaria xlacata nata-
maklhtinan ixlitlihueke Espiritu Santo. 16 Porque
xlacdn ni ixtamaklhtinanit ixlitlihueke Espiritu
Santo huata ixtatakmununit nac ixtacuhuini Je-
sucristo. 17 Astdan Pedro y Juan talidclhitli ix-

macancan chatunu cristianos ti ixtatakmununit y
huak tamaklhtinalh ixlitlihueke Espiritu Santo.

18 Ama brujo Simoén &cxilhlila cristianos tamakl-
htinalh Espiritu Santo acxni talidclhitli ixmacan-
can apostoles. 19 X14 calimakachipalh tumin y
cahuanilh:

—Na quilamaxquiu nama litlihueke o licatzin
xlacata acxni nacliaclhita quimacan chatum
cristiano tlan namaklhtindn ixlitlihueke Espiritu
Santo.

20 Pedro kalhtilh:
—iMintumin catalaktzankdn nac calinin,
talakalhin chixcu! ¢Nicu lipuhuana xlacata

tlan tamahuacdn ixlitlihueke Dios? 21 Dios
ni l& tu maxquiydan porque huix ni tlan
tu tlahuaya nac ixlacatin. 22 ;Huanchi ni
lakmakana mintalakalhin? Cpuhudn Dios
tlan ixmatzankenanin nama ni lactlan
mintalacapastacni nima kalhiya nac minacu.
23 Porque puro laclixcdjni tapuhudn kalhiya y
mintalakalhin ixtachin tlahuanitan. jCamaksquinti
camatzankenanin!

24 Simoén kalhtilh Pedro:

—~Catlahuatit litlan quilalikalhtahuakau ixla-
catin Dios porque ni clacasquin caquimpaxtokli tu
quilahuaniu.

25 Pedro y Juan la tatlahuakolh tu
ixcamamacquicanit amda cachiquin, tataxtulh
lhuhua nac lactzu cachiquin xalac Samaria
y talichihuinalh Jesus, y astdn tatdaspitli nac
Jerusalén.

Felipe akmunti chatum talipau chixcu

26 Maktum chatum d&ngel laktdctalh Felipe y
hudnilh:

—Nac Jerusalén taxtu kantum tijia, titaxtd nac
desiertoy chan nac cachiquin huanican Gaza. jChi
tuncan cataya y capit ama nac tijia!

27 Felipe alh ama nac tijia y anda takastdyalh
chatum talipau eunuco chixcu ti ixminit
lakachixcuhuinan nac Jerusalén. Jaé chixcu
ixtamapaksinan reina Candace nac ixpulataman
Etiopia, la istsecretario ixuanit, 28 y chi
ixtaspitma nac ixpulataman. Xla curucs
ixul nac carreta nima ixtamatlahualin
cahuayu, ixlikalhtahuakatilhd ixlibro profeta
Isaias. 29 Espiritu Santo macxcatzinilh
Felipe camataxtucli ixpuchind ama carro y
catachihuinalh. 39 Acxni malacatzuhuilh kdxmatli
tu ixlikalhtahuakama ama chixcu, y kalasquinilh:

—c:Makachakxiya tu lichihuindn nama libro?

31—T¢, ni cmakachakxi porque niti quilacspitni
la quitaxta —kalhtinalh amd chixcu, y huéanilh
catdcxtulh nac carro.

32 Ana ni ixlikalhtahuakama ixlibro Isaias
chuné ixuan:

Linca nac ixpumaknican la tantum manso bor-
rego.

Ni para tzina takalhpitzilh xlacata natatlancani
ixlacatincan ti tamaknilh,

na chuna la ni tasd tantum borrego acxni mak-
sitcan ixchixit.

33 Ni chatum ti maklhtinalh tamaxokdnilh td ni
ixlin,

ni para lichihuinamputu ta tatlahudnilh

ixlitalakapasni.

¢Ticu ama taquilhtlani? Pues acxtum
tamalaksputulh ixlistacni nac
caquilhtamacu.

34 Ama chixcu xalac Etiopia kalasquinilh Felipe:

—¢Niculd jaé quitaxtu? ¢lsalas ixlichihuinama
ixlistacni, o ixlichihuinama tunu chixcu?

35 —Cama lacspitniyan la quitaxtu —kalhtilh
Felipe.

Y tzuculh litachihuinan y lacspitni lata tu
ixquitaxtuninit Jesus. 36 Acxni ixtalakatzalamana
aktum actzu taxtunu ama chixcu huanilh Felipe:

—Juu hui chuchut. ¢Huanchi ni quiakmunuya
chi tuncan?

37 —Tlan cakmunuyan para xlicana lipahuana
Jesus ixlihuak minacu.

—Jé, aquit ccanajla xlacata Jesucristo
Ixkahuasa Dios —kalhtinalh ama chixcu.

33 Ama chixcu limapaksinalh cayahuaca
carreta y tatdctalh ixchatuycan y ana ama nac
actzu taxtunu Felipe akmunulh amd talipau
chixcu xalac Etiopia. 39 Acxni tapatdxtulh nac
tijia, Espiritu Santo lilh alacatunu Felipe y ama
chixca yaj acxilhli, pero paxahuatilhd alh nac
ixpulataman. 40 Felipe chalh nac Azoto y tzuculh
lichihuindn Jesus huak nac lactzu cachiquin nima
calakatzalalh hasta chalh nac Cesarea.

9

Jesus tasiniy tachihuindan Saulo
(Hch. 22.6-16;26.12-18)
1 Nac Jerusalén Saulo ni ixcalimakxtaka
ixcamakaklhd cristianos ti ixtalipahudn Jesus
xlacata ixama camakni. Hasta alh catachihuinan

xanapuxcun mapaksinanin curas 2y camaksquilh
limapaksin xatatzokni xlacata nadn nac Damasco
caxuataxtu nac sinagogas huak lacchixcuhuin y
lacchajan ti ixtalipahudn Jesus y tlan nacalimin
tachin nac Jerusalén. 3 Huak tamatlanilh y alh
pakdan ama cachiquin Damasco. Pero acxni
lihua ixchamajd tasilh nac akapun la camaklipli,
y jtaranc! litamakolh taxkaket ni ixtlahuama.
4 Saulo patastalh nac ixcahuayu y takaxmatilh jaé
tachihuin:

—Saulo, Saulo, ¢huanchi quisitziniya?

S —¢Ticu huix quintachihuinampat?
—kalasquininalh Saulo.

Ama tiixchihuinanit kalhtinalh:

—Aquit Jesus ti huix sitziniya.

6 Saulo licudnit jicualh, pero chihuinampa:

—Quimpuchinacan, itucu lacasquina
cactlahualh?

—Aquit climapaksiyan cachipi nac Damasco
ni ixpimpat; and pat huanicana tu militldhuat
—XKkalhtilh Jesus.

7 Amda soldados ti ixtatadn Saulo na
ixtajicuankonit porque ixtakaxmata ama
tachihuin pero ni ixtacxila ti ixchihuinama.
8 Saulo lakasut tzuculh tayd y tzdksalh
lacahuanan pero lakatzin ixlanit. Ixcompafiero
tamakachipalilh hasta nac Damasco, talichalh
nac ixchic chatum chixct huanican Judas. 9 Ana
tahui aktutu chichinilata niixlacahuandan, ni para
ixuayan, ni para ixkotnan.

10 Juu nac Damasco ixlama chatum chixcu ti
ixlipahuan Jesus ixuanicdn Ananias. Xla tasinilh
Jesus y huanilh:

—jAnanias!

—Uchu cui, ¢tucu quilitlahuaya? —Kkalhtinalh
Ananias.

1 Tesus kalhtilh:

—Jud nac Damasco hui kantum calle
litapacuhui Derecha, ana pakan ya ixchic chatum
chixcd huanican Judas. Chi tuncan calakpi
y calikalasquini Saulo xalac Tarso. 12 Aquit
cmamanixninit Saulo y xl4 acxila la lakmin
chatum chixcd huanican Ananias, liaclhita
ixmacan y tuncan lacahuanan porque chilakatzin
lama.

13 La kaxmatkolh tu limapdksilh Jesus, Ananias
hudnilh:

—Aquit ni clakamputin nama chixcu la qui-
huaniya porque ckaxmatnit la lichihuinancan
camakxtakajni ti talipahuandn nac Jerusalén.
14 Xahua ccatziydu xlacata hud liminit juu nac
Damasco ama cachipa huaktitalipahuandnyama
calin nac Jerusalén pues xanapuxcun curas chu
talimapaksinit.

15Jesus huanipa:

—Huix cakaxpatti tu climapaksiman
porque aquit clacsacnit nama chixcu xlacata
naquilichihuinan ixlacatincan mapaksinanin,
ixlacatincan cristianos xalac Israel, ixlacatincan
cristianos xala alacatunu pulataman. 16 Aquit
cama masini la ama akxtakajnan quilacata.

17 Ananias tldhualh ta limapdaksilh Jesus; acxni
lakchalh lidclhitli ixmacdan y huénilh:

—Saulo, Quimpuchind Dios nima tasinin
nac tijla quimalakachanit xlacata tlan

nalacahuanamparaya y namaklhtinana
ixlitlihueke Espiritu Santo.

18 Acxni tuncan Saulo maklhcatziln la
calacatactalh tu ixlacahuaca y tlan lacahuanalh.
19 Astdn Ananias lilh lacatum ana ni akmunulh
Saulo y tzucupd huayan xlacata natatlihueklha.

Saulo tzucu lichihuinan Jesus

Saulo catatalakxtimilh cristianos ti ix-
talipahudn Jesus nac Damasco, y ana catalatamalh
laktzu quilhtamacu. 20 Pero ni ixlimakas
quilhtamaci na tzdculh camakalhchihuini
cristianos nac sinagogas, ixcahuant:

—Jesus hud nama ti malakachanit Dios
naquincalakmaxtuyan.

21 Ti ixtakaxmata ni ixtamakachakxi tu
ixpaxtoknit Saulo, ixtahudn:

—iNama chixcu chiyanit! ¢Ni hud nama ti ni
ixcacxilhputun ti talipahuén Jesus? ¢Lampara
hua ixliminit nac Damasco xlacata nacachipa y
nacamacamastd ixmacancan xanapuxcun curas
nac Jerusalén?

22 Pero Saulo ni ixcajicuani ti ixtalichihuindn y
mas tancs ixlichihuinan xlacata Jesus hud Cristo
ti ixmalakachanit Dios nacalakmaxtu cristianos,
hasta judios ti ixtalamana nac Damasco ni ixta-
catzi tu natakalhti.

Saulo makniputuncany an nac Jerusalén

23 Talh quilhtamacu y makapitzi judios tzuculh
talaclhca la natamakni Saulo. 24 Cacuhuini
y catzisni tzuculh tascali ni ixlactlahuan vy
ni ixlactaxtucdn cachiquin. 25 Pero Saulo
acxcatzilh la ixmakniputuncdn y maktum

catzisni tamaktdyalh ti ixtalipahudn Jesus xlacata
catzdlalh. Tamujulh nac aktum lanca canasta
y talacmadctilh nac patzaps xla chihuix nima
ixlicorralhcanit cachiquin. Chuna jaé tzalalh y
taxtunilh Saulo.

26 Ni ixlimakas chalh nac Jerusalén y caldkalh
cristianos ti ixtalipahudn Jesus. Xlacan ixtajicuanit
para caj ixcakskahuiputun xlacata nacachip4;
ni ixtacanajld para ixlipahuanit Jesus. 27 Pero
Bernabé lacatitayalh y lilh ixlacatincan apdstoles
xlacata natalakapasa. Cahudanilh la ixtasininit
Jesus nac tijia acxni ixama nac Damasco y la
ixlimapaksinit tu ixlitldhuat y astdn ixkalhinit
licamama tancs lichihuindn Jesus. 28 Huak
tamatlanilh cacatatamakxtakli Saulo nac Jerusalén
y tzuculh catalatapuli ti ixtalipahudn Jesus.
29 Como Saulo na ixmakachakxi tachihuin
griego ixcalacspitni ixtachihuin Jesus, y hasta
ixcatarahuani ama judios ti ixtachihuinan griego;
pero xlacan ni ixtamatlani, ixtamakniputun.
30 Acxni tacxcatzilh tu ixlaclhcanicanit Saulo, ti
ixtalipahudn Jesus tamatzalilh y taalh talakaxtaka
nac cachiquin Cesarea y tamalakachalh nac
ixcachiquin ixuanican Tarso.

31 Ama4 cristianos xalac Judea, Galilea y Samaria
tiixtalipahuanit Jesus, lipaxdu ixtalamana porque
yaj tiixcataraslaka y mas ixtalitahuaca cristianos;
titum ixtalamana ixlacatin Dios y Espiritu Santo
ixcamaktaya ni cataktzankalh.

Pedro maksani Eneas

32 Pedro tzapu ixdn nac akatunu cachiquin
ni ixtalamana cristianos ti ixtalipahuan Jesus

y maktum chalh nac cachiquin huanican Lida.
33 An4 tatanoklhli chatum chixcu ti ni 14 ixtlahuan
ixlaclunchunit, ixuanican Eneas; ixkalhiya ak-
tzayan cata lata ixketd nac tama. 34 Pedro chuné
tachihuinalh:

—Eneas, ixlitlihueke Jesucristo camaksanin.
Climapaksiyan catldhuanti y camaqui mixticat.

Ama chixcu tuncan aksanalh y tlan tldhualh.
35Huak cristianos xalac Saron y Lida ti tacatzilh la
aksanalh Eneas, talipahualh Jesus.

Dorcas lacastacuandn calinin

36 Lacatzu nac Lida ixui aktum cachiquin ix-
uanican Jope. Juu ixlama chatum puscat ti na
ixlipahuan Jesus ixuanicdn Tabita y nac griego
tachihuin ixuanican Dorcas. Xla ixcalakalhaman
pobres ixcamaktayd acxni tlan. 37X14 chipalh tatat
lacapala y nilh. Makapitzi tapaxilh y tamalhdakelh
ixlhakat y talilh nac ixliquilhmactuy ixchic y
and tamdpilh nac capunchakdn. 38 Jaé cris-
tianos ixtacatzi xlacata Pedro ixminit nac Lida
y tamalakdachalh makapitzi lacchixcuhuin xlacata
catahudnilh camilh nac Jope. 39 Pedro catdalh y
acxni chalh linca ana ni ixma amd xanin puscat.
Lhuhua lacchajan ixtatasamana y tamasinilh Pe-
dro lhakat nima ixcamasquihuinit acxni ixlama-
jeu. 40 Pedro cahuanilh catataxtulh huak cris-
tianos; astan tatzokostalh y tzdculh kalhtahuakani
Dios. La kalhtahuakakolh limapaksilh amda xanin

puscat:
—iDorcas, calacastacudnanti!
iDorcas lacastacudnalh calinin! Lakasut

tzuculh malakaké ixlakastapu y pula Pedro
acxilhli. Tzdksalh taqui; 4! x14& makachipalh y



HECHOS 9:42 xliii HECHOS 10:6

yahualh. Astadn catasanilh huak cristianos y
viudas xlacata natacxila Dorcas xastacnan.
42 Tu ixtlahuanit Pedro tacatzilh huak cristianos
xala ama cachiquin y lhuhua talipdhualh Jesus.
43Pedro latdmalh nac Jope laktzu quilhtamacu nac
ixchic chatum chixca huanicdn Simén ixliscuja
ixcamascacd ixmakxuhua quitzistancanin.

10

Chatum dngel tachihuindn capitdn Cornelio

INac cachiquin Cesarea ixlama chatum talipau
capitdn ixuanicdn Cornelio ixcacpuxcun putum
soldados ti ixtalitapacuhui “Italianos”. 2 Cornelio
y huak ixlitalakapasni ixtatzaksa talatama la
ixlimapaksinan Dios; xla ixcamaktaya ti nitu ix-
takalhi y ni ixlimakxtaka kalhtahuakani Dios.
3 Maktum smalankan como a las tres de la tarde
acxniixkalhtahuakanima Dios, staranca acxilhli la
lakatayachi chatum angel y hudnilh:

—iCornelio!

4X14 jicuankolh y huata acs lacanilh, pero tiyalh
licamama y kalasquinilh:

—Sefor, ¢tucu quilitlahuaya?

Ama angel kalhtilh:

—Dios lakatinit la kalhtahuakaniya y la
camaktayaya xamakapitzi ti mas catzankani.
5 Hua xlacata limapaksiyan cacamalakacha
makapitzilacchixcuhuin nac cachiquin xla Jope 'y
catalikalasquininalh Simoén pero lilakapascan
Pedro. 6 Xla lama nac ixchic chatum chixcu
huanican Simon y liscuja mascaca ixmakxuhua
quitzistancanin y ya ixchic ixquilhtun pupunu.

Catahudnilh camilh lakapaxialhnandn y xla ama
huaniyan ta militlahuat.

7La ankolh amd angel Cornelio catasdnilh chatuy
ixtasacua y chatum soldados ti tlan ixcatzi y mas
ixcalipahuéan. 8 Tlan calacspitnilh tu ixacxilhnit
y tu ixlimapaksicanit y tuncan camalakdachalh
nac Jope. 910 Ixlichali tastinut ya ixtachdan ama
lacchixcuhuin ti ixcamalakachanit Cornelio,
Pedro istzucumaja tzincsa y lihuan ixtlahuamaca
ixtahud; tacxtulh ixakstin chiqui pues x1a chihuix
ixuanit; and tzuculh kalhtahuakani Dios. 11 Pero
acxni tuncan la calakachiydnalh Aacxilhli la
talacquilh akapun y tzuculh tactd aktum paklanca
lhakat ixtachinit ixchastunitni. 12 Ixtatanumana
tipakatzi quitzistancanin nima ixcalihuanican
catahualh  judios; ixtatajumana catuyahua
quitzistancanin hasta nima ixtalitlahuan
ixpancadn y nima takosa. 13 Pedro kdxmatli jaé
tachihuin:

—Pedro, camakni xanimata quitzistanca la-
casquinay calihuayanti.

14 Pedro kalhtilh:

—To, aquit nicxni cuanit lixcajnit quitzistanca.

15 Ama ti ixchihuinama huanipa:

—Ni calimacapi lixcajnit tu matlaninit Dios.

16 Pedro maktutu lilacahudnalh istzaksacan
mahuicdan amda quitzistancanin; astan tacxtupa
nac akapun amd paklanca lhékat. 17 Pedro tzuculh
liakatuyun tu ixlilacahuananit. Ixlacpuhuan tucu
ixuamputun uma ta limalacahudnilh Dios o tucu
ixlacasquin catldhualh.

Pedro lakan Cornelio y camakalhchihuini

Ama lacchixcuhuin ti ixcamalakachanit Corne-
lio ixtatakasnit akxtaka, ixtayana nac puhuilhta.
18 Ixtalikalasquininamana para ana ixlama Pe-
dro. 19 Nac ixakstin chiqui Pedro ni ixcatzi tu ix-
uamputun ama tu ixlilacahuananit, acxni huénilh
Espiritu Santo:

—~Chatutu lacchixcuhuin taminit talaca-
putzayan. 20 Lacapala catacta, cacatachihuinanti
y cacatapi ni natahuaniydn porque aquit
ccamalakachanit.

21X14 tactalh y acxni catatanoklhli ama lacchix-
cuhuin cahudnilh:

—Aquit nama chixcu ti putzapandntit. ¢Tucu
quilalitlahuaydu?

22 Xlacdan takalhtilh:

—Quincamalakachdn capitan Cornelio. Nama
chixcu tzaksa tancs latama ixlacatin Dios y
lhuhua judios xalac Cesarea talakalhaman.
Pero kotan acxni ixkalhtahuakanima Dios
malakachanilh chatum adngel y limapaksilh cacmiu
calacaputzayan y caccataan nac ixchic xlacata
nakaxmata tu pat huaniya.

23 —Para chund quitaxtunit chali naccataanan,
pero jaé catzisni juua  catamakxtaktit
—cahuanikolh Pedro.

Ixlichali tzisa tataxtulh nac Jope, na
tatakokelh makapitzi ti ixtalipahudn Jesus.
24 Pero hasta ixlichali tachalh nac Cesarea.
Cornelio ixcakalhima, ixcamamakstoknit huak
ixlitalakapasni y xalactalipau ixamigos xlacata
natalakapasa Pedro. 25 Acxni chalh Pedro nac
ixchic Cornelio, x14 taxtulh y tatzokostanilh xlacata
nalakachixcuhui. 26 Pero Pedro ydhualh y huénilh:



HECHOS 10:27 xlvi HECHOS 10:33

—Ni caquintatzokostani, aquit ni Dios, aquit
chixcu la huix.

27 Cornelio tayalh y lata takalhchihuinantilha
tatdnulh ni ixtahuilana xamakapitzi. 28 Pedro
chuné chihuinalh:

—Aquit nicxni ccalakpaxialhnanit nac
ixchiccan ti ni judios porque huixin catziyatit
xlacata QuiDioscdn chu quincalimapaksiyan.
Pero chi pihud nama QuiDios quimacxcatzinilh
xlacata ni caclimdcalh lixcajnit catihua cristiano
nima xld& matlaninit. 2% Huad xlacata acxni
pitit quilalacaputzayau sok ccalakmin. Chi
quilahuaniu, ¢tucu quilalitlahuayau?

30 Cornelio kalhtilh:

—Tatimaya chichini la chi aquit xack-
alhtahuakanima Dios la clismaninit como
a las tres de la tarde acxni quilakatayachi
la chatum chixci makslipua ixlhdkat, 31 y
quihuanilh: “Cornelio, Dios lakatinit la
kalhtahuakaniya y la camaktayaya xamakapitzi
ti mas catzankani. 32 Hud xlacata limapaksiyan
cacamalakacha makapitzi lacchixcuhuin nac
Jope, y catalikalasquininalh Simon y lilakapascan
Pedro. Xla lama nac ixchic chatum -chixcu
huanicdn Simén y ya ixchic ixquilhtun pupunu
liscuja mascaca ixmakxuhua quitzistancanin.
Catahudnilh camilh lakpaxialhnandn, xla
ama huaniyan tu militldhuat.” 33 Aquit
tuncan ccamalakachalh quintasacua natanan
talacaputzaydn y clipaxahud la sok tanita
nac quinchic.  Chi clacasquindu quilahuaniu
tu limapaksinitan Dios, porque aquin aktum
cuilinitdu quintapuhuancan.

34 Pedro chuné tzuculh camakalhchihuini:

—Chi tancs cmakachakxinit xlacata Dios
calakalhamdan ni huata cristianos judios, 35 x1a
na calakalhaman huak cristianos xala canihua
pulataman para lactlan tacatzi y tamakantaxti
tu limapaksinan. 36 Huixin max catziyatit
xlacata Dios camalacnunilh xalakmakdan
quilitalakapasnicdn = xalac  Israel = ixama
malakacha chatum ti ixama quincamaxquiyan
tapaxahudn nac quilatamatcan y jaé chixcu
hua Jesucristo, Quimpuchinacdn huak aquin
cristianos. 37 Jesus malacatzuquilh ixtascuajut
nac Galilea acxni tzuculh tatlaji Juan ama ti
milh cakmunu cristianos xlacata natalakapasa ti
ixama calakmaxtu. 38 Huixin na catziyatit la Jesus
lThuhua litlan catlahualh camaksdnilh ti ixtatatla,
ixcamakatlajanit tlajand. Pero c¢huanchi tlan
ixcatlahud jaé tascujut? Porque Dios ixmaxquinit
ixlitlihueke Espiritu Santo y huak hua ixmatlahui
ixtascujut. 39 Aquin tancs cmalulokdu xlacata
Jesus catlahuanit lhuhua tascujut nac lactzu
cachiquin xla Judea y nac Jerusalén, y ana jaé
cachiquin xanapuxcun curas takxtokohudcalh
nac culus. 40 Pero Dios malacastacudanilh
calinin ixlituxama y quincatasinin aquin. 4! Ni
huak cristianos camalacahudnilh, huata aquin
y makapitzi ti ixcalacsacnit Dios cacxilhui

xastacnan Jesus. Astan quincatahuayan
xlacata ni nactakskahuiyau y naccacxilau la
ixlacastacuananit. 42 Na quincalimapaksin

cactaxtuu huak calacchiquin y caclichihuindu
xlacata Dios hua ixlilhcanit nacatatlahua taxokén
huak cristianos ti tastacnan y ti taninit. 43 Profetas

na tancs ixtalichihuinanit Jesus xlacata ama
tl nacanajla ixtachihuin y nalipahuan amaca
matzankenanican ixtalakalhin.

Cornelio y xamakapitzi tamaklhtindn Espiritu
Santo

44 Pedro chutacu ixchihuinama acxni Cornelio
y xamakapitzi ti ixtakaxmatmana ixtachihuin,
tamaklhtinalh chatunu ixlitlihueke Espiritu
Santo. 45 Amda judios ti ixtataminit Pedro
xalac Jope ni ixtamakachakxi huanchi na
ixcamaxquicanit ixlitlihueke Espiritu Santo ama
cristianos ti ni judios ixtahuanit; 46 porque xlacan
ixtachihuinamana tipakatzi tachihuin nima ni
ixtamakachakxi ixtapaxcatcatzinimana Dios tu
ixtlahuanit. 47 Pedro cahudnilh:

—TJaélacchixcuhuin tamaklhtinanit ixlitlihueke
Espiritu Santo na chuna la maklhtinanitau
aquin. ¢Cha ticu naquincalihuaniyadn para na
ixtatakmunulh?

48 Ama cristianos talipdhualh Jesus y chatunu
tatakmunulh nac ixtacuhuini Jesucristo; astan
Cornelio hudnilh Pedro cacatalatamalh ana laktzu
quilhtamacu.

11

Pedro lihuanican xlacata calakpaxidlhnalh ti ni
judios
1 Apostoles y judios xalac Judea ti ixtalipahuanit
Jesus calitachihuinanca xlacata ama cristianos ti
ni judios ixtahuanit na ixtalipahuanit Jesus. 2 Hua
xlacata acxni chalh Pedro nac Jerusalén tzuculh
talihuani makapitzi judios xlacata 3 huanchi

ixcatatalakstoknit amda cristianos ti ni judios y
hasta ixcatahuayanit. 4 Pedro lakasut tzuculh
calacspitni tu ixquitaxtunit, 5> cahudnilh:

—Aquit xackalhtahuakanima Dios nac
Jope acxni cacxilhli taldcquilh akapun vy
tactalh aktum paklanca lhdkat, ixtachinit
ixchastunitni. 6 Ixtatajumana spitu, luhua,
lapanit y tipakatzi quitzistancanin nima
quincalihuanicanan nalihuayandu aquin judios.
7 Ckaxmatli aktum tachihuin y quilimapdksilh:
“Camakni quitzistanca nima lacasquina vy
calihudyanti.” 8 Pero aquit cudnilh: “Aquit ni
1a clihua quinquilhni ta lixcajnit porque Dios
quincalihuaniyan.” 9 Entonces xla quinkalhtilh:
“Ni calimacapi lixcajnit tu matlaninit Dios.”
10 Aquit yaj ccatzilh tu nackalhti. = Maktutu
chund jaé clilacahuanalh y astan ampa
nac akapun ni ixminitancha. 11 Ya para
xacmakachakxi ti ixuaniputun acxni tachilh ni
xaclama chatutu lacchixcuhuin xalac Cesarea
ixtaminit quintalacaputzd. 12 Espiritu Santo
quimacxcatzinilh caccataalh y ni caso cactlahualh
para ni judios ixtahuanit. Jaé chachaxan
lacchixcuhuin xalac Jope na quintatakokelh nac
ixchic ama capitan Cornelio ti ixcamalakachanit
ama lacchixcuhuin. 13Xl14 quilimakalhchihuinilh
la Dios malakachdnilh chatum angel y limapaksilh
caalh quimaputzindn, 14 porque aquit xacama
huani la tlan nalakmaxtu ixlistacni y na chuna
huak ixlitalakapasni.

15°Aquit cajcu xacmatzuquinit ccalitachihuinan

Jesus acxni tamaklhtinalh ixlitlihueke Espiritu

Santo na chund la timaklhtindu aquin ama
tacuhuini xla Pentecostés. 16 Acxni tuncan cdksalh
tu quinticahuanin Quimpuchinacan Jesus: “Juan
Bautista liakmununalh chuchut pero huak huixin
pat caliakmunucanatit Espiritu Santo.” 17 Tlan
calacpuhudntit ti cama cahuaniyan. Para Dios
quincamaxquin ixlitlihueke Espiritu Santo acxni
lipahudu Jesus y chi na camaxquinit nama ti ni
judios, ¢nicu lipuhuandtit tlan nackaxmatmakan
tu xla laclhcanit?

18 La catachihuinankolh Pedro amad cristianos
ti ixtalihuaninit ta ixtlahuanit, ni chatum ta hua-
nip4, cha chuné tzuaculh takalhtahuakani Dios:

—Cpaxcatcatziniydau Dios la camaxquinit
litldn huak cristianos ti ni judios cata-
lakxtapalilh ixlatamatcan xlacata natalakchan
Quimpuchinacan nac akapun.

Griegos xalac Antioquia na calitachihuinancan
Jesus
19 Ama cristianos titatzalalh nacJerusalén acxni
timaknica Esteban lhuhua tachalh nac pulataman
xla Fenicia, Chipre y Antioquia, y lata ni ixtachdn
ixtalitachihuinan Jesus huata cristianos judios.
20 Pero makapitzi cristianos xalac Chipre y Cirene
ti ixtalipahudan Jesus na tdchalh nac Antioquia
y tzuculh talitachihuindn Jesus makapitzi xalac
Grecia ti ni judios ixtahuanit ixcalimacancan
laclixcjnit cristianos ixcalimapacuhuican
gentiles. 21 Dios lakatilh ti ixtamalacatzuquinit,
pues ni ixlimakas quilhtamacu lhuhua ama
ti ixcalimacancdn laclixcdjnit cristianos na
ixtalipahuanit Jesus nac ixnacujcan.

22 Nac Jerusalén apdstoles tacatzilh tu
ixquitaxtuma nac Antioquia y tamalakdachalh
Bernabé xlacata nacamaktayacan ama ti ni judios
ixtahuanit. 23 Acxni chalh Bernabé lipaxahuakolh
ixnacu tu ixacxilhma. jDios ixcalakxtapalinit
ixlatamatcan amad ti ixcalimacancan laclixcajnit
cristianos! Xla camakalhchihuinilh xlacata
masqui lhuhua tu catapaxtokli ni catalakmadkalh
talipahuan Ixpuchinacdn Jesus. 24 Nac ixlatamat
Bernabé ixtasi la Espiritu Santo ixmaktaya tu
ixtlahua, tlan ixcatzi y xahuda tancs ixlipahuan
Dios nac ixnacu y acxni ixchihuindn lhuhua
cristianos ixtalipahuan Jesus.

25Njixlimakas Bernabé alh lacaputza Saulo nac
Tarso ana niixlama. Ixchatuycdan tataspitlinac An-
tioquia 26y juu talatdmalh aktum cata ixtamasini
cristianos ixtachihuin Dios. Na and jaé cachiquin
xla Antioquia xlahuan tzucuca calimapacuhuican
“cristianos” ama ti ixtalipahudn Jesus (jaé tachi-
huin huamputun “ti takoké Cristo”).

27 Juu ixtalamanajcu Bernabé y Saulo acxni
tachilh makapitzi profetas ixtaminachd nac
Jerusalén. 28 Maktum acxni huak cristianos
ixtatamakstoknit, chatum profeta ti ixuanican
Agabo macxcatzinilh Espiritu Santo caalh
ixlacatincan cristianos y chuné cahuanilh:

—Yaj makas quilhtamacu ama min nac Israel
aktum licuanit tatzincsnit.

Xlicana acxni ixmapaksinama emperador
Claudio milh tatzincsnit nac Israel. 29 La
takaxmatkolh tu cahudnilh Agabo, tzuculh
tamakstoka tu nacalimaktayacan amad cristianos
tl ixtalipahudn Jesus nac Judea, chatunu mastalh

lata ixmacxpachdn. 30 Astan Bernabé y Saulo
calilhcaca catdlilh ama tu ixmakstokcanit y
catamacamaxquilh lakkolun xalac Judea.

12

Herodes makni Santiago y mantt Pedro nac
pulachin

1 Hud jaé quilhtamacu acxni rey Herodes
tzucupd casitzini ama ti ixtalipahuan Jesus.
2 Machipinalh Santiago ixtacam Juan vy
limapaksinalh camaknica. 3 Xanapuxcun
mapaksinanin curas talakatilh tu ixtlahuanit
Herodes, hua xlacata limachipinalh Pedro
4 y mdnulh nac pulachin, y limapaksinalh
catamaktakalhli chacuchaxan soldados. Como
ixkantaxtuma xatacuhuini pascua acxni chipaca
Pedro, Herodes ixpuhuan nacamacamaxqui
judios la nalaké jaé tacuhuini xlacata xlacan
natamakni. 5 Pero huak cristianos ti ixtalipahudn
Jesus acxni tacatzilh tu ixpaxtoknit Pedro tzuculh
takalhtahuakani Dios nitu calanilh nac pulachin.

Dios lakmaxtu Pedro nac pulachin

6 Ama catzisni nima ixlixkakama acxni Herodes
ixama macamasta Pedro xlacata namaknicdn,
xla itlhtatama masqui tlan ixlichicanit kantuy
cadenas, ixtalakahuilana chatuy soldados y
xamakapitzi ixtamaktakalhmana puhuilhta.
7 Ni para tacatzilh acxni jtarannc! litatutakolh
taxkdket nac pulachin; Dios ixmalakachanit
chatum dangel, lakatayachi Pedro; tucs patlahualh
xlacata nastacnan y huanilh:

—iLacapala cataqui!

Pedro tayalh y amda cadenas nima ixlitachinit
ixacstucdn tatdxcutli. =~ 8 Entonces ama dangel
limapdksilh:

—~Calitampulakchica militampulakchicdn,
cahuili mintatunu, calimaktlapaca mimpilisalh y
tuncan caquintakoke.

9 La lhakanankolh Pedro taxtulh ama nac
pulachin ixtakoketilhd ama angel. Xla ixpuhudn
caj ixmanixnama, pues como akchiyaj taquilh ni
ixcatzi para xlicana td ixquitaxtuma. 10 Xlahudn
puhuilhta tataxtulh, ixliaktuy na chuna y tachalh
nac lanca puhuilhta xla lican nima ixlactaxtucan
nactijia, na chunaixacstu talacquilh. Tataxtulhnac
tijia, tatldhualh laktzu y ama angel akxtakydhualh
Pedro.

11 Acxnicd  makachdkxilh  xlacata ni
ixmanixnama y tzdculh chihuinan ixacstu:

—iNiparalicanajlaputu! Pero Dios malakachalh
chatum dangel xlacata naquilakmaxtu. Rey
Herodes y judios ti ni quintacxilhputin ni
calakchanilh tu ixquintalaclhcaninit.

12 Astan titum alh nac ixchic Maria ixnana
Juan Marcos. Juu ixtatamakstoknit makapitzi
cristianos ixtakalhtahuakanimana Dios. 13 Xla
lakatlakli puhuilhta; chatum tzumat ixuanican
Rode taxtulh xlacata nacxila ticu. 14 Pero acxni
kalhlakapasli Pedro aktzonksualh namalacquini y
tatzalh alh cahuani xamakapitzi xlacata Pedro
ixya nac lacaquilhtin.

15 —Huix chiyanita —tahudnilh xlacén.

—T¢, ni cakskahuinama pi xlicana, and ya nac
puhuilhta —cahuanipa.

—Pues max ixespiritu 0 ixadngel malakachiyanin
porque lata cpuhuandu chi maknicanitta Pedro.

16 Nac lacaquilhtin Pedro latiya ixlakatlakma
puhuilhta hasta xni malacquinica. Calaktanulh
y acxni tdcxilhli ni ixtacanajlaputun para it-
stacnan. 17 Pero xl4 cahudnilh acs catatahui
y tzuculh calacspitni la Dios ixlakmaxtunit nac
pulachin. Na calimapdaksilh catahuanilh Jacobo y
xamakapitzi cristianos tu ixquitaxtunit y x1a alh
tatzeka ana ni ni natakascan.

Rey Herodes catalaccaxla cristianos ti
ixcasitzini

18 Acxni tzuculh spalh cahudn huak soldados
tlakaj ixtala pues ni ixtacatzi nicu ixanit Pedro
ti ixtamaktakalhmana. 1° Cacuhuini Herodes
limapaksinalh caliminca Pedro nac ixlacatin, y
como ni chatum ti takasli, Herodes licuanit sitzilh
y limapaksinalh cacamaknica ama soldados ti ix-
tamakatzalanit tachin.

Astan rey Herodes alh latama nac Cesarea;
20 y jud maktum tdchilh putum lacchixcuhuin
ti ixtalamana nac aktuy cachiquin Tiro y Sidon.
Herodes ixcasitzini ti ixtalamana nac Tiro y Siddn,
pero xlacan tatachihuinalh Blasto istsecretario
Herodes xlacata calitlan ixtatalaccaxlaputin
porque huak tumin nima ixtaliscuja ixtaxtu
nac cachiquin nima ixcamapaksi rey Herodes.
21 Herodes matlanilh y acxni chalh chichini
nacatalaccaxla ama cristianos, xla huililh lactlan
ixlhakat, curucs tahui nac ixpumapaksin y tzuculh
catachihuindn cristianos. 22 Herodes tancs
ixchihuinanit hua xlacata huak cristianos tzuculh
taktasa:

—iChihuinalh la chatum Dios ni la chatum
chixcu!

23 Cajcu istzucunit paxahud Herodes acxni
chatum dangel malacatzuquinilh tatat. iCaj la
nitu litayakolh lactzu luhua! Chuna jaé nilh rey
Herodes, Dios castigartlahualh porque matlanilh
calimacanca skalala chixcu y ni paxcatcatzinilh
Dios ti ixmaxquinit ixtalacapastacni.

24 Ixtachihuin Dios mas y mas ixtakahuani
canihua pulataman y lacapala ixtalitahuaca ama
cristianos ti ixtalipahudn Jesus. 25 Bernabé y Saulo
la tamakantaxtikolh ta ixtalianit nac Jerusalén
tataspitpa nac Antioquia, pero na catakokelh Juan
Marcos.

13

Pablo y Bernabé tataxtu talichihuindn Jests

1 Profetas y lakskalala lacchixcuhuin
ti ixtacpuxcun cristianos nac Antioquia
ixcahuanican: Bernabé, Simon el Negro, Lucio
xalac Cirene, Manaén (jaé chixcu lakxtum
ixtastacnit rey Herodes), y na ixcacpuxcun Saulo
ti istzucucanit limapacuhuican Pablo. 2 Maktum
acxni huak cristianos ixtakatxtaknamana
ixtakalhtahuakanimana Dios, Espiritu
Santo camacxcatzinilh jaé profetas, chuné
catachihuinalh:

—Pablo y Bernabé yaj tu cacalilhcatit porque
cama camalakacha natamakantaxti aktum lanca
tascujut.

3 Ni ixlimakas chichini huak takatxtdknalh y
takalhtahuakdnilh Dios cacapulanilh nac ixtascu-
jutcan Pablo y Bernabé. Xamakapitzi taliaclhitli



HECHOS 13:4 Ivi HECHOS 13:11

ixmacancdn y taalh ni ixcamalakachama Dios.
4Espiritu Santo camacxcatzinilh catdalh nac Seleu-
cia; ana jaé cachiquin tatajulh nac aktum barco
y tdalh pakdn nac isla de Chipre 3y tatactalh nac
cachiquin Salamina. Xlacan tdalh nac sinagoga xla
judios y tzuculh talichihuinan Dios. Juan Marcos
na ixcatakokenit xlacata nacamaktaya. 6 Astan
lakasut talakatzalakolh huak lactzu calacchiquin
nima ixtahuilana nac Chipre.

Chatum brujo ni lacasquin calichihuinanca Dios

Maktum tachalh nac Pafos yjut tatdkasli chatum
judioixuanican Barjesus y nac griego tachihuin ix-
uanican Elimas. Xl4 ixlakati akskahuinan ixlitanu
profeta ti ixmalakachanit Dios. 7 Jaé brujo ni
caj maktum akastacyahualh tu ixlitldhuat gob-
ernador xala ama pulataman ixuanican Sergio
Paulo, masqui xla na skalala ixuanit y tancs
ixmakachakxi talacapastacni. Jaé gobernador
matasaninalh Pablo y Bernabé y xlacan tzuculh
talacspitni ixtachihuin Dios. 8 Pero Barjesus
paktanulh y huanilh gobernador:

—Ni cacanajla tu talichihuinamdan nama lac-
chixcuhuin.

9 Como Pablo ixakskalhlin Espiritu Santo
malacpuhudnilh cachihuinalh, acs lacanilh ama
chixcu 19y hudnilh:

—iAcs cataya takalhin akskahuana chixcu!
¢Hasta xnicu pat limakxtaka capaktanuya ti
talipahuamputiun Dios?  Huix la ixkahuasa
tlajand. 11 Pero Dios acxilhman y chi tuncén
ama maxokoniydn mintalakalhin, lakatzin pat

tamakxtaka y ni pat acxila ixtaxkdket chichini
laktzu quilhtamacu.

Acxni tuncan Barjesus lakapoklh lakolh
ixlakastapu, yaj lacahudnalh y tzuculh cahuani
xamakapitzi catamakachipalh xlacata ni nalhtuja.
12 Gobernador Sergio Paulo ixacxilhnit ta paxtokli
Barjesus y candjlalh ixtachihuin Dios.

,Pablo camakalhchihuini cristianos xalac Antio-
quia

13 Juu nac Pafos Pablo, Bernabé y Juan Marcos
tatajupa nac barco y tdalh pakdn nac Turquia.
Acxni tachalh jaé pulataman tatdctalh nac
aktum cachiquin huanicdn Perge y jud Marcos
tachokolh y taspitli nac Jerusalén. 14 Pero Pablo y
Bernabé taalh catujun nac cachiquin Antioquia
ixlitapaksi pulataman Pisidia. Sabado acxni
ixlakachixcuhuican Dios tdalh nac sinagoga.
15 Ti ixtacpuxcun natalakachixcuhuindn, la
talikalhtahuakakolh  ixlibrojcdn  Moisés y
profetas, tamalakachdnilh tachihuin Pablo
y Bernabé para hui tu ixtahuamputun
catapasarlalh ixlacatincan cristianos xlacata
natahudn ixtalacapastacnican. 16 Pablo tdyalh,
alh nac ixlacatin y acxni acs tatahuilakolh chuné
tzUculh chihuindan:

—Litacaman xalac Israel y ti lipahuanatit
Dios masqui ni judios, quilakaxmatui la cama
camalacapastacayan tu cpuhuan huixin catziyatit.
17 Quimpuchinacdn Dios malacatzuquinit
quimpulatamancan Israel y x1a calacsacnit huak
quilitalakapasnicdn judios pues calitamacxtulh
ixlitlihueke nac Egipto. 18 Ni cakxtakmakalh

cha camaktdyalh, pues chali chali camdhuilh
nac desierto tipuxum cata porque ana
ni 14 ta ixtamakala. 19 Astan cdlilh nac
pulataman xla Canadn y como ixtahuilana
aktujun cachiquin xla calactlahualh xlacata
jut natalatama quilitalakapasnican. 20 Lata
tilacatzuculh jaé pulataman Canaan, Dios calacsacli
makapitzi lacchixcuhuin ti natamapaksindn y
calimapacuhuica jueces. Aktati ciento cata aitat
chund jaé calikalhilh y ahuata timapaksinalh hua
profeta Samuel. 21 Quilitalakapasnicdn judios
tamaksquilh Dios cacamapdksilh chatum rey y
xld matlanilh camapaksinalh Saul ixkahuasa
Cis. Jaé chixcu ixcamalacatzuquinit chatum
xalakmakan korutzin huanican Benjamin. Rey
Saul mapaksinalh tipuxum cata. 22 Astan Dios
lilhcalh cacamapadksilh David, pues xla chuné
lichihuinalh jaé rey: “Ctakasnit David ixkahuasa
Isai, cacxilhnit xlacata ixnacu ni lactlancan
y ama tlahud lata ti naclimapaksi” 23 Dios
malacnunilh rey David ixama lakahuan chatum
talipau ixlitalakapasni ti ixama calakmaxtu
cristianos xala Israel. Jaé chixcu ixlitalakapasni
David quincatalatamdn huanicdn Jesus. 24 Dios
pula malakachalh Juan Bautista xlacata
nacamakalhchihuini cristianos catalakmakalh
ixtalakalhincan y catatakmunulh para talipahuan
Dios. 25 Acxni ixamajd malacatzuqui ixtascujut
Jesus, Juan chuné ixchihuinan: “Aquit ni Cristo
tl ama calakmaxtuyan pero amaja calakchindn;
aquit ni para cmataxtuca ixtasacua nacudn ti
nakatxcuta namaxtuni ixtatunu.”

Pablo lichihuinan la Jesus calakmaxtu
cristianos

26 ’Litacaman judios ixlitalakapasni Abraham
y na chund huixin ti ni judios pero lipahuanatit
Dios, aquin nama cristianos ti minit calakmaxtu
Jesus la ixmalacnunit Dios. 27 Xanapuxcun
judios y curas xalac Jerusalén ni talakapasli ticu
ya chixca ixuanit Jesus. ¢Tucu calimacuanilh
talikalhtahuaka ixlibrojcan profetas tumaj
tima sabado? jAcxtumatiyd tamaknilh la
ixtalichihuinanit profetas! 28 Como ni tatakdsnilh
tu nataliyahua tamalacapulh ixlacatin Pilato
xlacata xl14 namakni. 29 Xlacan tamakantdxtilh
la ixtalichihuinanit xalakmakan profetas
ixamaca maknicdn Jesus. Astan mactica nac
culus y manuca nac ixpumujucan nin. 30 Pero
Dios malacastacudniln nac calinin. 31 Laktzu
quilhtamacu ni caj maktum catasinilh xastacnan
ama cristianos ti ahuata ixtataminit nac Galilea
hasta nac Jerusalén y chi pihua jaé lacchixcuhuin
titacxilhnit tu quitaxtunit talichihuinan ixlatamat
Jesus.

32 "Aquit y Bernabé cminitdu ccahuaniyan
la namaklhtinanatit ama tapaxahuan
nima ticamalacnunilh Dios xalakmakan
quilitalakapasnicén. 33 Aquin quincalakchanitdn
naacxilau la Dios malacastacuanilh Jesus, pues
chund jaé makantaxtilh ixtachihuin nima
tatzoknit nac Salmo dos: “Chi cmaluloka
huix Quinkahuasa ti cmacamaxquinit huak
quintapdaksit.” 34 Dios maldcnulh xlacata Cristo
ti ixama malakachd, ni ixama puchin ixlihua,
isiempre ixama latama! Nac Escrituras tatzoknit:

“Huixin pat lipaxahuayatit acxni nacmakantaxti
ti cmalacnunilh rey David.” 35 Alacatunu
Salmo mas tancs tatzoknit: “Dios ni ama
limakxtaka napuchin ixmacni ixkahuasa ti
lacsacnit namacuani.” 36 ;Puhuandtit huixin Dios
ixlichihuinama rey David? Ni taxtuyacha chuna,
porque masqui David mapaksinalh la huénilh
Dios, xla nilh y mujuca y alh catatalakxtumi
ixlitalakapasni nac calinin, ixmacni na masli
la xamakapitzi. 37 Camakachakxitit, Dios
lichihuinalh chatum ti ni ixama puchin ixmacni,
ixama lacastacuanan calinin.
38 ’Litacamdn, aquit ccahuaniydn xlacata
Jests quincalacatitayayan yaj naxokonandu
quintalakalhincdn nima tlahuanitdau. 39 Ama
ti lipahuan xapani huak ixtalakalhin vy
litamakxtaka tlan chixcu ixlacatin Dios. Chi yaj
tamaclacasquini chatum cristiano calacputzalh
makantaxti ixley Moisés xlacata nataxtuni,
porque ni 14 catitaxtunilh. 40 Makapitzi ni
tacanajla tu clichihuinamanau, pero ni clacasquin
cacalakchan huixin td chuné tatzoknit profetas:
41 Micstucan calaktzankatit huixin ti lichiyayatit
quintascujut.

Aquit Dios y ama chan quilhtamacu lhuhua ta
cama calimalacahuaniyan;

hasta ni pat canajlaputunatit para ti
nacalimakalhchihuiniyan.

42 La chihuinankolh Pablo, tdxtulh amd nac
sinagoga pero makapitzi ti ni judios ixtahuanit
tamalacatzuhuiln y tahuanilh cacalakampa
ixlituma xlacata nacalitachihuinampara Dios.
43 Lhuhua judios y ti ni judios ixtahuanit pero

talipahuan Dios tatakokelh Pablo y Bernabé
acxni taalh. Xlacdn tahudnilh ni catalakmakalh
talipahudn Dios pues xla siempre camaktakalha
ti talipahudn.

Xanapuxcun judios tasitzi la Pablo lichihuindn
Dios

44 Ixlituma sabado, Pablo y Bernabé tampa
nac sinagoga. Ixtaminit casi huak cristianos
xala amd cachiquin pues ixtakaxmatputin ix-
tachihuin Dios. 45 Pero makapitzi xanapuxcun
judios tasitzilh la ixtakaxmatmana ixtachihuin
Dios huak cristianos y tzuculh talikalhkamanan
y tatarahuani Pablo. 46 Pablo y Bernabé ni acs
tatamakxtakli y chuna takalhtinalh:

—Dios ixlaclhcanit pula catacandjlalh ixtachi-
huin huak judios ti ixcalacsacnit, pero huixin
lampara ni matlaniyatit la cmalacnuyau tlan nat-
achan nac akapun ti talipahuan Jesus. Hua xla-
cata mejor chi caman camakalhchihuiniyau hu-
ata ti ni judios. 47 Xahud Quimpuchinacan chuné
quincalimapaksin:

Aquit ccamaxquinitan taxkaket xlacata
nacamalacahuaniyatit cristianos.

Clacasquin calipitit jaé taxkaket ixlitilanca
caquilhtamacu xlacata huak natataxtuni.

48 La chihuinankolh Pablo huak ti ni judios
tapaxahuakolh, tapaxcatcatzinilh Dios tu
ixlaclhcanit ixlacatacan y ama cristianos ti Dios
ixcamatunujnit natataxtuni tacandjlalh xlacata
Jests tlan ixcamaxqui lipaxau latdman nac
akapun. 49 Ni ixlimakas lhuhua ixtacanajlanit
ixtachihuin Dios ama pulataman. 50 Pero ama

xanapuxcun judios ni talimakxtakli tataraslaka
Pablo y Bernabé y takastacyahualh ti ixtacpuxcun
cristianos y makapitzi lactalipau lacchajan
xlacata cacaktlakalinca ama pulataman. 51 Acxni
tataxtulh amd cachiquin catutincxca pokxni
nima ixcatutahuacanit xlacata huak cristianos
natacxila la ixtasitzinit y ni ixtamatlaninit
ixkasatcdn ama cristianos y tdalh nac cachiquin
huanican Iconio. 52 Pero amd cristianos ti
tatamakxtakli nac Antioquia ixtalipahuanit Jesus,
latiya lipaxau ixtalakachixcuhui Dios y Espiritu
Santo ixcamaktakalha.

14

Pablo y Bernabé tatzala porque
camakniputuncdan

1Nac Iconio Pablo y Bernabé tdalh nac sinagoga
y como tancs talichihuinalh Dios, lhuhua judios
na chund ti ni judios tacandjlalh. 2 Pero ama
judios ti ni ixtacanajla tzuculh talikalhkamanan
Pablo y Bernabé y takastacyahualh ti ni judios xla-
cata ni catacandjlalh ta ixtalichihuindn. 3 Masqui
ni calimakxtakca cataraslakcan xlacan talatamalh
nac Iconio makas quilhtamacuy; ni ixtajicudn
talichihuinan Dios ni tzamacan; y xlacata niti
napuhudn xlacan ixtalacsacnit tu ixtalichihuinan
Dios ixcamaxqui litlihueke catatldhualh laclanca
tascujut lhuhua ti tamaksanilh.

4 Ama cristianos xalac Iconio putuy tatapitzilh
ixtapuhuancan, putum ixtatatayd judios ti ni
ixcacxilhputun Pablo y Bernabé, y xaputum
ixtatataya apOstoles. > Maktum xanapuxcun judios
na chuna cristianos ti ni judios tatalaccaxlalh

mapaksinanin xlacata huak cristianos
cataktlakalilh Pablo y Bernabé y nacalimaknican
chihuix. 6 Pero xlacan tacxcatzilh y tatzdlalh nac
aktum pulataman huanican Licaonia, tachalh nac
cachiquin huanican Listra y nac Derbe. 7 Pablo y
Bernabé talakatzalalh ixlitilanca ama pulataman
Licaonia y talitachihuinalh Dios huak cristianos.

Pablo y Bernabé calimacancan Dios xalac
akapun

8 Nac Listra maktum Pablo y Bernabé tacxilhli
curucs ixui chatum chixcu ti ni 14 ixtlahudn lata
tilakdhualh. 9 X14 aktum ixuilinit ixtapuhudn
ixkaxmatma la ixchihuinama Pablo. Pablo
acxcatzilh tlan ixlipahudn Jesus ama chixcu
xlacata namaksani, 10 hud limalacatzuhuilh y
limapaksilh:

—iCataya y catladhuanti!

Ama chixcu caj la nita caxlalh ixtujun, uyu
tadyalh y tzuculh tlahudn. 11 Huak cristianos acxni
tacxilhli tu ixtlahuanit Pablo tzuculh taktasa nac
ixtachihuincan nima ixtacatzi:

—iChi tatactanit nac akapun quidioscan ti
lipahuandu, pero ixmacnican talakxtapalinit
la quilacan!

12 Juu nac Listra ixcalakachixcuhuican chatuy
pulaktumin ti ixcalimacancan Dios. Ama
cristianos talimacalh Pablo dios Mercurio
porque hud lihua ixchihuindn, y Bernabé
talimdcalh dios Jupiter. 13 Jaé cristianos ixtakalhi
ixpulakachixcuhuincannac quilhapan cachiquin,

ti ixacpuxcun lakachixcuhuindn lacapala
talimilh lhuhua xéanat y tantum huacax xlacata



HECHOS 14:14 Ixiv HECHOS 14:21

namaknican y nacalilakachixcuhuicdn Pablo y
Bernabé lata tzamacdn. 14 Acxni tacxcatzilh la
ixamaca calakachixcuhuican, taxtitli ixlhakatcan
lata tasitzilh y tztuculh tahuani cristianos:

15 —jTakalhin lacchixcuhuin! ¢Huanchi
quilalimacandu Dios? Aquin na cristianos
la huixin cha hud climinitdu ccahuaniydn
sasti talacpuhuan xlacata cakxtakmakantit
mimpulaktumincdn y  calipahudantit  Dios
xastacnan ti tlahuanit akapun, tiyat, pupunu y
lata tu anan ixlitilanca caquilhtamacu. 16 Makas
quilhtamacu calimadkxtakli ixcaman catatlahualh
y catalatdmalh lata ixtalacasquin; 17 masqui Dios
siempre kalhi ti maluloka ixtascujut para ti titum
latamaputun, porque huata Dios tlan malakacha
sen xlacata natala tachanan, quintahuajcan y lata
tu lipaxahuaydu caquilhtamacu.

18 Pablo y Bernabé takaldn tamachdkolh
ama cristianos ti ixtamakniputin hudcax
nacalilakachixcuhuicdn.

Pablo liactalacan chihuix y actzu ni maknicdn

19 Ni alh lhuhua chichini tachilh makapitzi
lacchixcuhuin xalac Iconio y Antioquia y
takastacydhualh cristianos catamaknilh Pablo;
xlacan licudnit taliactdlalh chihuix y acxni
ixtapuhuan ixninittd taxuatdlilh ixquilhpan
cachiquin. 20 Lhuhua ti ixtalipahuanit Jesus ana
ixtalayanajcu acxni Pablo taquilh la nitu caléanilh
y alh nac ixpulacni cachiquin, pero ixlichali
tataxtulh con Bernabé y taalh pakan nac Derbe.

21 Juu nac Derbe talichihuinalh Dios vy
lhuhua cristianos tacanajlalh; astan tachipalh

tijjia ni ixtalacminit y talactaspitpa nac Listra,
Iconio y Antioquia. 22 Lata ni ixtachan
ixtahuani amad cristianos ti ixtalipahuanit Jesus
catakalhilh licamama catalipahualh Jesus masqui
catakxtakdjnalh pues ti lipahuan Dios siempre
litamakxtaka akxtakajnan porque champutin
nac akapun. 23 Na chund katunu jaé cachiquin
tamaxtulh mas xalactalipau lacchixcuhuin
y acxtum takatxtdknalh y takalhtahuakanilh
Dios xlacata cacamaktayalh, vy talilhcalh
natacpuxcun tamakalhchihuini ama cristianos
ti ixtalipahuanit Jesus.

24 Tatanunipd tiji y tatitdxtulh nac Pisidia y
Panfilia. 25 Nac Perge talichihuinampa Dios
y titum tdchalh nac Atalia. 26 Juu nac Atalia
tatajulh nac barco y tataspitli nac Antioquia ana
ni ixcahuaninit Dios catataxtulh calacchiquin
y chi lipaxau ixtamasputunit ixtascujutcan
porque Dios siempre ixcamaktakalhnit. 27 Astan
tatamakstokli huak cristianos ti ixtalipahuan
Jesus y talichihuinalh tu ixquitaxtunit y la Dios
ixcalakxtapalinit ixnacujcan ama cristianos ti ni
judios ixtalipahuanit Jesus. 28 Juu nac Antioquia
talatamalh makas quilhtamacu.

15

Fariseos talacasquin catacircunciddrlalh ti ni
judios

1 Maktum tachilh nac Antioquia makapitzi
lacchixcuhuin xalac Judea ti ixtacircuncidarlanit
y tzuculh tahuani cristianos ti ixtalipahuanit
Jesus xlacata ixminini catacircuncidarlalh la

limapaksindn Moisés para ixtalakmaxtuputun
ixlistacnican. 2 Pero Pablo y Bernabé tzuculh
tatarahuani porque ni ixtamatlani tu ixtahuan;
entonces huak cristianos tzuculh talacchihuinan:

—Mejor cacamalakachahui makapitzi
lacchixcuhuin nac Jerusalén xlacata xlacan
natakalasquini  apostoles 'y lakkolun tu
quilitlahuatcan.

3 Calilhcaca cataalh Pablo, Bernabé y makapitzi
lactalipau lacchixcuhuin xalac Antioquia. Xlacan
taldcalh nac pulataman Fenicia y Samaria y lata
ni ixtatitaxtu ixtalichihuinan la ama cristianos
tl ni judios ixtalakmakanit ixpulaktumincan ix-
talipahuanit Jesus nac ixnacujcan, y huak cris-
tianos ixtalipaxahud tu ixtlahuanit Dios.

4 Acxni tdchalh nac Jerusalén putum tatamak-
stokkolh ti ixtacpuxcun cristianos, apOstoles y
xalactalipau lakkorutzin. Xlacan tzuculh talac-
spita tu ixquitaxtuma nac Antioquia y la Dios
ixcamatlahuinit ixtascujut. > Makapitzi fariseos ti
na ixtalipahuanit Jesus tatayalh y tzuculh tahuan:

—Nama cristianos ti ni judios y talipahuanit
Jesus tamaclacasquini catacircuncidarlalh 'y
catatldhualh huak lata tu limapaksinalh Moisés.

6 Chatum chatum tunu la ixlacpuhudn hua xla-
cata apOstoles y lakkolun talilhcalh natalacchi-
huinampard astan. 7 Tatamakstokpd ni caj mak-
tum, ni 14 ixtalaccaxla, pero maktum Pedro tadyalh
cahuanilh:

—Huixin catziyatit la Dios quildcsacli y
quilimapaksilh naccamakalhchihuini cristianos ti
ni judios, la Jesus tlan calakmaxtu para tacanajla
y talipahudn. & Dios calakapasa ixnacujcdn

chatunu cristianos y huata hud catzi ta xlacata
calimaxquilh ixlitlihueke Espiritu Santo ama
cristianos ti ni judios na chuna la quincamaxquin
aquin. 9 Dios quilhpaxtum calakalhdmalh
cristianos y caxapanilh ixtalakalhincan acxni
talipdhualh Jesus na chuna la quincaxapanin
aquin acxni lipahudu Jesus. 10 Dios ni chatum ti
limacalh mas lanca o mas actzu ixcam, entonces
¢huanchi ama camacuquiydu natatlahua nama
tl ni judios td ni 14 tlan makantaxtinitau aquin,
ni para quilitalakapasnicdn? 11 ;A poco yaj
aksanatit xlacata Cristo quincalakalhaman hua
quincalimatzankenanin quintalakalhincan? Para
xld chuna quincamatlanin, ¢huanchi puhuanatit
ni la calakalhaman na chuna nama ti ni judios?

12 La chihuinankolh Pedro huak tamatlanilh
tu ixcahuaninit y taquilhécslalh. Astan Pablo
y Bernabé tzuculh talichihuindan la Dios
ixcamaxquinit litlihueke catatladhualh laclanca
tascujut ixpulatamancan ama ti ni judios.

ApOstoles tatzoka aktum carta ixlacatacan ti ni
judios

13 Astdn Jacobo na tadyalh y cahuénilh:

—Litacamdan, camakachakxitit ti cama
cahuaniyan. 14 Pedro lichihuinalh la Dios
cacxilhlacachalh cristianos ti ni judios xlacata
natalakachixcuhui Quinticucan. Jaé quitaxtu
xlacata xla ixcalacsacnit. 15 Pues caksantit la
Dios macxcatzinilh ixtapuhudn chatum profeta y
chuné calichihuinalh jaé cristianos:
16 Ccakxtakmdkalh catakxtakdjnalh, pero cama

taspitpara

xlacata naccaxtlahuaparad ixchic rey David;

masqui chi tamakonit aquit cama yahuapara,

17 xlacata and naquintalacaputza huak
cristianos xala canihua pulataman nima
quintalipahuanit.

18 Chuna jaé quihudnilh Quimpuchinacdn Dios

ti catzi ta ama quitaxta lata titldhualh
caquilhtamacu.

19 °Aquit ccahuaniyan xlacata nama
ti takxtakmakanit ixpulaktumincan y
talipahuanit Dios xastacnan ni tamaclacasquini
caquincamakslihuekén la lismaninitau
lakachixcuhuinandu aquin judios. 20 Pero
cacamalakachanihui tachihuin nac aktum carta
xlacata ni cataralakamadklhtilh ixtachatcén, ni
catalihudyalh lihua nima hlakachlxcuhulcamt
pulaktumin, ni catdhualh quitzistanca nima ni
mastajanit ixkalhni y na chund nima tamuxtunit.
21 Hud jaé ixtapaksit Moisés nima mas
makantaxtiyau aquin judios y quincamatunujan
con xamakapitzi cristianos y hud jaé masican nac
sinagoga tumaj tuma.

22 Huak apdstoles, lakkolin y =xanapuxcun
cristianos tamatlanilh ta cahudanilh Jacobo
y talilhcalh chatuy lacchixcuhuin ti natalin
ama carta nac Antioquia, ixcahuanicdn Judas
(ixlilakapascan Barsabas) y Silas. 23 Jaé carta
chuné ixuan:

“Aquin apostoles, lakkolun y ti clipahuandu
Cristo nac Jerusalén ccahuaniyan kalhén y tlan
calatapatit huixin litacamdan xalac Antioquia, Siria
y Cilicia.

24 “Chi camandu cakalhtiyan huixin ti ni judios
tu catziputundtit. Aquin ni ccalimapaksinitau
nacataraslakan nama cristianos xalac Judea ti
cahuanimdn cacircuncidarlatit y catlahuatit ta
limapaksiman Moisés para taxtuniputunatit.
25 Hud xlacata ccalilacsacnitdu chatuy
lacchixcuhuin ti natadn quimpuxokocdn, Judas y
Silas. Xlacan ama tataanachd Pablo y Bernabé
26 namd quintacamcan ti taliakxtakajnanit
Quimpuchinacan Jesucristo, y hasta actzu ni
camaknicanit. 27 Judas y Silas ama calacspitniyan
lata tu clacchihuinanitau juu nac Jerusalén.

28 “Caman cahuaniydn tu claccaxtlahuanitau
milacatacan y ta quincamacxcatzinin

Espiritu  Santo. Ni ckalhiydu licamama
naccalimapaksiyén catlahuatit tu clismaninitau
aquin judios. 29 Pero clacasquindau ni

calalakamaklhtitit mintachatcan, ni cahhuayanht
lihua nima lilakachixcuhuicanit pulaktumin, ni
cahuatit quitzistanca nima ni mastajanit ixkalhni
y nima muxtunit. Catlahuatit nac milatamatcan
tu ccalimapaksiman xlacata ni natasitzi judios y
yaj ti nacataraslakan.

“{Hasta chali y Dios cacamaktakalhni!”

Pabloy Bernabé ni talaccaxla cacatakokelh Mar-
cos

30 Pablo, Bernabé, Judas y Silas tatdxtulh nac
Jerusalén y ni ixlimakas tachalh nac Antioquia,
tatamakstokli huak cristianos y tamacamastalh
ama carta. 31 Acxni talikalhtahuakalh ta
ixudn ama carta huak cristianos ti ni judios
tapaxahuakolh y yaj takatuyulh, pues tu ixuan

ama carta camaxquilh licamama. 32 Judas y Silas
akskalalan ixtahuanit y na tzuculh talichihuinan
laclanca ixtalacapastacni Dios, huak cristianos
tacxcatzilh xlacata Dios xlicana ixcamaktakalhnit.

33 Judas y Silas tataspitpd nac Jerusalén y
cahuanica catapaxcatcatziniln apdstoles tu
ixtatlahuanit ixlacatacdn ama ti ni judios.
34 Pero ni ixlimakas chichini Silas tdspitli nac
Antioquia35puesjuuixtalamana Pablo y Bernabé,
ixtamaktayd ama cristianos ti ixtacpuxcun
tamakalhchihuini ti ixtalipahuanit Jesus.
36 Maktum Pablo hudnilh Bernabé:

—Camparahui nac ixcachiquincdn ama cris-
tianos ti calitachihuindu y tacanajlanjt ixtachihuin
Dios a ver niculd talamana.

37 —Tlan, camparahui, pero catahui Juan Mar-
cos —Kkalhtilh Bernabé.

38 —To, ni clacasquin caalh. ¢Huanchi
quincakxtakmakan nac Panfilia? —hua Pablo.

Pero Bernabé huanilh:

39 —Para ni matlaniya caquincatadn, aquit
cama taan alacatunu.

Como ni 14 talaccaxlalh, Bernabé y Marcos
tatajulh nac aktum barco y tdalh pakan nac Chipre.
40 Pablo tatalakxtumilh Silas y acxni huak cris-
tianos takalhtahuakanilh Dios cacamaktakalhli,
tatdxtulh nac Antioquia 41 y tdalh pakdn nac
cachiquin nima ixtahuilana nac Siria y Cilicia y
lata ni ixtachan ixtamaxqui licamama cristianos
ti ixtalipahudan Jesus.

16

Timoteo catakoké Pablo Yy Silas

1 Pablo y Silas tachalh nac Derbe y Listra.
Juu tatatanoklhli Timoteo; jaé chixcu y na chuna
ixnana ixtalipahudn Jesus, ixticu griego ixuanit.
2 Lhuhua cristianos xalac Listra y xalac Iconio
ixtalakalhamdn Timoteo 3 hud xlacata lihudnilh
Pablo cacataalh ana ni ixamajcu tadn. Pero pula
circuncidartlahuaca xlacata ni natasitzi judios
xala ama cachiquin pues ixticu ni ixlacasquinit
cacircuncidartlahuaca.

4 Xlacdn tataxtulh y lata ni ixtachan
ixtalitachihuinan ama cristianos ti ni judios
tu ixtalaccaxtlahuanit ixlacatacdn apoOstoles y
lakkolun xalac Jerusalén. > Huak cristianos
lipaxdu ixtamakantaxti tu  ixcahuanican
ixlitlahuatcan y chali chali mas lhuhua cristianos
ixtalipahudn Jesus.

6 Espiritu Santo camacxcatzinilh Pablo y Silas y
Timoteo ni catdalh nac Asia y mejor titum tachalh
nac pulataman cahuanican Frigia y Galacia.
7 Astan tamamakspitli aktum pulataman huanican
Misia ixtachamputun nac Bitinia, pero Espiritu
Santo camacxcatzinilh xlacata ni ixlacasquin
catdalh. 8 Tamamakspitpa ama pulataman Misia y
tachalh nac cachiquin huanican Troas.

_ Pablo limanixnan chatum chixcti xalac Macedo-
nia

9 Ama catzisni Pablo limanixnalh chatum chixcu
xalac Macedonia; acxilhli y kaxmatli la ixmaktasi:
“Catat nac Macedonia y caquilamaktayau.”

10 Acxni sticnalh Pablo hud xlacata Dios chu
ixlacasquin y ctzucuu ctacaxau xlacata nacanau

lichihuinandu Dios amda pulataman. 11 Jud nac
Troas cchipau aktum barco y tancs cchau nac

isla de Samotracia; ixlichali cchau nac cachiquin
Nedpolis. 12 Astdn cchau nac Filipos, jud talamana
lhuhua romanos y hua mas lanca cachiquin nima
hui ni lacatzucd pulataman Macedonia. Juu
ctamakxtakui ni lhuhua chichini.

13 Sdbado acxni huak ixjaxcdn cau nac
ixquilhtun kalhtuchoko nima ixpasarla lacatzu
cachiquin, pues quincahuanicdn xlacata
ana ixtatamakstoka makapitzi cristianos
ixtakalhtahuakani Dios; xlicana ccalakchau y
ccalacspitniu ixtachihuin Dios amda lacchajan
nima ixtahuilana ana. 14 Chatum puscat xalac
Tiatira ixcasta lactldn lhdkat ixuanicdn Lidia,
siempre istzaksa titum latama ixlacatin Dios y la
chihuinankolh Pablo, Dios lakxtapalinilh ixnacu
y lipdhualh Jesus. 15 Pihud jaé chichini takmunulh
Lidia y na chuna xamakapitzi ixlitalakapasni
tatakmunulh. Astan Lidia quincahuanin:

—Para puhuanatit Dios xlicana quilimacan tlan
ixcam, capitit huayanatit nac quinchic y ana nata-
makxtakatit.

Maklhuhua chu quincahuanin y ni 1a ctachokou
y cau nac ixchic.

Chatum tzumat ti ixquilhchdn suerte aksanadn

16 An4 jaé cachiquin ixlama chatum tzumat ti
ixactanuma chatum espiritu ti ixmaquilhchani
itsuertecdn cristianos, y como ixtastanit,
ixpuchinacadn huak ixtamatajinan y snun rico
ixtahuanit caj xlacata. Maktum acxni xacamandu
kalhtahuakaydu ixquilhtun kalhtuchoko
ctatanoklhui 17y quincatakokén y tzuculh aktasa:

—TJaé lacchixcuhuin taminit tamasi la Dios tlan
camatzankenani ixtalakalhincan cristianos.

18 Ni caj maktum chuna jaé quincatakokén
ixquincamaktasiydn, pero Pablo yaj la talalh y
maktum hudnilh ama espiritu ti ixactanuma ama
tzumat:

—ilxtacuhuini Jesucristo cliquilhan y
climapaksiyan camactaxtu nama tzumat!

Ama3 espiritu tuncdn mactaxtulh ama tzumat.
19 Pero ixpuchinanin licuanit tasitzilh porque yaj
14 ixama tatlajd tumin la xapulh, hua xlacata
talichipalh Pablo y Silas y talilh nac pumapaksin.

Dios camaxtu Pabloy Silas nac pulachin

20 Ixlacatincan mapaksinanin tzuculh tahudn
ama cristianos:

—TJaé lacchixcuhuin judios taminit tataraslaka
nac quincachiquincdn. 21 Tamasimana sasti ta-
lacapastacni la ixlilatamatcan y tu ixlitlahuatcan
cristianos. jAquin romanos ni cmatlaniyau tu
tahudn!

22 Lhuhua cristianos xala ama cachiquin
tatalacatzuhuiln nac pumapaksin y tzuculh
tahuan cacastigartlahuaca Pablo y Silas. Ama
mapaksinanin talimapaksinalh cacamalakxtuca
y cacalimaksnokca lasasa. 23 Ixlipuntzu
Pablo y Silas ixtalipaxkonit ixkalhnican lata
ixcasnokcanit. Chatum soldado limapaksica
cacamanulh nac pulachin y ni cacamakatzalalh
porque hud ixama xokondn. 24 Amd soldado
tzuculh jicudn hua calimanulh nac pulachin nima
ixuilacha hasta ixtankén; camaldknulh ixtujuncan
nac lhtacala ixuanican cepo xlacata ni natatzala.

25 Lacatzu tzisa Pablo y Silas ixtakalh-
tahuakamana, ixtatlinimana Dios, xamakapitzi
tachinin huata acs ixtakaxmata. 26 Chund jaé
ixtalahuilana acxni licuanit tachiquilh tiyat y
xapuhuilhta ama pulachin ixacstucan tataliquilh,
ixcadenajcan huak tachinin ixacstucan tataxcutli.

27 Am3a soldado ti ixmaktakalhnama stacnalh
y como Aacxilhli puhuilhta ixtatalacquinit,
maxtulh ixespada ixama tapalhtucucan xlacata
namaknican ixacstu pues ixpuhudn ixtatzalanit
huak tachinin. 28 Pero Pablo 4cxilhli y maktasilh:

—iNi camaknica, niti tzalanit huak jut cyanau!

29 Xla tzuculh tatland lata jicuankolh;
limapaksinalh  caskoyuca aktum  puskon.
30 Jaé soldado catamdcxtulh Pablo y Silas,
catatzokostanilh y cakalasquinilh:

—¢Tucu quilitlahuat xlacata nactaxtuni?

31 —Calipdhuanti Quimpuchinacédn Jesucristo
y nataxtuniya huix y huak militalakapasni
—takalhtinalh Pablo y Silas.

32 Ama soldado cdlilh nacixchicy cacuchinilh ni
ixcasnokcanit. Pablo y Silas tzuculh talichihuinan
Jesus; 33 amd chixcd y huak ixlitalakapasni
tacandjlalh y talipdhualh Jesus y tatakmunulh. 34 Ni
chatum tiixlakaputzama huak ixtapaxahuamana
porque chi ixtalipahuan Dios, hasta tlahuaca
aktum tahua y catahuayanca Pablo y Silas.

35 Ixlichali tzisa talakchilh ama soldado
makapitzi policias y tahuanilh xlacata ama
jueces ti tamdnulh Pablo y Silas nac pulachin
ixtalimapaksindn cacatamdacxtulh tuncan. 36 Xla
lacapala alh huani Pablo tu ixlimapaksicanit.
37Pero Pablo kalhtilh:

—Tu  quincatlahuanican ni juu ama
quitayd porque aquin clitapaksiyau cachiquin
Roma. Pula quincasnokcan lata ni para
quincamakalhapalican y astan quincamanucan
nac pulachin y chi talacasquin tzek cactaxtdu.
iClacasquinau xlacan catamilh quincatamacxtuyan!

38 Acxni tacatzilh amd jueces xlacata Pablo y
Silas romanos ixtahuanit tajicuankolh porque
tlan ixcamaxokonicdn tu ixtatlahuanit. 3% Hua
xlacata talilakalh Pablo y Silas y calitlan tahudnilh
cacamatzankenanilh y catataxtulh ama cachiquin.

40 La tataxtukolh nac pulachin taalh nac ix-
chic Lidia; tatamakstokli ti ixtalipahuanit Jesus
y tamakalhchihuinilh ni catalakmakalh la ix-
talipahuanit Jesus; astan tataxtulh ama cachiquin
Filipos.

17

Jason manucan nac pulachin caj ixlacata Pablo
y Silas

1 Pablo y Silas tdalh pakan nac cachiquin
Anfipolis, Apolonia y tachalh nac TesalOnica;
juu ixtalamana lhuhua judios, ixtakalhi aktum
sinagoga ni ixtakalhtahuakani Dios. 2 Como Pablo
chu ixlismaninit alh akchihuindn nac sinagoga
y tumaj tumd aktutu xamana calacspitnilh
cristianos ixtachihuin Dios. 3 Ixcahuani:

—Tu ixtalichihuinanit profetas ama paxtoka
Cristo, Jesus makantaxtilh, y masqui maknica
nac culus xla lacastacudnalh calinin porque
Jesas hud Cristo ti ixmalacnunit Dios ama
quincalakmaxtuyan.

4 Ni caj actzu cristianos talipdhualh Jesus la
catachihuinankolh Pablo na chuna lhuhua grie-
gos ti na ixtalakachixcuhui Dios nac istsinagogaj-
can judios y lhuhua lactalipau lacchajan xala ama
cachiquin na tzuculh talipahudn. 5 Pero judios ti ni
ixtacanajlanit tasitzinilh y tziculh tamamakstoka
laclixcdajnit lactzacat lacchixcuhuin ti ni tascuja y
putum tdalh nac ixchic Jason pues juu ixtatamakx-
taka Pablo y Silas, ixtachipaputun xlacata natalin
nac pumapaksin. 6 Catasitzi tatdnulh nac dkxtaka,
talacaputzalh Pabloy Silas y como ni tatakasli taxu-
ataxtulh Jason y makapitzi ti na ixtalipahuan Jesus
y talilh nac pumapaksin. Ana tzuculh taktasa:

—TJaé chixcu catalama nac ixchic Pablo y Silas
namd lacchixcuhuin ti tamalaktzankemana
cristianos canihua calacchiquin. 7 Chi tachinit
jud y aquin ni cmatlaniyau ixtachihuincan
pues tahudn xlacata emperador romano ni
mapaksinan porque lama tunu rey huanican
Jesus.

8 Ama =xanapuxcun mapaksinanin tzuculh
takatuyun pues ni ixtacanajlaputun para lama
tunu rey. 9Jason y xamakapitzi taxdkolh multa y
camakxtakca.

Pablo tzalay an pakdn nac Atenas

10 Pihud amd catzisni ti ixtalipahudn Jesus,
tamacaxli Pablo y Silas y tamalakachalh nac
Berea y acxni chalh ama cachiquin alh nac
sinagoga xla judios. 11 Jaé cristianos mas ix-
tamakachakxi talacpuhudn que ti ixtalamana
nac Tesalonica porque la ixtakaxmatko tu ixuan

Pablo y Silas tuncan ixtalikalhtahuaka Escrit-
uras para xlicana chu ixquitaxtunit y ni caj
ixtakskahuinamana. 12 Ni ixlimakas lhuhua
cristianos judios ixtalipahuanit Jesus hasta lac-
talipau lacchajan y lacchixcuhuin ti ni judios na
tacanajlalh.

13 Amda judios xalac Tesalonica ti ni
ixtacxilhputiun Pablo acxni tacatzilh
ixlichihuinama Dios nac Berea tachimpa
xlacata natataraslaka. 14 Pero acxni tzuculh
takastacyahua cristianos ti ixtalipahuan Jesus
tuncan tamalakachalh Pablo pakan ixquilhtun
pupuny, pero Silas y Timoteo ni tatzalalh y

tatamakxtakli nac Berea. 1> Ama cristianos ti
ixtataan Pablo tatajulh nac barco y tdlilh hasta

nac Atenas. Acxni ixama tataspita nac Berea
cahudnilh:

—~Cacahuanitit Silas 'y Timoteo  sok
quintalakmilh jut nac Atenas.

Pablo catachihuindn lakskalala lacchixcuhuin

16 Pablo snun ixcalilakaputzd amad cristianos
tl ixtalamana nac Atenas pues canihua ixcacxila
la ixcalakachixcuhuicdn pulaktumin. 17 Pero
como ixtalamana lhuhua judios, Pablo ixan
camakalhchihuini; na ixtadan lhuhua ti ni
judios, na chund ixcamakalhchihuini chali
chali cristianos ti ixtalatahuila nac litamau.
18 Maktum Pablo ixlichihuinama la Jesus
lacastacudnalh calinin, takaxmatli makapitzi
lakskalala lacchixcuhuin ti ixtalikalhtahuaka
ixtalacapastacnicAn ama lacchixcuhuin ti
ixuanican estoicos y epicureos. Xlacan tzuculh
talikalhkamanan, ixtahuan:

—Nama chixcu lan chihuinan pero aktzankanit.

Pero tunu ixtahuan:

—¢Cha  chuna? Max malakachacanit
nalichihuindn ixtalacapastacni chatum skalala
chixcu.

19 Xlacan tahudanilh Pablo cacatdalh lacatum la
litamau ixuanicdn Aredpago, juu ixtatamakstoka
huak lactalipau lacchixcuhuin; y acxni tachalh
takalasquinilh:

—Ni huak cmakachakxiydu tu lichihuinana.
20 Chijuulakasut quilalacspitniula quitaxtii nama
talacapastacni pues ccatziputunau.

21 Jaé lakskalala lacchixcuhuin xalac Atenas y
tl ixtaminit xala alacatunu pulataman ixtalakati
talichihuinan ticu ixcatzi sasti talacapastacni o
ixmacchani ixtapuhuan; hua jaé ixtalijaxa acxni
nitd ixtatlahuamana. 22 Pablo tdyalh y chuné
tzlculh chihuindan:

—Lacchixcuhuin xalac Atenas, aquit ccatzi
xlacata huixin lakatiyatit calakachixcuhuiyatit
nama ti calimacapinatit Dios, pues canihua
tlahuanitantit = mimpulakachixcuhuincdn ni
manuyatit mimpulaktumincan. 23 Pero lacatum
cacxilhli ni tanuma pulaktumin huata tatzoknit:
“Juu clakachixcuhuiyau amda Dios nima ni
clakapasdu.” Chi aquit cminit calitachihuinanan
jaé Dios xastacndn nima lakachixcuhuiyatit
masqui ni lakapasatit.

24 ’Nama Dios tlahuanit tiyat y lata ti andn,
xla Ixpuchina caquilhtamacu y akapun, y ni
lacatum tanuma nac pusiculan nima tatlahuanit
lacchixcuhuin, 25 ni para maclacasquin tahua
tu nalihuaydn o chuchut tu nalikotnan, cha

hua camaxqui cristianos ta tamaclacasquin
natalilatamd chali chali, hud cacuentaja
tu tlahuanit caquilhtamacu. 26 Jaé Dios
calimalacatzuquinit cristianos caquilhtamacu
chatum chixcu ixuanicdn Adan, y acxni
talhdhualh putunu camaxquilh ixpulatamancan
y calaclhcalh neje ya pulataman ixama
talaktzanka y nima ixama tatayani. 27 Dios
ixpuhuan ama talacaputza ixcaman masqui la
lakatzin a ver para natacxcatzi ticu Ixpuchinacan.
28 Porque hud quincamaxquiydn quilatamatcan
y ni limakxtaka calaclakolh quilistacnican y
quincamaktakalhan chali chali.

"Huixin catalatamdn chatum poeta ti acxcatzilh
ixtapuhudn Dios y hua: “Aquin na ixlitalakapasni
Dios.” 29 Xlicana la chihuinalh namd poeta,
hua ccalihuaniydn, ¢nicu limacapinatit Dios
aktum pulaktumin xla oro, plata o chihuix
nima tatlahuanit lacchixcuhuin? 30 Makdan
acxni nitu ixtamakachakxi ixcamdn, Dios
limdakxtakli  catalakachixcuihuilh  pulaktumin
pero chi ama camaxokoni ama cristianos
ti ni talakachixcuhui huata hud. 31 Porque
malakachanit caquilhtamacu chatum chixcu
ti masilh ixtalacapastacni y malacastacudnilh
calinin xlacata catihua nacatzi hua ama
catatlahud taxokdn huak cristianos.

32 Acxni Pablo hua Dios malacastacuanilh
chatum chixcu nac calinin, ama lacchixcuhuin
tzuculh talitziydn. Makapitzi tahudnilh:

—Xamaktum naquilahuaniparayau
mintakalhchihuin.

33 Pablo yaj tu cahuanilh y cakxtakhuililh.
34 Pero makapitzi tunuj cristianos tacandjlalh
y tatakokelh xlacata mas nacamakalhchihuini
hasta chatum mapaksina huanican Dionisio y
chatum puscat ixuanican Damaris na tacandjlalh.

18

Pablo scuja nac Corinto

1 Pablo taxtulh nac Atenas y alh nac Corinto.
2 And jaé cachiquin tatanoklhli chatum judio ti
ixlakahuanit nac Ponto ixuanican Aquila, ixtachat
ixuanican Priscila. Xlacan ixtataxtunit nac Italia
porque emperador Claudio ixlimapaksinanit
catataxtulh huak judios nac cachiquin xla Roma.
3 Ixliscuja ixcatlahud lonas con ixmakxuhua
borrego ixlitlahuacan lactzu pucasni la chiqui,
y como Pablo na hua ixliscuja alh catalatama
nac ixchiccan y lakxtum ixtascuja nac Corinto.
4 Pero tumaj tuma sdbado Pablo ixdn akchihuindn
nac sinagoga, istzaksa camalacpuhuani huak ti
ixcamakalhchihuini xlacata catalipahualh Jesus
la judios y na chuna ti ni judios.

5 Ni ixlimakas Silas y Timoteo tatdxtulh nac
Macedonia y taldkchilh Pablo nac Corinto. En-
tonces xla yaj scujli ahuata ixcalacspitni cris-
tianos ixtachihuin Dios, ixcamalulokni judios xla-
cata Jesus hua Cristo ti ixcamalacnunicanit ama
calakmaxtd. 6 Pero acxni tzuculh tatarahuani
y talikalhkamanan Jesus, Pablo sitzilh y ixla-
catincan tincxli ixlhakat y cahudnilh:

—Para xni camaxokonicanatit minkasatcan
micstucan lipindtit cuenta porque aquit

cmakantaxtilhd quintascyjut. Chi lata ama lidn
quilhtamacu ahuata cama camakalhchihuini ti ni
judios.

7 Astan Pablo alh talatama Tito Justo. Jaé chixcu
ixlipahudn Dios ixya ixchic lacatzu nac sinagoga.
8Tiixacpuxcunnac sinagoga ixuanican Crispo, x1a
y ixlitalakapasni talipdhualh Jesus y tatakmunulh
na chuna makapitzi cristianos xalac Corinto.

9 Maktum catzisni Jesus malacahudnilh Pablo y
hudnilh:

—Ni cajicuanti quilichihuinana, huix latiya
camakahuani quintachihuin. 10 Nama ti
tasitziniydn nita ama tatlahuaniyan porque
aquit cmaktakalhman. Juu nac Corinto
talamana lhuhua cristianos ti clacasquin
caquintalipahualh.

11 Pablo kdxmatli td hudnilh Dios, jnj tatlajilh!
Y jud nac Corinto latdmalh aktum cata aitat lata
lichihuinama Dios.

Pablo taraslakcin y malacapucan nac
pumapaksin

12 Nac pulataman Acaya tzuculh mapaksinan
chatum sasti gobernador ixuanican Galion y como
lhuhua judios ni ixtacxilhputun Pablo, tachipalh,
talilh nac ixlacatin 13y chuné tamalacapulh:

—Jaé chixcu camasinima cristianos tunu
sasti talacapastacni la natalakachixcuhui Dios,
matunujma tu limapaksinan ley xalac Roma.

14Pablo ixama chihuindn pero Galion cahudnilh
ama judios:

—Laktakalhin lacchixcuhuin, para jaé chixcu
ixtitldhualh td ni tlan, para ixtimakninalh

o ixtikalhanalh, aquit xacmaxok¢nilh tu
limalacapuydtit. 15 Pero como malacapuyatit
caj xlacata ni matlaniyatit la lichihuinan
nalakachixcuhuiydtit Dios o tu militldhuatcan,
huixin calaccaxtlahudtit porque aquit ni para
tzind quincuenta.

16 La catachihuinankolh catamacxtulh nac
ixpumapaksin. 17 Makapitzi griegos tachipalh
SOstenes ama ti ixacpuxcun nac sinagoga y tzuculh
takkaximi nac ixlacatin pumapaksin, pero Galion
ni caso tlahualh tu tatlahudnilh.

Pablo an lakachixcuhuindn nac pusiculan xla
Jerusalén

18 Pablo latamalhcu alaktzu quilhtamacu nac
Corinto, astan cahuanilh hasta chali huak ix-
natacaman ti ixtalipahudn Jesus y catatdjulh nac
barco Aquila y Priscila y catdalh pakan nac
Siria. Tatactalh nac Cencrea y ana jaé cachiquin
Pablo akslutonko aksitca pues ixmalacnunit ama
lakachixcuhui Dios nac pusiculan xla Jerusalén.
19 Ctajupardu nac barco y cchau nac Efeso. Aquila
y Priscila juu tatamakxtakli y Pablo alh nac sin-
agoga calakpaxialhnan cristianos ti ixtalipahuén
Jesus nac Efeso. 20 Xlacdn tahudnilh catamdkxtakli
laktzu quilhtamacu, 21 pero Pablo cahudnilh:

—Ni 14 ctamakxtaka porque cmalacnunit
cama lakachixcuhuinan jaé tacuhuini nac
Jerusalén, pero para Dios lacasquin tzankaxni
naccalakmimparayan.

Astan ctajuparau nac tunu barco y cchau nac
Cesarea. 22 Pablo juu chipalh tijia y alh nac

Jerusalén y acxni chalh calakpaxidlhnalh ti ix-
talipahuan Jesus. Ni ixlimakas taspitpa nac An-
tioquia 23 y juu latdmalh laktzu quilhtamacu y
astan tanunipa tijia y calakpaxialhnampa ama
cristianos ti ixtalamana nac pulataman Galacia
y Frigia. Huak cristianos ti ixtalipahuan Jesus
ixcamaxqui licamama.

Chatum chixcu lichihuinadn Jesus

24 Nac Efeso chilh chatum skalala chixcu
xalac Alejandria ixuanicdn Apolos. Xla tlan
ixlikalhtahuakanit ixtachihuin Dios y tancs
akchihuinalh nac sinagoga. 25 Apolos ixcatzi la
Juan cakmunulh cristianos xlacata natalakapasa
ti ixama calakmaxtd, na lichihuinalh ta
ixliminit Jesus caquilhtamacu, pero ni ixcatzi
tl ixquitaxtunit astan. 26 Priscila y Aquila
ixtakaxmatnit la chihuinalh Apolos; acxni taxtulh
talilh ixchiccan tzuculh talacspitni lakasut lata tu
ixquitaxtunit nac ixlatdmat Jesus.

27 Apolos lipdhualh Jesus y cahudénilh ti ix-
talipahudn Jesus xlacata ixamputun nac Gre-
cia. Xlacan tamaktdyalh y tamalakachalh ak-
tum carta xlacata tlan namaklhtinancan acxni
nachan. Acxni chalh nac Grecia, Dios maxquilh
litlihueke nacamakalhchihuini cristianos y huak
ixtapaxahua acxni ixchihuinan. 28 Pues ixlac-
spita la Jesus ixtalichihuinanit profetas nac Escrit-
uras; ni ixquilhpuhudn ixcahuani ama judios ti
ixtaktzankanit:

—Xlicana Jesus hud Cristo ti minit
quincalakmaxtuyan.

19

Pablo camaksani tatatlanin nac Asia

1 Apolos alh nac Corinto, pero acxni chalh Pablo
ixanittd pakan nac Turquiay chalh nac Efeso. Ana
catatanoklhli makapitzi cristianos ti ixtalipahuan
Jesus, 2y cakalasquinilh:

—Acxni lipahudantit  Jesus, icamaxquin
ixlitlihueke Espiritu Santo?

—To, aquin ni para ccatziyau tucu nama Espiritu
Santo —takalhtilh.

3—Pues acxni cakmunucantit, ¢ticu lipahudntit?
—cahuanipa.

Xlacan takalhtilh:

—Aquin ccanajlau ta ixlichihuindn Juan
Bautista.

4 Entonces Pablo cahudnilh:

—Juan Bautista liakmununalh chuchut xlacata
nacalilakapascdan cristianos talakxtapalinit ni tlan
ixlatamatcan, pero tamaclacasquini natalipahudn
ti ixama min astan y jaé chixcu hua Jesus ti milh
quincalakmaxtuyan.

5 La takaxmatkolh ti cahuanilh Pablo ama
lacchixcuhuin tatakmunulh nac ixtacuhuini Je-
sucristo; ¢y acxni Pablo tzuculh caliaclhita ix-
macdan tamaklhtinalh ixlitlihueke Espiritu Santo y
tzuculh tachihuindn tipakatzi tachihuin nima ni
ixtamakachakxi, makapitzi tzduculh talichihuinan
tu camacxcatzinilh Dios. 7 Jaé cristianos ti
tatakmunulh ixchacutuycdan ixtahuanit.

8 Aktutu papa tumaj tumd Pablo ni
ixquilhpuhuan ixakchihuindn nac sinagoga.
Ixcahuani tu xlacata ixlipahuanit Jesus y la
Dios tlan ixcalakxtapalini ni tlan ixlatamatcan

para ixtalipahudn Jesus. 9 Pero lhuhua
laclixcdjnit lacchixcuhuin ni ixtacanajla vy
lata tzamacan ixtalikalhkamandn Cristo, hua
xlacata Pablo lisitzilh y mejor camaxtulh ama
ti ixtalakxtapalinit ixnacujcan y cdlilh nac
ixpuscuela chatum skalala chixcu ixuanican
Tiranno, y and chali chali ixlichihuinéan
ixtalakalhaman Dios. 10 Pablo latamalh jaé
cachiquin aktuy cata y lata ixlilanca pulataman
xla Asia ni tamakxtakli chatum cristiano ti ni
kaxmatli ixtachihuin Dios la judios y na chuna ti ni
judios.

11 Dios maxquilh Pablo litlihueke cacatldhualh
ixtascujut xlacata cacamalacahudanilh cristianos.
12Ni caj maktum acxni ixcalispalhcan tatatlanin
ixluxu Pablo o xanimata lhdkat nima ixuilinit
tuncan ixtaksandn, hasta ixespiritucan tlajananin
na ixtamactaxtu cristianos.

Lhuhua scuhuananin talhcuyu ixlibrojcan

13-14 Chatum xapuxcu cura xalac Israel
ixuanican Esceva ixcakalhi chatujun
ixlakkahuasan. Xlacan la akskoyunanin
ixtahuanit ixtalatapuli katunu cachiquin xlacata
natamaksani cristianos ti ixcamakatlajanit
tlajand, y maktum talacpuhualh natalicxila
ixtacuhuini Jesus a ver para xlicana ni tatayani
tlajananin ixlitlihueke. Acxni tatdkasli chatum
chixcu ti ixmakatlajanit tlajana, tahudnilh:

—Ixtacuhuini Jesus ti lichihuindn Pablo
climapaksiyan camactaxtu nama chixcu.

15 Pero x14 cakalhtilh:

—Aquit clakapasa Jesus y ccatzi ticu nama
Pablo, pero huixin ni ccalakapasan.

16 Ama chixca ti ixmactanuma tlajana
calikosnalh chatuy ama lakkahuasdn y tzaculh
cakkaximi. jLicuanit catlahualh! jHasta actzu ni
camataxtulh ixlhakatcan y takalan tatzalataxtulh
ama akxtaka! 17 Caj la nitu takahudnilh tachihuin
tu tapaxtokli ama lakkahuasan; lhuhua judios
y na chund ti ni judios camakaklhakolh tu
ixquitaxtunit y talakachixcuhuilh ixtacuhuini
Jesus. 18 Lhuhua cristianos ti ixtalipahuanit
Jesus y xapulh ixtakskoyundn o brujos
ixtahuanit tzuculh talitaya lata tzamacan tu
ni tlan ixtatlahuanit. 19 Talimilh ixlibrojcéan,
ixlicatzincan y lata tu ixtamaclacasquin, y pi ana
macxtum talhcayulh. Ama libros nima talhculh
lata chi quilhtamacu quitaya ixtapalh lihuaca
cien milh pesos.

20 Ixtachihuin Dios xlicana ixcalakchanit ix-
nacujcan cristianos ymas y masixtalitahuaca tiix-
talipahudn ama pulataman. 21 Taalh quilhtamacu
y maktum Pablo cahuanilh cristianos:

—Camapda calakpaxialhnan cristianos xalac
Macedonia y Grecia; na camputun nac Jerusalén
y hasta nac Roma cchamputun.

22 Timoteo y Erasto ti ixtatalapuld Pablo
cahuanilh:

—Huixin pula capitit nac Macedonia, and cama
calakchanan.

Pablo latamalh alaktzu quilhtamacu nac Asia.

Litzucu tasitzi pulaktumin Diana

23 Amda quilhtamacd nac Efeso putum
cristianos tamalacatzuquilh tasitzi caj ixlacatacan
ti ixtalipahudn Jesus. 24 Chatum chixcua
huanican Demetrio ixcamascuju lhuhua
lacchixcuhuin, ixtatlahua xla plata ixmasuy
ixpulakachixcuhuican Diana ti ixtalipahuan
lhuhua cristianos; xlacan ixtalitlajd lhuhua

tumin. 25 Hua xlacata calimamadkstokli
ixchalhcatnanin y huak ti ixtalilamana jaé
tascujut y cahudnilh:

—Lacchixcuhuin  xalac  Efeso, huixin

catziyatit xlacata hua jaé tascyjut lilamandu
y lihuayamandu. 26 Pero chi acxilhpandntit y
kaxpatnitantit la namda Pablo camakacanajlanit
lhuhua cristianos xlacata jaé pulaktumin
nima catlahuaydu nita limacudn lipahuanau
porque ni tastacndn y quilistatcdn litactama.
Y ni huata jud nac Efeso chu quitaxtuma
sino que huak ixlitilanca quimpulatamancan

Asia. 27 Chi calacpuhudntit, ¢nicu ama
quitaya quintascdjutcan? ¢Ticu  ama
quincamaktamahuananan? Xahud, ¢ticu

nalakachixcuhuipara quintzican Diana ti
lakachixcuhuican jud y na chuna ixlitilanca
quimpulatamancan Asia? (A poco amdn
limakxtakdu naktzonksuacan y nalakmakancan
ixpusiculan Diana?

28 Acxni takdxmatli jaé tachihuin, huak cris-
tianos tasitzilh y tzuculh taktasa:

—iQuintzicdn Diana siempre ama latama!

29 Caj puntzu ixtatamakstoknit casi huak
cristianos xala amda cachiquin y putum tdalh
taxuataxtu ixamigos Pablo xalac Macedonia



HECHOS 19:30 Ixxxviii HECHOS 19:37

ixcahuanican Gayo y Aristarco y calinca
lacatum lacatzi nac pumapaksin xlacata
nacamakalhapalican. 30 Pablo ixamputin
catachihuindn amad cristianos ti ixtachipanit
Gayo y Aristarco, pero ti ixtalipahuan Jesus
ni talimdakxtakli caalh. 31 Xahua makapitzi
mapaksinanin romanos ixamigos Pablo
tamalakachanilh tachihuin xlacata ni catlahualh
fuerza caalh.

32Niixcalichancanit Gayoy Aristarco huak cris-
tianos ixtala la catachiyalh pues chatum chatium
tunuj tunu la ixaktasa, y lhuhua ni para ixta-
catzi tu xlacata ixtalianit. 33 Makapitzi judios
tacxilhli chatum talipau chixcu ixuanican Alejan-
dro y takastacydhualh cachihuinalh; talilh ixla-
catincan cristianos y xla tzuculh camacahuani
cataquilhacslalh tzind y tzdksalh catachihuindn
ama tiixtasitzinit. 34 Pero acxni talakdpasli xlacata
judio ixuanit huak cristianos tzucupa taktasa max
aktuy hora:

—jQuintzican Diana niti ama lakmakan!
iQuintzican Diana siempre ama latama!

35 Chatum itsecretario mapaksina chilh y acxni
taquilhdcslalh tzind chuné catachihuinalh:

—Lacchixcuhuin xalac Efeso, huixin catziyatit
xlacata quintzican Diana tactanit nac akapun
y juu ya lanca ixpusiculan ni lihua lacasquin
nalakachixcuhuicdn. 36 Entonces, ¢huanchi
akatuyundtit y tatlancaniyatit? ¢Huana chi ni
pula tlan lacpuhuanatit para tlan o ni tlan ta pat
tlahuayatit? 37 Huixin calitantit y camalacaputit
jaé lacchixcuhuin pero xlacan ni para talichiyanit
pusiculan, ni para talikalhkamananit quintzican

Diana. 38 Para Demetrio y xamakapitzi ti
takalhi ixtala jaé tascujut camakasitzinit jaé
lacchixcuhuin catamalacapulh calitlan xlacata
nataxokonan pues hua xlacata talihuilana
mapaksinanin. iXlacdn caminini natatlahua
justicia! 39 Xahud para hui ta talimahuacanit y
talin talakalhin cacamalacaputit nac pumapaksin
xlacata ana nalaccaxtlahuacan.

40 ’Huixin aktzankanitdntit porque
camamakstoktit huak cristianos y para
Xanapuxcun mapaksinanin romanos
quincakalasquiniyan tucu xlacata

litamakstoknitadu ni 14 tancs ama cakalhtiyau y
mas tasitzi ama quincaquitaxtuniyan.

41 La catachihuinankglh jaé secretario huak
cristianos tdalh nac ixchiccan.

20

Pablo an catujun nac Macedonia

1Pablo camamakstokli huak tiixtalipahuan Jesus
nac Efeso y ahuatiya tihuan camakalhchihuinilh
cristianos. Astan cahudnilh hasta chali
y taxtulh amd cachiquin y alh pakan nac
Macedonia. 2 Katunu cachiquin ni ixtitaxta
ixcamakalhchihuini ama cristianos ti
ixcamalacatzuquinit natalipahuan Jesus. Acxni
chalh nac Grecia 3 and latdmalh aktutu papa.
Astan acxni ixamaja taju nac barco xlacata naan
pakan nac Siria, acxcatzilh xlacata xanapuxcun
judios ixtalaclhcaninit ama tamakni y mejor
chipalh tijia nima ixlacancdan catujun ixtitaxtu nac
Macedonia.

4 Makapitzi lacchixcuhuin ixtatakokenit Pablo
ixcahuanican Sopater xalac Berea ixkahuasa
Pirro, Aristarco, Segundo xalac TesalOnica,
Gayo xalac Derbe y Timoteo, Tiquico y Trofimo
xalac Asia. 5 Jaé lacchixcuhuin tapulalh
y tachalh nac Troas y and quincakalhin.
6 Aquit y Pablo ctamakxtakui nac Filipos y juu
clakachixcuhuinau pues clihualhtatdu simita ni
kalhi levadura. Astan ctajuu nac barco y cau nac
Troas, clichdu akquitzis chichini y and clatamau
aktum xamana.

Chatum kahuasa patasta ixliquilhmactutu
chiqui

7 Domingo lhuhua cristianos tatamakstokli y
lakxtum cuayau xlacata naclakachixcuhuiyau
Dios. Punchuhud ixtanunit catzisni y Pablo
ya ixmasputu ixtachihuin lata ixlacspitma
ixtachihuin Dios porque ixlichali ixamaja an.
8 Jaé cuarto ni xactamakstoknitdu ixui ixliaktutu
piso ixlitalhman, ixcahuilicanit lhuhua puskon
nima xaclilacahuanandu. 2 Lihuaca tzisa ixuanit
y Pablo ixchihuinamajcd. Chatum kahuasa
ixuanican Eutico, yaj 14 tadlalh lakachuhuaj lhtata,
y como ixuilacatzunacventana acxniaclhtataalh,
ipumm! patastalh hasta nac tijia. j{Xanin maquica!

10 Pablo lacapala tdctalh, akapixtilh ama
kahuasa xlacata najaxanany cahudnilh:

—Ni cajicuantit, jaé kahuasa ni xanin.

11-12 Amda kahuasa xlicana la nitd caldnilh,
tzuculh latayd y huak cristianos talipaxahualh
ta ixtacxilhnit. Astan Pablo cataampa ni
ixtatamakstoknit y talihualhtatalh simita nima

lakchékelh Pablo. Xla tzucupa chihuindn hasta
xXkakalh y pihud ama chichini alh catujun nac
AsOn.

Pablo camakalhchihuini lakkoltin xalac Efeso

13 Aquin juu nac Troas ctajuu nac barco y
cau nac AsOn ni ixanittd Pablo catujun pues
chu ctalaccaxldu. 14 Ana ctatanoklhui y lakx-
tum ctajupardu nac barco y cau pakan nac Mi-
tilene. 15 Ixlichali ctilakatzaldu cachiquin Quio;
ixlituxama ctitaxtiu nac Samos; ixlitatima cchau
nac Mileto. 16 Xacamdn andu nac Efeso pero
como Pablo sok ixchamputun nac Jerusalén xla-
cata nalakachixcuhuinan tacuhuini xla Pente-
costés, 17 huata camalakachdnilh tachihuin ama
lakkolun xalac Efeso catdamilh tatachihuinan nac
Mileto. 18 Acxni tachilh cahudnilh:

—Huixin catziyatit xlacata lata ctichilh nac
mimpulatamancan Asia 19 cmakantaxtinit
ixtascujut Dios pues siempre ccaliscujnitan.
Aquit  ccamakalhchihuinin y  ccalaktasan
acxni aktzankatit masqui ni caj maktum
actzu ni quintamakninit nama =xanapuxcun
judios ti ni quintacxilhputun. 20 Pero
ni chatum ti quimachokonit porque nac
minchiccdn y ana ni tzamacdn siempre
ccalimakalhchihuinin tancs ixtalacapastacni
Dios. 21 Huak judios y ti ni judios ccahuaninit
aktum talacapastacni xlacata catalakxtapalilh ni
tlan ixlatamatcan y catalipahualh Jesus xlacata
Dios nacamatzankenani ixtalakalhincan.

Pablo acxcatzi ama akxtakajndn nac Jerusalén

22°Chi cama nac Jerusalén porque Espiritu Santo
chu quimacxcatzinilh, pero ni tlan ccatzi td cama
paxtoka; 23huata cacxcatzilampara Espiritu Santo
quihuani katunu cachiquin ana ni canit xlacata
clakchama pulachin y takxtakajni. 24 Para chund
quitaxtu ni cjicuani tu clakchama. ¢Huanchi
naclakcatzan quilistacni para Quimpuchina Jesus
quimalakachalh naclichihuindn ixtalakalhaman
Dios? Aquit cha clipaxahua para tlan cmatasputu
tu quilaclhcaninit. 25 Lata milihuakcan ti
ccalitachihuinanitan Dios, ni chatum ti ama
quilacxilhparayau. 26 Pero chi ccahuaniydn,
para chatum laktzankd aquit yaj quincuenta
27 porque aquit nitd ccamatzekninitdn y tancs
ccalacspitninitan tu lacasquin Dios milacatacdan.
28 Aquit ccamamacquiyan  catacuentajtit
micstucan y cacacuentajtit nama cristianos ti
camacamaxquinitan Espiritu Santo natalipahuan
Dios. Quimpuchinacan Jesus madstalh ixlistacni
xlacata nacalakmaxtd y ni catimatlanilh ti
nalaktzanka caj milacatacan.

29 "Aquit ccatzi xlacata acxni nacan lhuhua
laclixcajnit lacchixcuhuin taman tamin
takskahuinan xlacata naktzankayatit, na chuna
la lapanjt tamalaktzanké y tamakahuani lactzu
borregos. 30 Skdlalh calatapdtit porque makapitzi
ti catatamakstokan ama talactaxti y ama
tamapalaja ixtalacapastacni Dios y lhuhua ama
tatatayd. 31 Huixin caksantit la ccamaktakalhni
chaliydn aktutu cata, ccamakalhchihuinin y
ccalaktasan lata xaccalipuhuandn. 32 Litacamadn,
chi ccalikalhtahuakayan ixlacatin Dios xlacata

ni cacatzankanin ixtalakalhamdn y camdanulh
ixtachihuin nac minacujcan xlacata natayaniyatit
nac milatamatcany tlan nacatatamakstokatitama
cristianos ti camatunujnit Dios natamacuani.

33 "Aquit nicxni ccamaksquin tumin tu
naclilhakandn y tu naclilatamda. 34 Siempre
cliscujnit quimacan xlacata nacuayan y
naccamahui jaé lacchixcuhuin ti quin-
tatalatapulinit. 35 Aquit ccamasininitdn la
scujcan y nacamaktayacdn ti mas catzankani,
pues caaksantit la ixuan Jesus: “Mas lipaxau
tamaklhcatzi camaktaya mintacristiano que
camaxquica tu maclacasquina.”

36 La chihuinankolh Pablo, tatzokostalh y ama
lakkolun na chund, y acxtum takalhtahuakanilh
Dios. 37 Astan chatunu ama lakkolun takapixtilh
Pablo y tahuanilh hasta chali, 38 huak ixtalaka-
putzanit hasta tatasalh porque ixcahuaninit xla-
cata lata ixama yacxni ixama taspita. Yaj mas ti
chihuinalh y tdalh talakaxtaka nac barco.

21

Agabo lichihuinan la ama akxtakajndn Pablo

IJuu nac Mileto ctajupardu nac barco y titum
cchaunac Cos; ixlichali cau nac Rodas; ixlituxama
cchau nac Pdtara. 2 Juu nac Patara ctakasui
tunu barco nima ixama pakan nac Fenicia y
hué cpudu. 3 Ixlilakamdkat clilacachdu isla de
Chipre; huata ctalakatzalau y cau pakan nac
Siria y como jaé barco ixama nac Tiro xlacata
nacmactinican ixtacuca, aquin na cau ana pakan.
4 Ctactdu y ccalakpaxialhndu ti ixtalipahudn



HECHOS 21:5 xciv HECHOS 21:11

Jesis ama cachiquin y juu clatamau aktum
xamana. Makapitzi cristianos tahudnilh Pablo
ni caalh nac Jerusalén porque Espiritu Santo
chu ixcamacxcatzininit, pero xla ni kaxmatli.
> Ixlituma acxni xacaman taxtuyau lhuhua
lacchixcuhuin, lacchajan y lactzu caman tamilh
quincalakaxtakdn nac ixquilhtun pupunu vy
juil macxtum ckalhtahuakaniu Dios. 6 Astdn
clakapixtiu y ccahuaniu hasta chali ama
cristianos; ctajuu nac barco y xlacan na taalh
nac ixchiccan.

7 La ctaxtiu nac Tiro titum cchau nac Tole-
maida y juu na ccalakpaxialhndu cristianos ti ix-
talipahuan Jesus y ccatalatahuildu aktum chich-
ini. Na juu quitdyalh lata cputlahuau barco nac
pupunu. 8Ixlichali cau catujun nac Cesarea y huak
tl xactalapulayau Pablo ctamakxtakui nac ixchic
Felipe akchihuind, ama chixcu ti ixtalilhcanit
apostoles natlahua tu ni ixcalimakuani xlacan nac
Jerusalén. 9 Felipe ixcakalhi chatati lactzumajan
ti ni ixtatamakaxtoknit y Dios ixcamacxcatzini
catalichihuinalh ixtalacapastacni.

10 Juu clatamdu ni lhuhua chichini pero mak-
tum milh quincalakpaxialhnandn chatum chixcu
profeta xalac Judea huanican Agabo. 11 Xla xu-
atamaklhtilh ixlitampulakchican Pablo y astan
Agabo tlan litantuchica y makachica, y chuné chi-
huinalh:

—Espiritu Santo quimacxcatzinilh caccahuanin
xlacata nac Jerusalén chund jaé amaca
chican ixpuchind jaé litampulakchin y amaca
macamastacan ixmacancan mapaksinanin
romanaos.

12 La chihuinankolh jaé chixcu, ti ixtalipahuan
Jesus, y na chuna ti xactalapulayau Pablo cuaniu
ni caalh nac Jerusalén y lata xaclakaputzayau
hasta ctasdu. 13 Pero x14 quincahuanin:

—Ni catasatit porque mas malakaputziyatit
quinacu. Aquit ni clakaputza para naquimanucan
nac pulachin, y hasta  xacmatlanilh
naquimaknican caj ixlacata Quimpuchina Jesus.

14 Como ni 14 ti ixmachoké tu ixlactanunit Pablo
ahuata ckalhtahuakaniu Dios xlacata catlahualh tu
ixlacasquin.

Pablo chan nac Jerusalény lakachixcuhuindn

15 Astdn cmacaxui tu xaclindu y ctaxtiu
pakan nac Jerusalén. 16 Na quincatakokén
makapitzi ti ixtalipahuan Jesus nac Cesarea y
na ixquincataanan chatum chixcu xalac Chipre
tI makan ixlipahuanit Jesus ixuanican Mnason.
17 Acxni cchau nac Jerusalén ti ixtalipahuan
Jesus lipaxdu tamilh quincalakapaxtokan vy
quincahuaniyan kalhén y ctamakxtakui nac
ixchic Mnason.

18 Ixlichali Pablo alh quincamalakapasayan
Jacobo y lakkolun ti ixtacpuxcun cristianos
nac Jerusalén. 19 La ccahuanikgu kalhén Pablo
tzuculh calitachihuindn ta ixmatlahuinit Dios
nac ixpulatamancan ama cristianos ti ni judios.
20 Huak tapaxcatcatzinilh Dios ixtascujut, pero
astan tahuanilh Pablo:

—Huix catziya xlacata lhuhua cristianos judios
na talipahuanit Jesus pero xlacan latiya talakati
tamakantaxti tu talismaninit y ta limapaksinan
Moisés, 21 y lhuhua judios xalac Jerusalén tahuan

xlacata huix calimapaksiya namd judios ti
talamana alacatunu pulataman yaj catatakokelh
tu limapaksindn Moisés, ni para catatldhualh tu
lismaninitdu, ni para -catacircuncidartlahualh
ixcamancan. 22 ;Tucu tlahuaydu? Acxni
natacatzi chitanita nac Jerusalén lhuhua tu ama
taliyahuaydan. 23 Pero tlan laccaxtlahuayau,
pues juu tahuilana chatati lacchixcuhuin ti
tamalacnunit ama talakachixcuhuinan nac
pusiculan. 24 Huix cacalakaxoko xlacata acxtum
nacaksitcandtit y natlahuayatit lactzu lactza tu
tamaclacasquini xlacata nalakachixcuhuinanatit
y chuna catihud nacxildn huix ni lakmakana
ixtapaksit Moisés y na makantaxtiya tu
lismaninitau. 25 Pero ama cristianos ti ni
judios y talipahuanit Jesus ni ama calihuaniydu
camakantaxtilh tu lismaninitdu aquin ti judios,
huata tamaclacasquini catamakantaxtilh
td ccahuaninitdu: Ni cataralakamaklhtilh
ixtachatcan, ni catalihudyalh lihua nima
calilakachixcuhuicanit pulaktumin, ni catdhualh
quitzistanca nima ni mastajanit ixkalhni y nima
muxtunit.

Pablo actzu ni maknicdn acxni an lakachix-
cuhuindn

26 Pablo matlanilh; ixlichali catdalh ama chatati
lacchixcuhuin nac pusiculan, tamakantaxtilh
lactzu lactzu tu ixtamaclacasquini y tamalacnulh
natalin ixlitumda tunu lilakachixcuhuin nima
ixcahuanicanit natalipaxcatcatzini Dios
ixlatamatcdn. 27 Ixliaktujun chichini acxni ahuata
ixama talakachixcuhuindn, makapitzi judios

xalac Asia tacxilhli Pablo nac pusiculan, 28 y
tzuculh taktasa:

—Lacchixcuhuin xalac Israel, quilamaktayau,

cachipahui jaé chixci pues hua jaé i
canihua pulataman cahuani cristianos yaj
catatldhualh ta limapaksinalh Moisés, ni
para catalakachixcuhuinalh nac pusiculan
la lismaninitau. Chi cacxilhtit la lichiyanit
quimpusiculancan camanunit laclixcajnit
lacchixcuhuin ti ni judios.

29 Xlacan chu ixtahudn porque xalacatzisa ama
chichini Pablo ixtalapula chatum ti ni judio xalac
Efeso, ixuanican Trofimo, ixtapuhudn na ixtanunit
nac pusiculan. 30 Acxni takaxmatli td ixliyahuacan
Pablo lhuhua cristianos tachilh ni ixya; laca-
pala tachipalh; tamaxtulh nac lacaquilhtin; y
tamalacchahualh puhuilhta ni ixlactaxtucan nac
quilhtin.

31 Xlacan tzdculh takkaximi ixtamakniputin y
max chu ixtiquitaxtulh para niti ixticahudnilh
soldados romanos xlacata ama cristianos
xalac Jerusalén ixtachipanit chatum chixcu.
32 Ixlipuntzu putum tdchilh amd soldados. Acxni
tacxilhli cristianos talimakxtakli takkaxi Pablo.
33 Amda comandante limapaksinalh calimakachica
Pablo cadenas y kalasquinilh nicu ixminitancha
y tucu ixtlahuanit. 34 Makapitzi ixtahuan aktum
tachihuin y xamakapitzi tunu la ixtakalhtinan.
Ama comandante niti makachakxilh hua xlacata
limapaksinalh calinca nac cuartel. 35 Ixtamanaja
tachan nac cuartel acxni ama cristianos putum
tactahudcalh soldados ti ixtalin Pablo pero

xlacan jchixx! tamdquilh talhman xlacata nita
natlahuanicdan. 36 Huak cristianos ixtaktasa:
—iCanilh! jCanilh!

Pablo catachihuindn cristianos ti tachipanit

37 Acxni lichanca Pablo nac cuartel huanilh nac
griego tachihuin ama comandante:

—¢Tlan cmaksquinan aktum litlan?

—Ah, tlan chihuinana griego —kalhtilh ama co-
mandante.

Y kalasquinilh:

38 —¢Ni huix amd chixcu =xalac Egipto ti
taralacataquilh mapaksina ni lhuhua cata kalhi
y cacpuxculh chatati milh makninanin y catdalh
nac desierto?

39 Pablo kalhtilh:

—To, aquit ni hua. Aquit judio xalac Tarso
y litapaksi pulataman Cilicia. ¢Entonces tlan
ccatachihuinan jaé cristianos?

40 —Cacatachihuinanti para lacasquina
—kalhtilh ama comandante.

Pablo tacxtulh mas xatalhmdn escalon y
calimacahudnilh ixmacan cataquilhdcslalh. Acxni
yaj ti chihuinalh cahudnilh nac hebreo tachihuin:

I—Litacaman y lakkolun ti quilakaxmatmanadu,
tlan camakachakxitit quintachihuin nima cama
litamaklhtinan.

2 Amda judios acxni takaxmatli Pablo
ixcatachihuinanit nac hebreo tachihuin, mas acs
tatayakolh xlacata natakaxmata tu ixcahuanima.

3 —Aquit na judio la huixin, quincachiquin
Tarso y litapaksi Cilicia, pero cstacli nac Jerusalén



HECHOS 22:4 Xcix HECHOS 22:11

y quimakalhtahudkelh Gamaliel. X1 quimasinilh
scarancua nacmakantaxti nac quilatamat lata
tu limapaksinanit Dios y aquit cmacuaniputulh
ixlihuak quinacu y ni climakxtakli ti nalichiya,
na chuna la huixin sitzinitantit chi. 4 Ni
xaccacxilhputun cristianos ti ixtalipahudn Jesus,
aquit ni cuentaj xactlahua para lacchixcuhuin
o lacchajan, acxtum =xaccachipa y xaccamanu
nac pulachin y hasta ccamaknilh makapitzi.
5 Xanapuxcun y lakkolun xalac Jerusalén tlan
tamaluloka quintachihuin hasta ccamaksquilh
limapaksin xatatzokni nacan nac Damasco
naccachipd huak cristianos ti ixtalipahuan
Jesus xlacata naccalimin nac Jerusalén vy
naccamaxokoni.

Pablo lacapastaca la tasinilh Jesus
(Hch. 9.1-19; 26.12-18)

6 ’Aquit calh nac Damasco y lacatzu tastinut
xacchamajd acxni jtarannc! quildkchilh taxkaket
ni xactlahuama. 7 Ni para ccdtzilh la jpumm!
cpatastalh nac quincahuayu y ckaxmatli jaé
tachihuin: “Saulo, Saulo, ¢huanchi quisitziniya?”
8 “¢Ticu huix?” ckalasquinilh. “Aquit Jesus xalac
Nazaret ti huix ni acxilhputuna”, quinkalhtilh.
9 Ama lacchixcuhuin ti ixquintatadn tacxilhli
ama taxkdket y tajicualh, pero ni takaxmatli ti
ixquintachihuinama. 10 Aquit ckalasquinipa:
“Seflor, ¢tucu lacasquina cactlahualh?” Xla
quihudnilh: “Cataya, cachipi nac Damasco ana
ni ixpimpat y hui ti ama huaniyan td militlahuat.”

11 "Ama taxkdket lata quimalakachixilh
quimalakatzilh, pero ti ixquintatadn quintalilh

hasta nac Damasco. 12 And ixlama chatum
tlan chixcu ti ixmakantaxti ixtapaksit Dios
ixuanicdn Ananias y huak judios xalac
Damasco ixtalakalhaméan. 13 Xl4 quildkmilh
ni xacui y quihuénilh: “jSaulo, chi tuncan
calacahuananti!” Huata chihuinalh tlan
clacahuanalh y cacxilhli Ananias. 14 Xla
quihuanipa: “Quimpuchinacdn Dios ti
talipahuanit xalakmakan quilitalakapasnican,
lacsacnitan xlacata nalakapasa ixtalacapastacni
y nacxila Ixkahuasa y nakaxpata ixtachihuin.
15 Huix lilhcanitdn nalichihuinana canihua
calacchiquin tu acxilhnita y th huaninitan. 16 Para
huix ni takalhpuspita chi tuncan calipahuanti
Jesus y catakmunu xlacata naxapaniyan
mintalakalhin.”

17 "Aquit ctldhualh ta quihuénilh Ananias
y ctaspiti nac Jerusalén, y maktum lata
xackalhtahuakama nac pusiculan caj la
caclakachiydnalh 18 cdcxilhli Quimpuchinacéan
nac ixputdhuilh y quihudnilh: “Cataxtu
lacapala nac Jerusalén porque juu niti ama
canajld mintachihuin para calacspitniya
quintalacapastacni.” 19 Aquit ckalhtilh:
“¢Niculd nactlahud tu quihuaniya?  Catihua
catzi la xacan nac sinagogas cachipa ti
talipahuanan y xaccamanu nac pulachin xlacata
naccamakxtakajni. 20 Xahud caksan la tlahuaca
Esteban ama chixcu ti ixlichihuinandn, aquit
clakatilh la maknica hasta ccamaktakdalhnilh
ixlhakatcan ti tamaknilh.” 21 Pero xla
quilimapdksilh: “Aquit clacasquin cataxtu jaé
cachiquin porque makat camdn malakachayan

nac ixpulatamancdn ti ni judios xlacata
naquintalipahudan.”

22 Acxni takaxmatli jaé tachihuin huak cristianos
tzuculh taktasa:

—ijCamaknica nama chixcu! Chi tuncan canilh!
iNi minini calatamalh!

Capitdn limapaksinan casnokca Pablo

23 Huak cristianos lata ixtaktasamana ijlhken,
lhken! ixtamacadn lactzu lhdkat y na chuna
ixtamakstampuyahud pokxni. 24 Ama capitan
ni ixmakachakxi huanchi pucutd ixtasitzinit
cristianos hua xlacata limapaksinalh camanuca
Pablo ixpulacni cuartel y catasnokli soldados
xlacata nahudn tu ixtlahuanit. 25 Xlacan
tachiydhualh ni ixcasnokcan tachinin, lihua
ixamaja tasnoka acxni Pablo hudnilh capitan:

—¢Minini casnokcan lacchixcuhuin romanos
lata ni camakalhapalicanit?

26 Ama capitdn lacapala alh huani coman-
dante xlacata Pablo romano chixcu ixuanit y tlan
calacpthualh tu ixama tlahud. 27 X1a lacapala
lakalh Pablo y kalasquinilh:

—c:Xlicana huix na litapaksiya lacchixcuhuin
xalac Roma?

—Jé, comandante, xlicana. ¢Huanchi
catziputuna?

28 —Porque aquit lhuhua tumin cxokonit xla-
cata naclitapaksilacchixcuhuin xalac Roma.

—Ah, pero huix, aquit cliregistrarlanit chixcu
xalac Roma lata ctilakahualh —kalhtikolh Pablo.

29 Ama4 soldados ti ixtaman tasnoka Pablo acxni
tacatzilh romano ixuanit lacapala tatakénulh
y amad comandante na tzuculh jicudn para

namaxokonicdn la limapaksinalh nasnokcan
Pablo.

Pablo taralacataqui xapuxcu cura

30 Ixlichali ama comandante camamakstokli
Xanapuxcun curas y xalactalipau mapaksinanin;
limapaksinalh caxcutnica Pablo ixcadenas y
liminca ixlacatincan ama lacchixcuhuin xlacata
natamakalhapali pues ixtacatziputun tu xlacata
ixtalimalacapunit judios.

23

1 Pablo acs calacacxilhli chatunu ama lac-
talipau lacchixcuhuin ti ixtaman tamakalhapali y
cahudnilh:

—Litacamdan, aquit ni ckalhi nac quintala-
capastacni tu naclimaxandn nac ixlacatin Dios.

2 Ni para tlan chihuinankolh acxni jlass! quil-
htumaxquica pues ama xapuxcu cura Ananias
chu limapaksinalh. 3 Pablo hudnilh:

—Huix ni makantaxtipat ixley Moisés. ;Tucu ya
ixlakstu juez huix? ¢Huanchi limapaksinana
quinquilhtulasca? Dios na chuna ama
magquilhacsliyan porque huix maclan tasiya nac
mimacni pero mimpulacni talakalhinit.

4—ijAcs cataya! ¢Nicu likalhiya licamama chunéa
nama nakalhtiya xapuxcu cura ti lilhcanit Dios?
—tahuanilh makapitzi ti ixtayana ixpaxtun Pablo.

5X14 licatzi taquilhtlanilh y cakalhtilh:

—Quilamatzankenaniu, ni xaccatzi para hua
nama xapuxcu cura ti lilhcanit Dios. Pues nac
Escrituras huan: “Ni calichiya mapaksina ti
acpuxcunan nac mimpulataman.”

6Pablo calakdpasli xlacata makapitzijaé lacchix-
cuhuin ti ixtatamakstoknit fariseos ixtahuanit
y xamakapitzi saduceos ixtahuanit. Xla chuné
cahuanilh:

—Litacamdan, aquit fariseo y quinaticun
na hud ixtahuanit y caj hua jaé <xlacata
quilimalacapucanit; pues aquit ccanajla xlacata
nin tlan talacastacuanan nac calinin.

7 Acxni tacatzilh amd lacchixcuhuin xlacata
Pablo fariseo ixuanit, putuy tatapitzilh y tziculh
taraquitstald entre xlacan; & porque saduceos ni
tacanajld para talamana angeles, espiritus o para
nin tlan talacastacuanan calinin, y fariseos jaé
huak tacanajld. 9 Ama lacchixcuhuin tzuculh
taktasa; makapitzi ti ixcacpuxcun fariseos
tatayalh nac ixputahuilhcan y tztuculh tahuan:

—TJaé chixcu ni lin talakalhin. ;A poco pat
malacapuyatit caj xlacata max tachihuinalh
chatum angel o chatum espiritu acxni ixama nac

Damasco? ) ) ]
10 Saduceos na tatdyalh y na tzuculh taktasa.

iPablo caj la actzu likaman ixlimincén ixlincén!
Ama capitan calimapdksilh soldados catalilh Pablo
xafuerza nac cuartel, pues lacptuhualh para nata-
makni la ixtatlahua.

11 Pihua ama catzisni Jesus malacahudnilh
Pablo y hudnilh:

—Pablo, ni cajicuanti, la quilichihuinanti juu
nac Jerusalén, na chuna pat quilichihuinana nac
Roma ixlacatincan mapaksinanin.

Lilhcacdn amaca maknican Pablo
1213 Ixlichali lihuacd tipuxum judios talacchi-
huinalh la natamakni Pablo y chatunu malacnulh:

—Aquit ni cama huayan ni para cama kotnan
hasta xni nacacxila ma xanin nama Pablo.

14 Astdn taldkalh xanapuxcun curas y lakkolun y
tahudnilh:

—Chatunu aquin cmalacnunitau nitu
camdn huaydu hasta xni nacmakniyau Pablo.
15 Pero quilamaktaydu tzind. Cahuanitit
namd comandante calimilh chali nac
mimpumapaksincdn porque hui ta pat
kalasquiniydtit. Pero antes natachin juu caman
calipataxtuydu nac tijia y and tuncan caman
makniyau Pablo.

16 Ixpuxnimit Pablo ixkahuasa ixpipi
ixkaxmatnit tu ixtalaclhcanit ama lacchixcuhuin
y tatzalh alh huani ixcucu td ixcatzi. 17 Pablo
tasanilh chatum capitdn y hudnilh calilh
ixpuxnimit ixlacatin comandante porque hui
tu ixuaniputun. 18 Jaé capitan lilh ama kahuasa la
ixuanicanit y acxni lichalh huanilh comandante:

—Nama tachin Pablo quihudnilh cacliminin jaé
kahuasa porque hui tu huaniputunan.

19 X1& makachipalh y lilh lacatum ni tlan tzek
natachihuinan y and kalasquinilh:

—¢Tucu quihuaniputuna?

20X14 kalhtinalh:

—Makapitzi judios tatalaccaxlanit xanapuxcun
curas xlacata chali ama tamaksquindn calipi
Pablo nac ixpumapaksincan porque hui tu ama
takalasquini. 21 Pero ni cacanajla porque nac tijia
ama talipataxtu tipuxum lacchixcuhuin y ama
tamakni quincucu. Xlacan tlan tamalacnunit ni
taman tahuaydan hasta xni natacxila xanin. Huak

talacchihuinanit td tamdn tahuaniydn ahuata
takalhimana namatlaniya nalipina ixlacatincan.

22 Ama comandante hudnilh ixpuxnimit Pablo
niti calimakalhchihuinilh para ixcamalaksinit ti
ixtamakniputun ixcucu.

Malakachacdn Pablo ixlacatin gobernador

23 Ama comandante catasanilh chatuy capitany
cahuanilh:

—Lacapala camacaxtit aktuy ciento soldados
tl natatlahuaan y aktuy ciento ti talimakninan
lanzas y setenta xala cacahuayu porque pihua
jaé catzisni a las nueve de la noche cama
camalakachd nac Cesarea; 24y na camacaxnitit
Pablo tantum cahuayu pues clacasquin nitu
calanilh nac tijia y scayajua nalichancan ixlacatin
gobernador Félix.

25 Jaé comandante ixuanican Claudio Lisias y
chuné tzokli aktum carta:

26 “Tachihuinaman Claudio Lisias, cuaniyan
kalhén talipau gobernador Félix: 27 Jaé
chixcu ti cmalakachanimdn tachipalh judios
ixtamakniputun y max chu ixtiquitaxtulh para ni
xacticamalakdachalh quisoldados natamaklhtinan,
y chund ccatzilh xlacata xlad chixcu romano.
28 Aquit ccamamadkstokli xXanapuxcun curas
xlacata natamakalhapali, 29 y and ccatzilh
xlacata ixtamalacapunit porque ni tamatlani
la lichihuinan ixlimapaksin Dios. Pero aquit ni
ctakasa ta naclimalacapu xlacata namaknican
0 namanucdn nac pulachin. 30 Astdn ccatzilh
la lhuhua judios talaclhcdnilh ama tamakni
y como hui ti camaldksilh aquit ccahuanilh

catamalacdpulh nac mimpumapaksin. Huatiya
hua jaé xacuaniputunan, huix catziya ta tlahuaya
y lipaxdu calatapa.”

31 A las nueve de la noche tataxtulh ama la-
catzu itat milh soldados ixtamaktakalhlin Pablo.
Acxni xkdkalh tadchalh nac Antipatris, 32y and jaé
cachiquin tatéspitli ti ixtatlahuaan y ahuata ti ix-
taan cacahuayu talilh Pablo nac Cesarea. 33 Acxni
tachalh tamacamastalh Pablo y na tamaxquilh
gobernador Félix ixcarta Claudio Lisias. 34 La
likalhtahuakakolh Félix amda carta kalasquinilh
Pablo:

—¢Xala nicu huix?

—Aquit xalac Cilicia —kalhtinalh.

35 —Acxni natachin ti tamalacapuyan
nacmakalhapaliyan y naccatzi ta taliyahuayan
—huanikolh Félix.

Astan limapaksinalh camanuca nac ixchic
Herodes.

24

Pablo chihuinan ixlacatin gobernador Félix

1 Ixliakquitzis chichini astan tdchilh nac Ce-
sarea putum mapaksinanin judios ixcacpuxcun
Ananias; ixtatamin chatum abogado ixuanican
Tértulo xlacata x14 namalacapu Pablo. 2 Acxni
liminca Pablo, Tértulo alh ixlacatin gobernador y
chuné tzuculh chihuindn:

—Gobernador  Félix, ccapaxcatcatziniyan
ta  tlahuanita  quilacatacan pues lata
titzucu mapaksinana lipaxau clamanau vy
yaj ti quincataraslakan. 3 Aquin judios
ccalakalhamanan porque Ihuhua ta

quilamaxquinitau. 4 Chi ccamaksquinan catlahua
litldn cakaxpatti t0 cama liyahua jaé chixcu
ti cmalacapunitdu. 5 Namda chixcu cacpuxcuin
putum cristianos ti calimapacuhuican nazarenos
y canihud pulataman malacatzuqui tasitzi porque
huak judios ti takaxmata tzucu taraslaka caj
xlacata tu camasini. 6 Acxni cchipdu nac Jerusalén
xld ixlichiyaputuma quimpusiculancan vy
xacaman makniydu la limapaksinan ixley Moisés;
7 pero chilh namd comandante Claudio Lisias y
xafuerza quincamaklhtin. & Astdn quincahuanin
cacmalacapuu nac mimpumapaksin porque xla
chixcu romano, y para canajlaya quintachihuin
huix cakalasquini y xla nahuaniyan para

cakskahuinama. _
9 Xamakapitzi xanapuxcun curas tamalulokli

xlacata xlicana tu ixliyahuacanit Pablo. 10 Félix
huanilh Pablo cakalhtinalh para xlicana tu
ixliyahuamaca. X1a tdyalh y chuné chihuinalh:

—Aquit ni cquilhpuhuan cchihuindan nac
milacatin porque ccatzi huix ni caj maktum
camakalhapalinita judios y catziya la talilamana.

11 "Huix tlan kalhputzanana ta cama
huaniyan. Kalhi akcutuy chichini lata ctichilh
nac Jerusalén xlacata naclakachixcuhuinan nac
pusiculan, 12 pero nicxni ccakastacyahuanit
cristianos catamalacatzuquilh tasitzi, ni para
nac pusiculan, ni para nac sinagoga, ni para
canihua cachiquin. 13 Aquit ccatzi xlacata
jaé lacchixcuhuin ti quintamalacapunit ni 1a
tamaluloka ixtachihuincan.

14°Huata caman huaniyan xlacata ni cmatzeka
clitayd cliscuyja amd Dios ti talipahuanit

quilitalakapasnicdn y ctakokenit ama tijia
nima cpuhudn naclitaxtuni pues ccanajlanit tu
talichihuinanit profetas, pero xlacadn tahuan
caktzankanit. 15 Aquit ccanajlanit na chuna
la jaé lacchixcuhuin xlacata huak cristianos
tamdn talacastacuandn nac calinin y ana ama
tasi ti tlan catzi y ti snun lanit. 16 Hua xlacata
aquit clacputza ctlahua ta tlan xlacata nitu
naclimaxanan ixlacatin Dios y ixlacatincan
cristianos.

17 °Aquit makasa  quilhtamacu  calh
ccamakalhchihuini cristianos xala alacatunu
pulataman, pero chi ctaspitnit nac Jerusalén
xlacata naclakachixcuhuindn y nacmacamasta
limosna nima quimaxquicanit. 18 Aquit
ccatamakantaxtilh chatati lacchixcuhuin lactzu
lactza tu clismaninitdu aquin judios xlacata
tlan naclakachixcuhuindn nac pusiculan y ana
jaé xaclapula acxni quintdcxilhli makapitzi
judios xalac Asia, pero niti ixlaslakma ni para
ti ixtatlancanima. 19 Hua namad judios ixtaliminit
juu xlacata naquintamalacapu para tu ni tlan
ctlahuanit o climakatzankalh. 20 Pero como ni
taminit cacakalasquini jaé lacchixcuhuin tucu
ya talakalhin quintatakasniln amda lakkolun
acxni putum quintamakalhapalilh nac Jerusalén.
21 Huitiyd max cud aktum tachihuin nima ni
tamatldnilh xlacata ixquintamalacapunit caj
xlacata ccanajlanit ama talacastacuanan nin nac
calinin.

Ixtachat gobernador kaxmatputun Pablo

22 Gobernador Félix ixcatzi xlacata amd cris-
tianos ti ixtalipahuan Jesus ni ixtalakati taraslaka,

hua calihuanilh ama xanapuxcun judios:

—Cama kalhi acxni namin comandante Claudio
Lisias xlacata naquihuani la quitaxtunit.

23 Astan cahudnilh makapitzi soldados:

—~Camanutit Pablo nac pulachin, pero tlan
cacuentajtit nitu catzankanilh y para tamin talak-
paxialhnan ixamigos cacatachihuinalh, y para tu
talimini cacalimakxtaktit catamaxquilh.

24 Félix ixtamakaxtoka chatum judia
ixuanican Drusila; ni alh lhuhua chichini xla
matasanininalh Pablo xlacata nacalitachihuinan
Jesucristo. 25 Pablo lakasut lacspitnilh ixtachihuin
Dios, pero acxni lichihuinalh la ixlilatamatcan
cristianos, la ixlilakmakanatcan tu ixcamaksquin
ixmacnican y la Dios ixama catatlahua taxokdn
cristianos, Félix ni lakatilh y hudnilh Pablo:

—Tlana yaj cachihuinanti; acxni
naquilimakuani aquit nacuaniyan.

26 Félix ixlacasquin Pablo camalacnunilh tumin
xlacata natamacxtu nac pulachin y ni caj mak-
tum matiyinalh pero chuta ixtakalhchihuinan.
27Chund jaé pasarlalh aktuy cata y nalakxtapalica
mapaksina ama pulataman. Porcio Festo tanulh
ixpuxoko Félix, pero xl& ni maxtulh Pablo nac
pulachin porque ixlacasquin latiya catatatdyalh
judios ama pulataman.

25

Pablo ni lacasquin camakalhapdlilh Porcio
Festo



HECHOS 25:1 CX HECHOS 25:10

1 Ixkalhi aktutu chichini lata timaklhtinalh
ixlimapaksin Porcio Festo nac Cesarea acxni alh
nac Jerusalén. 2 Lhuhua judios y xanapuxcun
curas huata tacatzilh ixminit Porcio Festo taalh
tamalacapu Pablo, 3 y tahudnilh camalakdchalh
nac Jerusalén xlacata ana natamakalhapali; pero
nac tijia ixtalaclhcanit ama tamakni. 4 Pero x1a
cakalhtilh:

—Pablo huilachd tachin nac Cesarea y
aquit camaja taspita ana. > Para huixin
lacasquindtit cacaputzatit ti naquintatadn xlacata
natamalacapu namda Pablo para xlicana lin
talakalhin.

6 Ixlituma o ixliakcdu chichini astdn Festo
taspitli nac Cesarea; ixlichali tuncan lichalh
namakalhapali Pablo. 7 Acxni liminca Pablo
nac ixpumapaksin amd xanapuxcun judios xalac
Jerusalén lhuhua tu tzuculh talimalacapu, pero ni
chatum ti tlan ixmaluloka tu ixliyahud. 8 Pablo
huanilh gobernador Festo:

—Aquit nitd ctlahuanit, ni clichiyanit
pusiculan, ni clakmakanit tu lichihuinanit
Moisés, ni para ccakastacyahuanit cristianos
catataralacatdaquilh mapaksinanin romanos.

9 Como gobernador Porcio Festo ixlacasquin
catatatayalh huak judios xalac Israel, kalasquinilh
Pablo:

—c¢Para lacasquina aquit nacmakalhapaliyan

nac Jerusalén?

10 pablo kalhtinalh:

—iT@! Ni clacasquin. Mejor caquimalakacha
ixlacatin emperador xlacata hua

naquimakalhapali pues aquit chixcu romano.

Xahua huix makachakxiya xlacata aquit
nita climakatzankanit. 11 Para xaccatzilh
xlicana «clin talakalhin ni xactatlancanilh
caquilamakniu, pero chi ccatzi nita ctlahuanit
y ni 14 ti quiaktlakahuacd naquimacamastacan
ixmacancan nama judios xlacata naquintamakni.
Mejor quimakalhapalilh emperador.

12 Gobernador Festo catachihuinalh ti
ixcatamapaksinan y astan hudnilh Pablo:

—Tlan, tlan, como lakamputuna emperador,
caman malakachayan nac ixpumapaksin.

Gobernador Festo talacchihuinan rey Agripa

13 Ni tdalh Ihuhua chichini acxni tachilh nac Ce-
sarearey Agripa ixtamin ixtacam Berenice, tamilh
talakpaxialhnan gobernador Festo. 14 Como juu
talatamalh laktzu quilhtamacu maktum gober-
nador Festo hudnilh rey Agripa:

—Acxni taxtulh Felix quintamakxtakli chatum
tachin xlacata aquit naclaccaxtlahua tu
lin. 15 Chijcu cquilalh nac Jerusalén y ana
xanapuxcun curas y lakkolun tamalacapulh,
ixtalacasquin cacmdknilh, 16 pero como jaé
chixci romano aquit ccamalacapastacalh
xlacata leyes xalac Roma lihuan namaknican
chatum chixcu para ni pula makalhapalican y
catamaluloknilh ti tamalacapunit para xlicana
tu taliyahua. 17 Xlacan tamilh nac Cesarea,
ixlichali tuncan cmatiyinalh jaé chixcu xlacata
nacmakalhapali. 18 Aquit xacpuhudn ixama
taliyahud tamaknin o takalhdn, 19 pero huata
tamalacapulh porque ni tamatlani la lichihuinan
Dios; pues chijcut maknica chatum chixcu

xalac Nazaret ixuanicdn Jesus y chi Pablo
huan xlacata lama xastacndn. 20 Aquit ni
ccatzilh la nacmaxokoni tu ixliyahuacadn, hua
clihuanilh para ixlacasquin cacmakalhapalilh
nac Jerusalén. 21 Pero xld quihudnilh: “Mejor
quimakalhapalilh emperador.” Climapaksinalh
camanuca nac pulachin y chi tanumajcu porque
ya claccaxtlahua para tlan namakalhapali
emperador.

22 La kaxmatkolh ixtachihuin Festo, rey Agripa
huanilh:

—Cacxilhputin nama chixcu.

—Pues chali tuncan nacmalakapasayan
—Xkalhtinalh Festo.

23 Ixlichali caxyahuaca ixchic Festo la calalh
fiesta, rey Agripa y Berenice licuanit mactlan
tatanulh, na ixtamin xanapuxcun soldados y lac-
talipau lacchixcuhuin xala ama cachiquin. Gob-
ernador limapaksinalh caliminca Pablo. 24 Acxni
tayachi ixlacatincan, Festo chuné chihuinalh:

—Talipau rey Agripa y huak lacchixcuhuin
ti quilakaxmatmandau, hua jaé chixcua ti
tamalacdpulh judios nac Jerusalén y na chuna
juu nac Cesarea, talacasquin cacmdknijlh. 25 Pero
aquit ni ctakasa td nacliyahua xlacata nacmakni,
y como quihudanilh lacasquin camakalhapdlilh
emperador, max siempre cama malakacha
ixlacatin. 26 Pero, ¢tucu cuani emperador nac
carta? Hua xlacata clilimilh nac milacatincan y
huixrey Agripa clacasquin camakalhapali xlacata
naccatzi tucu ya tachihuin nacmalakachani
emperador; 27 porque huixin catziyatit ni 14

cmalakachani chatum tachin y ni cuani tu
liyahuacanit.

26

Pablo chihuinan ixlacatin Agripa

1Rey Agripa hudanilh Pablo:

—Quilahuaniu tu lanipat.

Xla tamaktayalh y chuné kalhtinalh:

2—Rey Agripa, quinacu snun paxahualacaman
tachihuinanan ni cquilhpuhuan caman huaniyan
tu clanima, 3 porque ccatzi xlacata huix lakapasa
ixlatamatcan judios y la talitapaksi. Chi cmak-
squinan quinkdaxpatti lakasut td camdn huaniyan:

4 ’Lhuhua judios tacatzi la clatdmalh
lata quilictzi nac quincachiquin Tarso y
nac Jerusalén ana ni cskaldlalh. 5 Lhuhua
quintalakapasa y tacatzi xlacata aquit fariseo y
aquin nama ti mas scarancua cmakantaxtiyau
ixlimapaksin Moisés y quincompafieros tlan
tamaluloka para talacasquin xlacata ni
cakskahuinama. 6 Chi quimalacapucanit
porque aquit ccanajlanit ti camalacnunicanit
xalakmakan quilitalakapasnican xlacata nin ama
talacastacuandn nac calinin.

7°Akcutuy pulataman xalac Israel cacuhuini y
catzisni tamacuani Dios xlacata camakantaxtilh
tu malacnunit. Chi makantaxtinit ixtachihuin y
aquit ccanajlanit talacastacuanan nin nac calinin,
pues caj huad jaé xlacata quintalimalacapunit
nama lacchixcuhuin judios. 8 Quilahuaniu,
¢puhuandtit huixin Dios ni 14 camalacastacuani
nin nac calinin?

Pablo lacapastaca la ixcamakxtakajni
cristianos

9 ’Aquit xapulh  xacpuhudn  xlacata
ixtamaclacasquini cataldksputli nama cristianos
ti talipahudn Jesus xalac Nazaret, 10 y ni
caj maktum ccamdnulh nac pulachin nac
Jerusalén, xaclakati ccacxila la ixcamaknicdn
y nitu xaclipuhuan porque xanapuxcun curas
ixquintamaxqui litldn chu caccatldhualh. 11 Na
chuna xaclakati ccamakxtakajni nac sinagogas
xlacata catalikalhkamanalh y catalakmakalh
talipahuan Jesus, y masqui tdalh alacatunu
pulataman aquit ni para chu ccalimakxtakli
ccamakxtakajni.

Pablo lichihuinan la Jesus tachihuinanit
(Hch. 9.1-19; 22.6-16)

12 "Maktum ccamdéksquilh xanapuxcun curas
quintamaxquilh litlan cacalh cachipd cristianos
xalac Damasco, 13 y lihua xacchamanahua
con quincomparfieros nac Damasco acxni jtzass!
quildkchilh ni xactlahuama taxkaket xalac
akapun y masqui tastunut ixuanit jaé taxkaket
mas slipua ixtasi que xla chichini. 14 Aquit y
quincomparfieros ctamachdu catiyatni y ckaxmatli

nac hebreo tachihuin quihuanica: “Saulo,
Saulo, ¢huanchi quisitziniya? Huix catziya
xlacata ni tlan la tatlancaniya.” 15 Aquit

ckalasquinilh: “¢Ticu huix?” Y xla quihudnilh:
“Aquit Jesus ti huix ni acxilhputuna. 16 Pero
chi ctasininitdn xlacata naquiliscuja, huix pat
quilichihuinana ixlacatincan cristianos, pat
huana tu climalacahuanin y lata td camajcu

masiniyan astdn. 17 jCataya ni cajicuanti! Aquit
caman maktakalhdn nitd natatlahuaniyan
mintapakanat judios y na chunad ama ti ni
judios xala mdkat ana ni caman malakachaydn
naquilichihuinana. 18 Xlacan la capaklhtuta
tatlahuamana pero huix pat camaxquiya taxkdaket
xlacata natalacahuandn, huix pat camakenuya
ixmacan tlajana y cayahuaya ixmacan Dios;
na chund pat camasiniya la tlan ccaxapani
ixtalakalhincdn para quintalipahuan xlacata
acxtum natamaklhtindn ama tapaxahudn nima
Dios camalacnuninit ti calacsacnit cristianos.”

19°Rey Agripa, aquit ni 14 ckaxmatmadkalh ama
tu quilimapdksilh Quimpuchind, 20 y ctzuculh
ccamakalhchihuini cristianos catalakmakalh
ni tlan ixtalacapastacnicdn, catalipahualh
Dios, y xlacata xlicana natasi talakxtapalinit
ixlatamatcan catatldhualh tu tlan. Aquit pula
ccamakalhchihuinilh cristianos xalac Damasco,
xalac Jerusalén, xalac Judea y na ccaldkchalh
ixpulatamancan ama ti ni judios. 21 Y caj
xlacata hua jaé clichihuinanit namda judios
quintachipalh nac pusiculan xla Jerusalén y
quintamakniputulh. 22 Pero Dios quilimdakxtakli
caclatamalh y uchu cya xastacndn. Canihud ni
cchan ni cjicudn ccalacspitni lactzu y laclanca
cristianos stalanca ixtalacapastacni Dios, y huata
cmasi tu lichihuinanit Moisés y la ixtahudn
profetas 23 ixama akxtakajndn Cristo. Pero
hua xlahuan ixama lacastacuanan calinin
xlacata nacalimalacahuani ixtaxkaket huak
judios y na chuna huak cristianos xala canihua
caquilhtamacu.

Liyahuacan Pablo chiyanit

24 Pablo ya para ixchihuinanké acxni kalh-
paktanulh gobernador Festo y hudnilh:

—iPablo, huix chiyanita! Lhuhua
mintakalhtahuaka tamaklijuaninitdn y yaj
stalanca lacapastacnana.

25 Pablo kalhtilh:

—iT@! Talipau gobernador Festo, ni cchiyanit,
ni ckalhchiyanama. Huak quintachihuin nima
cud tlan cmaluloka xlacata xlicana. 26 Para ni
canajlaya cakalasquini rey Agripa, xla catzi
ni cakskahuinama. Aquit ni cquilhpuhuan
cchihuinan porque xla makachakxi la litzucunit
quimpulatamancadn y tu quitaxtunit ni tzek
tlahuacanit.

27Pablo lacanilh rey Agripa y hudnilh:

—-¢Tucalh huix catziya tu talichihuinanit profe-
tas? ¢Huix canajlaya, ni chuna?

28 —Mejor acs cataya, ni capuhuanti pat
quimakacanajlaya naclipahudn Jesus caj xlacata
lan quintachihuinanita —kalhtinalh rey Agripa.

Y Pablo huanilh:

29 —Masqui lan o ni lan cchihuinalh ixlacasquilh
Dios chatunu huixin na ixkalhitit jaé tapaxahuan
nima aquit ckalhi, pero ni tachin ixlatapulitit la
aquit clitamakachin jaé cadenas.

30 Juu quitdyalh huak takalhchihuin y tzuculh
tataxtu ama lacchixcuhuin, rey Agripa, Berenice
y gobernador Festo.

31 Astdn aparte rey Agripa y gobernador Festo
ixtarahuani:

—TJaé chixcu nitu lin talakalhin, ni para minini
catanulh nac pulachin o namaknican.

32 —iXlicana! Tlan ixtimakxtakui cataxtulh
para ni ixtisquilh camakalhapdlilh emperador nac
Roma —hua rey Agripa.

27

Malakachacan Pablo nac Roma

1 Acxni huak laccaxlakolh nacamalakachacan
Pablo y xamakapitzi tachinin nac Roma,
camacamaxquica nacamaktakalha chatum
capitan ixuanican Julio, ixcatatapaksi itsoldados
emperador. 2 Nac cachiquin Adramitio ctajuu
nac aktum barco nima ixama pakan nac Asia,
ixquincataanan Aristarco xalac TesalOnica.
3 Ixlichali cchau nac Sidoén. Julio tzuculh
taralin Pablo y limdkxtakli catdctalh y caalh
calakpaxialhnan ixamigos y catamaxquilh
tu ixtalacasquin. 4 Ctaxtuu nac Sid6én vy
xacchanitahua ixitat chuchut acxnilicudnit tzuculh
unan, entonces cmamakspitui isla de Chipre
>y ccatilakatzaldu lacatzu ixquilhtun pupunu
pulataman cahuanican Cilicia y Panfilia y tlan
ctactdu nac cachiquin huanican Mira litapaksi
Licia.

6 Ana jaé cachiquin capitan Julio tdkasli aktum
barco xalac Alejandria ixama pakan nac Italia y
jul quincamujucan xlacata tlan nacchandu nac
Roma. 7 La ctaxtdu nac Mira quimbarcojcén
lakasut tzuculh tlahuan porque snun ixunama
y takaldn cchau nac pulataman Gnido. Pero
ni 1a ctactdu y cau pakan nac pulataman Creta,
clilacachdu tiyat nima ixtanunit nac pupund ix-
uanicdn Salmon, y como na ni la ctactau juu,
8 cmamakspitui alakchu amd pulataman y ccau

nac cachiquin Buenos Puertos, ixlitakalhpaxtoka
cachiquin Lasea. iChund jaé ixlimakas chichini
tlan ctactau nac tiyat!

Pablo y xamakapitzi cristianos actzu ni
tamuxtu

9 Juu ctamakxtakui lhuhua chichini porque ni
ixtakenu ni tlan quilhtamacu, y xahua como ix-
tanumaja calonkni ni 1a ixtatlahuan barco nac
pupund. 10 Hud xlacata Pablo calihuanilh ti
ixtacpuxcun ama barco:

—Para taxtuyau lata jaé quilhtamacu tlan
takpuspita barco y nalaktzanka huak tacuca y
hasta na tlan makatzankayau quilistacnican para
muxtuyau.

11 Capitan Julio ni lakatilh tG hud Pablo y
mas matlanilh ta ixtahuan ixpuchina barco y
xacapitan. 12 Xlacan ixtachamputun nac Fenice
porque and mas tlan ixuanit quilhtamacu y xahua
ixtajicuan para ixbarcojcan nalactucxa un, y nac
Fenice masqui na and ixui ama nac pulataman
Creta, ni lihua ixchdn un.

13 Ixlichali acxni xkdkalh ixtasi lan ama huan
quilhtamacu vy lacapala camacxtuca lhakat
nima ixtalitlahuan barco; ctaxtiu jaé cachiquin
Buenos Puertos y tzuculh tlahuan quibarcojcan
lacatzu ixquilhtun jaé pulataman Creta. 14 Ni
makas xactlahuanitau acxni taketachi akxtulun,
ixminachd ixtampajan y tzuculh lin quibarcojcan
nac ixitat pupunu. 15 Ti ixtamatlahualin tatzaksalh
tamaspita pakan ni ixui tiyat, pero como snun
tlihueke ixmima un camakatlajalh y talimdakxtakli
caquincalin un xanitd ixlacasquin.

16 Cchau nac aktum isla huanican Clauda;
jud ni snun ixunama y tlan cmacxtiu actzu
akpaklhat nima xacxuatalindu nac chuchut.
17 Astdan makapitzi marineros tzuculh talakchi
ama barco xlacata nitu nalani, pues tacxilhli
xlacata un ixcalima pakan ni ixtamakstoknit
lhuhua muntzaya nac ixitat chuchut, y como
ixtajicudn para natacanataya ana, tamactilh
lhakat nima ixlitlahuan barco ixcahuanican
velas y talimdkxtakli camatlahuanilh un xanita
ixlacasquin pero mas lakasut.

18 Ixlichali chuchut mas tzuculh
takstampuyahuda, y como ixtajicudn para
natamuxtu tzuculh tamacan nac chuchut huak
lactzinca tacuca. 19 Ixlituxama na tamadcalh
nac chuchut lata tu ni ixmaclacasquin barco y
mas ixmatzincasni. 20 Lhuhua chichini clatajuu
nac chuchut, pues ama ni tlan quilhtamacu ni 1a
ixtakenu. iNi xacacxildu chichini ni para stacu!
jHasta xacpuhuandu and caman quitayayau y yaj
xacaman latamayau!

Pablo camacamaja catahudyalh cristianos

21 Ixkalhiya lhuhua chichini lata ni lipaxdu
xacuayanau. Maktum Pablo cahuanilh cristianos:

—Para ixtikaxpattit la ccahuanin ni cataxtuhui
nac Buenos Puertos nitu ixtiquitaxtulh ni para
ixtililalh tu quitaxtunit. 22 Pero nitu calipuhudntit
porque masqui calaktzankalh barco ni chatum ti
ama muxtu. 23 Pues catzisni Dios ti clipahuan
y cmacuani quimalakachdnilh chatum angel 24y

quihudnilh: “Ni cajicuanti siempretd pat chip-
ina nac Roma xlacata namakalhapaliyan emper-
ador, y na ckaxmatnit la calikalhtahuakanita
jaé cristianos y ni chatum ti ama muxta ti
tatajumana jaé nac barco.” 25 Hud ccalihuaniyan
cakalhitit licamama porque aquit clipahuan Dios
y ccatzi xlacata siempre makantaxti td malacnu.
26 Masqui atakaldn nachandu nac tiyat pero ni
aman niyau.

271xkalhi akcutati chichini lata ni xactacutnitau
nac barco y quibarcojcan ixlilajucan nac mar
Adridtico caj la actzu likaman. Max tzisa
ixuanit acxni makapitzi marineros tacxcatzilh
ixtachamana ixquilhtun pupunu. 28 Lacapala
tamacalh kantum tasiu ixtampun chuchut
ixkalhi ixlipulhmdn treinta y seis metros;
ixlipunchu tamujupad ixkalhiyd veintesiete
metros. 29 Makapitzi tasacua tamacalh kantati
anclas xla lican nac chuchut porque ixtajicuan
para nalaxtahuacd ama barco nac chihuix nima
ixtahilana nac ixquilhtun pupunu. Ixtalacasquin
caxkakalhd tuncan. 30 Makapitzi tasacua
tamactilh aktum actzu akpaklhat ixtatactaputin
xlacata natachiyahua amda barco, pero xlacan
ixtatzalaputumana porque ixtajicudn para
natani. 31 Pablo lakalh capitan Julio y huénilh:

—Para nama lacchixcuhuin ni tatamakxtaka
nac barco huak aquin aman muxtuyau.

32 Xlacan takdxmatli tu cahuénilh vy
talimapaksinalh cachucuca ama tasiu nima
ixtalimactinit akpaklhat y and tamakxtakli nac
chuchut. 33 Acxni tzdculh spalh cahuan Pablo

calitlan cahudnilh huak cristianos:

—Kalhiyd aktuy xamana lata ni lipaxau
huayandu, 34 chi cahuaydntit cana actzuy; yaj ta
calipuhuéntit pues ni pat makatzankayatit ni
para kancstum minchixitcan.

35 Astan maxtulh actzu simita ylata ixlacatincan
cristianos paxcatcatzinilh Dios ixtahud y tzuculh
huaydn. 36 Xamakapitzi na tapaxdhualh tzina
y tamakslihuékelh Pablo, huak tlan cuayau.
37 Quilihuakcan cristianos ti xactajumandu jaé
nac barco dos cientos setenta y seis xacuanitau.

Takpuspita barco nac chtichut

38La cuayankdu tzucuca macancan nac pupunu
huak trigo nima ixlimincan ixmatzincasni barco.
39 Acxni xkdkalh clilacachdu aktum pulataman
pero ni xaccatziydu la huanican; cacxilhui titzu
ixquilhtan kalhi muntzaya. Makapitzi tzuculh
tahuan:

—Calicxilhui para tlan lindu jaé barco nac
ixquilhtun.

40 Tuncdn tzucuca cachucucdn tasiu nima
ixtalichin anclas, nac pupunu camakxtakca;
na caxcutca amda quihui nima ixlimalakspitcan
barco. Ama lhakat nima ixlitlahuan barco
camacxtuca nac ixakstin, y un tzuculh lin barco
nac ixquilhtun pupunu. 4! Xacchamanahua
ixquilhtun acxni jlhkenn! quincamacanin chuchut
quibarcojcan lacatum ni calujua. Ixlacatin
barco tzuculh litaktzi muntzaya y xala ixtankén
tzdculh lactucxa ixlitlihueke chuchut acxni
ixtahuacayachi. 42 Huak aquin chutd jslupp!
xXacyanauy ama soldado tahuanilh capitan Julio:

—ijCacamaknihui huak tachinin xlacata ni
nataxquihuatnan ixquilhtun y natatzala!

43 XI4 lacapdstacli ixamigo Pablo
lakmaxtuputulh ixlistacni hud ni limatlanilh y
huata mapaksinalh:

—Ama ti tlan caxquihuatnalh, 44y xamakapitzi
catamaclacasquilh lactzu lhtacala o xatuta
tatakasa, pero catatzdksalh tachan ixquilhtun
pupunu.

Huak cristianos lakasut ctzucuu ctacutau. Ni
chatum ti muxtulh, huak ctaxtuniu!

28

Tantum luhua macaxca Pablo y nitu lani
1 Ixlipunchu ccatziu xlacata xacchanitdu

nac isla de Malta. 2 Ama cristianos xala ama
pulataman tzuculh tachin y tamamakstokli lhcuyat

xlacata nacskondu porque licuanit ixlonknan
y sen ni ixtakenunit. 3 Pablo na tiyalh patzu
quihui y acxni itsacma tantum luhua taxtulh,
macatahudcalh y macdxcalh. 4 Ama cristianos
xalac Malta acxni tdcxilhli la ixmacaxcanit luhua
tzUiculh tahudn:

—Ti xlicana lin talakalhin siempre xokondn.
Nama chixcu taxtunilh ni nilh nac pupunu, pero
como makninanit, Dios ni lacasquilh calatamalh.

> Pablo lhken mdcalh ama luhua nac lhcuyat la
nity calanilh. 6 Huak ixtapuhudn xlacata ixama
macacun 0 ni para catzi la ixama tamayacha
catiyatni xanin, pero como pasarlalh lhuhua quil-
htamacu y nitu ixlani tztculh tahuan:

—iJaé chixcu max chatum dios! ¢Huanchi ni
putilh ixveneno nama luhua?

Pablo lichancan ixpumapaksin emperador

7 Gobernador xalac Malta ixuanicdn Publio
y na quincalakalhaman y quincalimakxtakni
caclatamau nac ixcaquihuin nima ixkalhi lacatzu
ni xactacutnitdu. Xld quincamahuin aktutu
chichini. 8 Ixticu gobernador ixkalhi palha
lhcuyat, ixputima stinit. Pablo acxni huanica
tu ixkalhi ladkalh nac ixchic y likalhtahuakanilh
Dios; astan huilinilh ixmacan nac ixmacni y
tuncdn aksanalh amd kold. 9 Acxni tacdtzilh
cristianos tu ixtlahuanit Pablo, tzuculh talakmin
lhuhua tatatlanin y xl& camaksdnilh. 10 Tu
ixtlahuanit Pablo huak ixtapaxcatcatzini vy
lhuhua td quincamasquihuican acxni ctaxtiu
xlacata nitu naquincatzankaniydn nac tijia.
11 Aktutu papa clatamdu jud y cpudu aktum barco
xalac Alejandria ixuanican Los Gemelos y juu
ixtamakxtaknit calonkni.

12 Pula cchau nac Siracusa, and jaé cachiquin
ctamakxtakui aktutu chichini. 13 Cmamakspitui
jaé pulataman y cchau nac Regio; ixlichali
tzucupa min un pero chi quincamaktayan tzina
porque ixlituxama tlan cchau nac cachiquin
huanicdn Puteoli. 14Juu ccatatanoklhui makapitzi
ti ixtalipahuan Jesus y ccatalatamdu aktum
Xamana, y astan cau nac Roma. 15 Huak ixamigos
Pablo acxni tacatzilh ixama nac Roma tamilh
talakapaxtoka; makapitzi takalhilh lacatum ni
ixuanican Foro de Apio, y xaputum takalhilh
nac Tres Tabernas. Pablo snun paxdhualh y
paxcatcatzinilh Dios tu ixtlahuanit ixlacata y
kalhilh mas licamama.

16 Acxni cchau nac Roma Pablo linca

ixpumapaksin emperador y xla limdakxtakli
calatamalh ni ixlacasquin, pero siempre chatum
soldado ixmaktakalha.

Pablo lichihuindn huanchi manucanac pulachin

17 Ixkalhi aktutu chichini lata ixchanit Pablo
nac Roma acxni camatasaninalh ti ixtacpuxcun
cristianos nac sinagoga jaé cachiquin, y chuné
catachihuinalh:

—Huak huixin litacamdan, caman cahuaniyan
xlacata aquit ni clakmakanit tu lismaninitau
aquin judios, pero nac Jerusalén quinchipaca y
quimacamastaca ixmacan mapaksina romano.
18 Xlacdn ixquintamakxtakputin porque ni
tatakasli tu naquintaliyahua xlacata naquin-
tamakni. 19 Pero namd judios ni tamatldnilh
hua ccalihuanilh mejor caquimakalhapalilh
emperador juu nac Roma. Pero jaé ni
huamputun xlacata aquit ni ccalakalhaman
quintapakdnat judios. 20 Aquit ccatasanin xlacata
naquilalakapasau y nacatziyatit xlacata clitachin
jaé cadenas porque ccanajlanit milh Cristo ti ama
quincalakmaxtuyan.

21 La takaxmatkolh ixtachihuin xlacén

tahudnilh: o o . )
—Nac Roma taminit makapitzi lacchixcuhuin

xalac Jerusalén, pero ni chatum ti liminit tachi-
huin xlacata aktzankanita o tlahuanita tu ni tlan.
22 Pero clacasquindu chi quilahuaniu ticu huix
lipahuana porque huata ccatziyau xlacata nama
ti talipahudn Jesus canihud ni cacxilhputuncan.

23 Tal&clhcalh natatamakstoka aktum
chichini y lhuhua cristianos tamilh. Pablo
calacspitnilh ixtachihuin Dios y cahudnilh lata

tu ixlichihuinanit Moisés y tu ixtatzoknit profetas
ama tlahua Dios nac ixpulatamancdan; istzucu
chihuindn tzisa hasta smalankan ixquitaya.
24 Lhuhua talipdhualh Jesus, pero lhuhua ni
tacandjlalh. 25 Putuy tatapitzilh cristianos. Pablo
cahuanilh:

—Tu malacpuhudanilh Espiritu Santo profeta

Isaias, chi kantaxtuparanit. Xla cahuanilh

quinaticun:

26 Huixin pat kaxpatdtit quintachihuin pero nitu
pat makachakxiyatit;

lacahuananatit pero nita pat acxilatit,

27porque minacujcan snun lanit.

Kalhiyatit mintakencan y ni akahuananatit;

kalhiyatit lakastapu y nitu acxilatit.

¢Tucu calimacuaniyan minacujcan?

Nitu  makachakxiyatit porque ni para
quilalakmindu xlacata naccamaksaniyan.

28 ’Na caman cahuaniydn xlacata Dios
malacnunit na ama calakmaxtu huak cristianos
ti ni judios y xlacan tatzucunitta talipahudn Jesus.

29 Ama judios tataxtulh y tzaculh taralihuani para
xlicana o ni xlicana tu ixcahuaninit Pablo.

30 Pablo sdcualh aktum chiqui y juu latdmalh
nac Roma aktuy cata ixcamaklhtinan ti ixta-
lakpaxialhnadn. 31 X14 latiya ixlacspita ixtachi-
huin Dios, ixuan tu xlacata ixlimalakachacanit
Ixkahuasa Jesucristo caquilhtamacu, y chunad jaé
lialh quilhtamacu y niti ixlihuani la ixchihuindn.

